
 

 

 

 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᑎᓴᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 72 
 

ᐅᓪᓗᑐᐃᓐᓇᖅ, ᓯᑎᐱᕆ 12, 2008 
 

 

ᖁᑉᐱᕐᓂᓖᑦ 4784ᒥᒃ 4834ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 

 

 

 

ᒪᓕᒐᓕᐅᕐᕕᒃ ᓄᓇᕘᒧᑦ 

 

ᐅᖃᖅᑎ 

ᐲᑕ ᕿᓚᕝᕙᖅ  

(ᐸᓐᓂᖅᑑᖅ) 
 

ᓕᐅᓇ ᐊᒡᓘᒃᑲᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕᐅᓚᐅᑲᒃᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

 

ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 

 

ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ  

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 

ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

 

ᐊᖓᔪᖅᑳᖅ ᓖᕙᐃ ᐹᓇᐸᔅ 

(ᖁᑦᑎᒃᑐᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 

 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 

(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᑕᒑᖅ ᑰᓕ 

(ᑲᖏᕐᖠᓂᐅᑉ ᐅᐊᓐᓇᖓ)          

 

ᐲᑕ ᑲᑦᑐᒃ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᓯᑏᕝ ᒪᑉᓴᓚᒃ 

(ᐊᑯᓪᓕᖅ) 

 

ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᕗᓕᖅᑎ ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 

 

ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

 

ᐊᖓᔪᖅᑳᖅ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 

ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 

ᑕᐃᕕᑦ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ, 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 

 

Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᓲᓴᓐ ᑰᐸ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓯᑎᐱᕆ 12, 2008 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, ᐊᖓᔪᖅᑳᖅ 

ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, 

ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᕼᐊᓐᑐ ᑐᑐ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᐅᓪᓛᒃᑯᑦ. ᑲᑎᒪᒋᐊᓚᐅᓐᖏᓐᓂᑦᑎᓐᓂᑦ ᑕᐃᒪ ᐊᐱᕆᔪᒪᓪᓗᒍ ᒥᔅᑕ ᑰᓕ 

ᑐᒃᓯᐊᕐᓂᕐᒥᒃ ᐱᒋᐊᖅᑎᑦᑎᔪᓐᓇᕐᒪᖔᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᓗᑦᑕᐅᖅ ᒪᓕᒐᓕᐅᖅᑏᑦ, ᐳᓛᖅᑐᓪᓗ, ᐊᒻᒪᓗᑦᑕᐅᖅ 

ᓄᓇᕘᒥᐅᓕᒫᑦᑎᐊᑦ. ᕿᑭᖅᑕᕐᔪᐊᕐᒥᐅᑦ ᕼᐊᓘᖅᐸᒃᑲ. ᐊᑏᒃ ᐱᔭᒃᓴᑦᑎᓐᓂᑦ ᐊᐃᑉᐸᖏᑦ. ᒥᓂᔅᑕᐃᑦ ᐅᖃᕐᕕᖓᑦ. 

ᒥᓂᔅᑕ ᐲᑯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 211 - 2(4): ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᓐᓂᖏᑦ ᓄᓘᔮᓐᓂᑦ 

ᓴᕕᕋᔭᒃᓴᓕᕆᔨᒃᑯᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖓᑦ (ᐲᑯ) 

 

ᐊᖓᔪᖅᑳᖅ ᐃᐊᑦ ᐲᑯ: ᐅᓪᓛᒃᑯᑦ. (ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ 

ᑐᑭᓯᒪᖃᑎᒌᖕᓂᑦᒧ ᐊᖏᕈᑎᒥᒃ. ᐊᖏᕈᑎᖃᓚᐅᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ, ᓄᓇᕗᒥᑦ ᓯᓚᑦᓴᕐᕕᒃ, 

ᐹᕕᓐᓛᓐ-ᒥ ᐅᔭᕋᖕᓂᐊᕐᕕᐅᔪᖅ ᑖᒃᑯᐊ ᐱᔭᕇᖅᑕᐅᖕᒪᑕ. ᐅᖃᖅᑏ, ᑖᒃᑯᐊ ᐊᖏᕈᑎᐅᔪᑦ ᑲᑎᑎᑦᑎᓂᐊᖅᑐᑦ 

ᐃᖅᑲᓇᐃᔭᖅᑎᑦᑎᔾᔪᑎᓄᑦ ᐃᓕᓐᓂᐊᖅᑎᑦᑎᔾᔪᑎᓄᑦ ᐱᓕᒻᒪᒃᓴᐅᑎᐅᓂᐊᖅᑐᓄᑦ ᓄᓇᕘᒥᐅᓄᑦ. ᑖᓐᓇ 

ᓴᓇᔭᐅᓚᐅᖅᑐᖅ ᐊᑐᓕᖅᑎᑦᑎᓪᓗᑎᒃ ᓄᓇᕗᒻᒥ ᓄᓇᓕᖕᓂᑦ ᐊᔪᕈᓐᓃᖅᐸᓪᓕᐊᓂᕐᒧᑦ ᐊᖅᑯᑎᐅᖃᑦᑕᖅᑐᓄᑦ 

ᕿᑭᖅᑖᓗᖕᒥ. 

 

ᑖᓐᓇ ᑐᕌᒐᒃᓴᖓ ᐊᖏᖃᑎᒌᒍᑎᐅᔪᖅ, ᐅᖃᖅᑏ, ᓴᓇᖁᓪᓗᒋᑦ ᐱᕙᓪᓕᐊᓂᐊᖅᑐᓂᒃ ᐃᑲᔪᖃᑎᒌᖕᓂᕐᒧᑦ 

ᐱᓕᕆᔾᔪᑕᐅᓂᐊᖅᑐᒥᒃ, ᐃᓕᓐᓂᐊᕐᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᓪᓗ ᖃᐅᔨᓴᐃᓗᑎᒃ, ᐱᓕᒻᒪᒃᓴᕐᓂᕐᒧᓪᓗ 

ᐅᔭᕋᓐᓂᐊᕐᓂᕐᒧᑦ ᐊᒃᑐᐊᓂᖃᖅᑐᑦ ᕿᑭᖅᑖᓗᒻᒥᑦ. ᐅᖃᖅᑏ, ᐊᖏᖃᑎᒌᔅᓯᒪᒐᑦᑕ ᐃᖅᑲᓇᐃᔭᖃᑎᒌᒍᒪᓪᓗᑕ 

ᓴᓇᔪᒪᓪᓗᑕ ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ ᐊᒻᒪᓗᑕᐅᖅ ᐸᕐᓇᐃᓗᑕ ᐃᖅᑲᓇᐃᔭᓕᒻᒪᔅᓴᔪᓂᒃ ᓱᖏᐅᓴᐃᓗᑕᓗ 

ᐃᓕᓐᓂᐊᖅᑎᓂᒃ ᓄᓇᑖᖃᑕᐅᓯᒪᔪᓂᒃ. ᐊᔪᕈᓐᓃᖅᓴᖁᓪᓗᒋᑦ ᐱᓇᓱᑦᑎᓪᓗᒋᑦ ᐃᓕᓐᓂᐊᖅᓯᒪᓂᕐᒥᑦ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ ᐱᖓᓱᓂᒃ ᐊᒡᒍᖅᑐᖅᓯᒪᓂᕐᓂᑦ ᐃᖅᑲᓇᐃᔭᖃᑎᖃᖅᑐᖅ 

ᓴᓇᖁᓗᒋᑦ ᐃᖅᑲᓇᐃᔭᕐᓂᕐᒧᑦ, ᐃᓕᓐᓂᐊᕐᓂᕐᒧᓪᓗ ᐱᓕᕆᔾᔪᑕᐅᓂᐊᖅᑐᖅ ᐅᔭᕋᕐᓂᐊᕝᕕᒻᒥᑦ ᐊᒻᒪᓗᑕᐅᖅ 

ᐊᔅᓱᕈᖅᖢᑕ ᐃᖅᑲᓇᐃᔭᖃᑎᒌᔅᓯᒪᔪᒍᑦ ᓄᓇᕘᒻᒥᐅᓂᒃ ᐱᔨᔅᓯᑦᑎᐊᖁᓪᓗᑕ. ᐅᖃᖅᑏ, ᐊᖏᖃᑎᒌᒍᑎᐅᔪᖅ ᑖᓐᓇ 

ᓄᓇᑖᖃᑕᐅᓯᒪᔪᓂᒃ ᓄᓇᕘᒻᒥᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᓚᐅᔪᓐᓇᖅᓯᓂᖃᕐᒪᑕ ᐃᖅᑲᓇᐃᔭᕐᕕᔅᓴᖏᑦ 

ᓇᓗᓇᐃᖅᑕᐅᓗᑎᒃ ᐃᓕᓐᓂᐊᖅᑎᑕᐅᓗᑎᒃ.  

ᐅᖃᖅᑏ, ᖁᔭᓐᓇᒦᕈᒪᔭᒃᑲ ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᑦ ᐊᒻᒪ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᓄᓇᕗᒻᒥᐅᓂᒃ 

ᐱᓕᒻᒪᒃᓴᐃᑎᓪᓗᒋᑦ ᐊᔪᕈᓐᓃᖅᓴᐃᑎᓪᓗᒋᑦ ᑕᒫᓂ ᐊᒻᒪᓗᑦᑕᐅᖅ ᑕᒫᓂ ᐱᕝᕕᔅᓴᖃᓪᓗᐊᕐᒪᑕ ᐱᓕᕆᕐᒥᑦ. 

ᐊᒻᒪᑦᑕᐅᖅ ᐅᐱᒍᓱᒍᓐᓇᖅᑰᖅᑐᒍᑦ ᐊᔅᓱᕈᓪᓗᑕ ᓯᕗᓂᔅᓴᑦᑎᓂᑦ ᐱᔪᒪᔭᕗᑦ ᑲᔪᓯᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᕐᕕᖓᑦ. ᒥᓂᔅᑕ ᐊᑭᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 212 - 2(4): ᐆᒪᔪᓕᕆᓂᕐᒧᑦ ᑲᑎᒪᕕᔾᔪᐊᕐᓂᐅᔪᒫᖅᑐᖅ 2009 ᐊᑐᓕᓵᕐᓂᖓᓂᑦ 

(ᐊᑭᓱᒃ) 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑳ. ᖁᕕᐊᓱᑦᑐᖓ 

ᐱᓕᕆᕝᕕᕗᑦ ᑲᑎᒪᕐᔪᐊᑎᑦᑎᓛᕐᒪᑕ ᓂᕐᔪᓯᕆᓂᕐᒧᑦ 2009 ᐱᒋᐊᓕᓵᖅᐸᑦ. ᑲᑎᒪᕐᔪᐊᓂᐅᔪᖅ ᓴᖅᑭᑕᐅᔪᖅ 

ᐃᓱᒫᓘᑕᐅᖃᑦᑕᖅᑐᓄᑦ ᐊᖑᓇᓱᒃᑎᓂᒃ, ᓄᓇᓕᓐᓂᑦ ᐊᖑᓇᓱᒃᑐᓕᕆᔨᒃᑯᓐᓂᑦ, ᐊᒡᒍᖅᑐᖅᓯᒪᓂᕐᒥᑦ 

ᐆᒪᔪᓕᕆᔨᒃᑯᓐᓂᑦ, ᑐᓐᖓᕕᒃᑯᓐᓂᓪᓗ ᐱᐅᓯᕆᔭᐅᖃᑦᑕᑦᑐ ᖃᐅᔨᓴᐃᑎᓪᓗᒋᑦ ᓂᕐᔪᑎᓂᒃ ᓄᓇᕗᒻᒥᑦ. 

 

ᑖᒃᑯᐊ ᑐᕌᒐᔅᓴᕆᔭᖏᑦ ᑲᑎᒪᕐᔪᐊᕐᓂᐅᑉ ᕿᒥᕐᕈᓇᓪᓗᑎᒃ ᓄᑖᕈᕆᐊᖅᓯᑎᓪᓗᑎᓪᓗ ᓄᓇᕘᒥᑦ 

ᒥᐊᓂᖅᓯᖃᑎᒌᓐᓂᕐᒧᑦ ᓂᕐᔪᑎᓄᑦ ᐃᖏᕐᕋᓂᕆᔭᖓᑦ ᐱᓕᕆᖃᑎᖃᕐᓗᑎᓪᓗ ᒥᐊᓂᖅᓯᖃᑎᒋᔭᖏᓐᓄᑦ. ᑖᓐᓇ 

ᑲᑎᒪᕐᔪᐊᖅᑐᓂᑦ ᐅᖃᐅᓯᐅᓚᐅᖅᑐᖅ ᑕᑎᒋᔭᐅᔪᓐᓇᕐᓂᖏᑦ ᐱᓕᕆᖃᑎᒌᓐᓂᕐᓗ ᐅᒃᐱᕈᓱᖃᑎᒌᓐᓂᖅ ᑕᒪᓐᓇ 

ᐊᐅᓚᑦᑎᐊᖁᓪᓗᒍ ᑐᓴᐅᒪᖃᑎᒌᑦᑎᐊᕐᓗᑎᒃ ᑐᓴᖃᑎᒌᑦᑎᐊᖅᐸᓪᓗᑎᓪᓗ ᓂᕐᔪᑎᑦ ᑲᒪᒋᔭᐅᓂᖏᓐᓄᑦ 

ᖃᐅᔨᓴᐅᓯᐅᔪᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᓪᓗᓈᓪᓗ ᖃᐅᔨᒪᔭᖏᓐᓂᒃ ᑲᑎᔅᓯᓗᑎᒃ. 

 

ᑕᒪᓐᓇ ᓴᓇᔭᐅᖁᓪᓗᒍ ᑲᑎᒪᓂᐅᔪᖅ ᒪᑐᐃᖓᑦᑎᐊᖁᓪᓗᒍ ᐱᓕᕆᖃᑎᒌᓪᓗᑎᓪᓗ. ᐸᕐᓇᐃᑎᐊᓂᐊᖅᑐᑦ 

ᑐᑭᒧᐊᖅᑎᑦᑎᓗᑎᓪᓗ. ᒥᑭᑦᑑᑎᓂᑦ ᑐᑭᒧᐊᖅᑎᑦᑎᔩ ᑲᑎᒪᔨᕋᓛᖏᓐᓂ. ᑲᑎᒪᔨᕋᓛᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓃᖔᖅᓯᒪᔪᑦ, ᐆᒪᔪᓕᕆᔨᒃᑯᓪᓗ ᑎᑎᕋᕐᕕᖓᓂ, ᑐᓐᖓᑯᒃᑯᓪᓗ ᐆᒪᔪᓕᕆᔨᕐᔪᐊᑯᓪᓗ. ᑭᓯᐊᓂ 

ᐅᓄᖅᑐᐊᓘᓂᐊᖅᑐᑦ ᑕᐃᒃᑯᐊ ᑲᑎᒪᔭᖅᑐᕈᒪᔪᑦ ᐅᓪᓗᕐᒧᑦ ᐊᑕᐅᓯᐅᖏᑦᑐᒧᑦ. 

 

ᐅᖃᖅᑏ, ᕿᒥᕐᕈᐃᓐᓇᐅᔭᐃᓐᓇᕋᒃᑯ ᓂᕐᔪᑎᓂᑦ ᓄᓇᕗᒻᒥ ᓯᕗᓪᓕᖅᐹᕆᓪᓗᒍ ᓄᓇᕗᒥᑦ ᓯᕗᓪᓕᐅᔾᔭᐅᓯᒪᒻᒪᑦ. 

ᑖᓐᓇ ᑲᑎᒪᕐᔪᐊᕐᓂᐅᔪᖅ ᐊᑐᖅᑕᐅᓗᓂ, ᐋᖅᑭᒃᓱᐃᔾᔪᑕᐅᓂᐊᖅᑐᖅ ᐃᓱᒫᓘᑕᐅᔪᓕᒫᓄᑦ ᑖᒃᑯᐊᓗ ᓂᕐᔪᑎᕗᑦ 

ᖃᓄᐃᖏᑦᑎᐊᖁᓪᓗᒋᑦ ᐱᑕᖃᖁᓪᓗᒋᓪᓗ ᓯᕗᓂᒃᓴᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᕐᕕᖓ, ᒥᓂᔅᑕ ᑕᐹᖅᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 213 - 2(4): ᑎᑎᕋᕈᓐᓇᕐᓂᕐᒧᑦ ᐅᖃᓕᒫᒐᓕᐅᕐᓂᕐᒥᒃ ᓵᓚᖃᐅᓯᐊᖑᕙᑦᑐᖅ 

(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᕐᓯᔾᔪᑎᒋᔭᕋ ᑖᓐᓇ ᖁᕕᐊᓱᑦᑐᐊᓘᒐᒪᐃᓛᒃ, 

ᐊᓕᐊᓇᐃᒍᓱᒃᖢᖓ ᑖᒃᑯᐊ ᐱᓕᕆᑦᑎᐊᖅᑐᐊᓘᖃᑦᑕᒪᐅᕐᒪᑕ ᐊᕐᕋᒍᓄᑦ ᐊᓂᕈᖅᑐᑦ ᑎᑎᕋᓕᕆᑦᑏᓚᖃᑦᑕᖅᑐᖅ. 

ᑖᓐᓇ 2002-ᒥ ᐱᒋᐊᓚᐅᖅᓯᒪᔪᖅ ᐃᓕᖅᑯᓯᓕᕆᔨᒃᑯᓐᓂᑦ ᑕᒪᒃᑯᓂᖓ ᓄᓇᕗᒻᒥ, ᓲᕐᓗ 

ᓵᓚᒃᓴᖅᑎᑦᑎᓇᓱᖃᑦᑕᒪᐅᕋᑦᑕᐃᓛᒃ ᑎᑎᕋᓕᕆᑦᑏᓚᓪᓗᑕ ᑕᒪᒃᑯᐊ ᑎᑎᕋᕈᒪᔪᓂᑦ, ᑖᓐᓇᓕ ᑕᕝᕙ 

ᑲᑎᕐᓱᖅᐸᓪᓕᐊᓚᐅᖅᑕᕗᑦ ᐅᖃᓕᒫᒐᓐᖑᖅᑐᓂ ᓴᖅᑭᑦᑐᐊᓐᓅᒻᒪᑦ.  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᑖᒃᑯᐊ ᐊᔾᔨᒌᓐᖏᑦᑐᒥᑦ ᓵᓚᒃᑕᕈᑕᐅᒐᓱᐊᖃᑦᑕᓚᐅᖅᓯᒪᒻᒪᑕ ᑎᑎᕋᖅᑐᖃᖅᑎᓪᓗᒍ. ᑭᓱᕈᓘᔭᕐᓂᑦ ᓲᕐᓗ 

ᓄᓇᕗᒻᒥᐅᑦ 2007-08-ᒥ ᑎᑎᕋᖁᔭᐅᓯᒪᒪᐅᖅᑐᑦ ᑲᒪᓇᖅᑐᓂᑦ ᐅᓂᒃᑳᓂᑦ. ᑕᒫᓂ ᐃᒻᒪᖃ 80-ᓂ ᑕᒪᐅᖓ 

ᑎᑭᑎᑦᑎᔪᖃᒪᐅᖅᑐᖅ ᑕᒪᐃᓐᓂᖏᓛᒃ ᒪᒃᑯᑐᓪᓗ ᐃᓐᓇᐃᓪᓗ ᑲᑎᑦᖢᒋᑦ. ᑕᒪᓐᓇ ᐱᒋᐊᖅᑎᓪᓗ 

ᐃᓕᖅᑯᓯᓕᕆᔨᒃᑯᑦ ᑕᒫᓂ 800-ᕈᔪᖏᓐᓂ ᑎᑎᕋᖅᓯᔪᓂ ᑎᑭᒃᕕᐅᖃᑦᑕᖅᓯᒪᔪᑦ ᓵᓚᒃᓴᕋᓱᑦᑐᒥᓂ. 

 

ᐅᖃᖅᑎᑦᑎᔩ, ᖁᕕᐊᓲᑎᒋᖅᒻᒪᕆᑦᑕᕋ ᐅᓪᓗᒥ ᓴᖅᑭᑎᑦᑎᔪᓐᓇᕐᓂᐊᓕᕋᑦᑕ ᓯᕗᓪᓕᖅᐹᒥᑦ ᑖᒃᑯᐊ ᑎᑎᕋᓕᕆᑦᑎ 

ᐅᓂᒃᑳᑦ ᑲᑎᑐᖅᑕᐅᓯᒪᔪᑦ ᓵᓚᒃᓴᓚᐅᖅᓯᒪᔪᕕᓃᒃ ᐊᕐᕌᒍᑦ ᑕᓪᓕᒪᑦ ᐊᑐᓵᖅᑕᑎᓐᓂ ᑖᒃᑯᓇᓂ ᑎᑎᕋᓕᕆᑦᑎᓂᑦ, 

ᐱᓛᒃ ᐱᖁᔨᖃᑦᑕᖅᑐᓂᑦ. ᑖᒃᑯᐊ ᐅᖃᒫᒐᐃᑦ ᒫᓐᓇ ᓴᖅᑭᓐᓂᐊᖅᑕᕗᑦ 22-ᖑᓪᓗᑎᒃ ᐊᔾᔨᒌᓐᖏᑦᑐᑦ, ᑖᒃᑯᐊᓗ 

ᐃᓗᐊᓐᓂ ᐊᔾᔨᒌᓐᖏᕈᓘᔭᖅᑐᓂᒃ - ᑎᑦᓯᓇᖅᑐᓪᓗ, ᐅᓂᒃᑳᖅᑐᐊᓪᓗ, ᐊᒻᒪᓗ ᑲᒪᓇᖅᑐᑦ ᐅᓂᒃᑳᖅᑐᐊᑦ 

ᐊᔾᔨᒌᓐᖏᑦᑐᑦ. ᐅᖃᖅᑎᑦᑎᔩ, ᑖᓐᓇ ᓴᖅᑭᓐᓂᐊᖅᑕᕗᑦ ᐅᓐᓄᓴᐅᓂᐊᖅᑐᒥ 2:00-ᒥ ᑕᒫᓂ ᑕᐃᒪ ᐃᓕᔅᓯᓐᓂᒃ 

ᑎᒍᓯᖁᔨᓪᓚᕆᖕᓂᐊᖅᐳᒍᑦ ᐅᖃᓕᒫᕈᓐᓇᑦᑎᐊᖁᓪᓗᑕ ᓄᓇᕗᒻᒥᐅᑦ ᑎᑎᕋᖅᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᕐᕕᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 522 - 2(4): ᓇᓄᐃᑦ ᒥᒃᓵᓄᑦ ᐃᓕᖅᑯᓯᐅᖃᑦᑕᖅᑐᑦ 

ᐃᓱᒪᒋᔭᐅᑦᓯᐊᒃᑲᓐᓂᕆᐊᖃᕐᓂᖏᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᑉᓗᒥ ᐅᖃᐅᓯᖃᓚᐅᐱᓪᓚᒍᒪᒐᒪ ᓂᑯᕕᔾᔪᑎᒋᔭᕋ ᑕᒪᒃᑯᐊ ᑕᒫᓂ ᓄᓇᑦᑎᓐᓂ 

ᐊᑐᓂᑦ ᐃᓱᒫᓗᖕᓇᖅᑐᑦ ᓴᖅᑭᕈᓘᔭᖃᑦᑕᕐᒪᑕ, ᐱᓗᐊᖅᑐᒥᒃ ᐆᒪᔪᓕᕆᔾᔪᑎᑦ ᒥᒃᓵᓄᑦ, ᖁᔭᓕᓪᓗᖓᓗ ᑕᐃᓐᓇ 

ᒥᓂᔅᑕᐅᔪᖅ ᒫᓐᓇ ᓂᑉᓕᕋᑖᕐᒪᑦ ᑕᒪᒃᑯᐊ ᒥᒃᓵᓄᑦ.  

 

ᑕᐃᒃᑯᐊ ᐃᓱᒫᓗᒋᔭᐅᔪᑦ ᐱᕈᖅᐸᓪᓕᐊᑎᓪᓗᖓᓕ ᐃᓱᒫᓗᒋᖃᑦᑕᓚᐅᓐᖏᑦᑎᐊᖅᑕᕗᑦ ᐆᒪᔪᐃᑦ ᐃᓕᖅᑯᓯᖏᑦ, 

ᒪᓕᒐᖏᑦ ᐅᐱᒋᒋᐊᖃᓚᐅᕋᑉᑎᒍ, ᐃᓕᑕᐅᓯᒪᔪᑦ ᐊᖓᔪᖅᑳᑦᑎᓐᓄᑦ ᓈᓚᒋᐊᖃᕐᖢᑎᒍ ᐊᒻᒪᓗ ᓂᕐᔪᑏᒡᒎᖅ 

ᐅᐱᒋᑦᑎᐊᖃᑦᑕᕐᓗᑎᒍᑦ. ᑕᐃᒪᓐᓇᓕ ᐊᔪᕆᖅᑑᔾᔭᐅᓯᒪᓚᐅᕋᒪ ᒫᓐᓇᓕ ᖁᔭᓐᓇᒦᕈᒪᔪᖓ, ᐅᖃᖅᑏ, 

ᓂᑯᕕᔾᔪᑎᒋᓪᓗᒍ ᑕᒪᒃᑯᐊ ᓇᓄᐃᑦ ᒥᒃᓵᓄᑦ ᐃᓕᖅᑯᓯᐅᖃᑦᑕᖅᑐᑦ ᐃᓱᒪᒋᔭᐅᑦᓯᐊᒃᑲᓐᓂᕆᐊᖃᕐᒪᑕ.  

 

ᐅᖃᖅᑏ, ᐊᒥᓱᐃᖅᖢᖓ ᐅᖃᖅᓯᒪᒐᓗᐊᖅᑐᖓ ᑕᒪᒃᑯᐊ ᒥᒃᓵᓄᑦ ᓂᕐᔪᑎᑦ, ᖃᓄᕐᓗ ᑕᒪᒃᑯᐊ 

ᐱᓕᕆᔾᔪᑕᐅᖃᑦᑕᖅᑐᑦ ᐅᐱᒍᓱᑦᑎᐊᕋᓗᐊᕐᒪᖔᑕ ᐃᓄᐃᑦ ᐃᓕᖅᑯᓯᖏᓐᓂᒃ, ᖃᐅᔨᒪᔭᖏᓐᓂᒃ, ᑭᓯᐊᓂ 

ᐱᓕᕆᒃᑲᓐᓂᕆᐊᖃᖅᑐᒍᑦ ᑕᒪᑐᒪ ᒥᒃᓵᓄᑦ.  

 

ᐅᖃᖅᑏ, ᐃᓱᒪᒐᒪᓕ ᒫᓐᓇ ᑕᒪᓐᓇ ᐅᐱᒍᓱᖕᓂᒃ ᐅᐱᒋᔾᔪᑎᒋᕙᓚᐅᖅᑕᕗᑦ ᓂᕐᔪᑎᓄᑦ ᒫᓐᓇ ᓄᓇᓕᖕᓂᑦ 

ᐆᒪᔪᓕᕆᔩᑦ ᐊᒥᓲᓕᖅᑎᓪᓗᒋᑦ ᐃᓅᓐᖏᑦᑐᓪᓗ ᑕᐃᒪᐃᒍᓐᓃᖅᑐᐊᓘᒻᒪᑦ, ᑕᒪᒃᑯᐊᓗ ᐆᒪᔪᓕᕆᔨᒃᑯᑦ ᒐᕙᒪᒃᑯᑦ 

ᓲᕐᓗ ᐅᐱᒋᔾᔪᑎᔪᓐᓃᖅᖢᑎᒃ. ᐊᒻᒪᓗ ᒫᓐᓇᒧᑦ ᑐᓴᖃᑦᑕᖅᐸᓪᓕᐊᓕᖅᖢᑕ ᐃᓄᐃᑦ 

ᓈᓚᒋᐊᖃᕈᓐᓃᖅᐸᓪᓕᐊᓕᖅᑐᑦ ᒪᓕᒐᓕᐊᖑᖃᑦᑕᖅᑐᓂᒃ, ᑎᑎᕋᐅᑕᐅᖃᑦᑕᖅᖢᑎᒡᓗ.  

 

ᒫᓐᓇᓕ ᑕᖅᑭᑦ ᐊᒥᓱᒐᓚᐅᓕᖅᑐᑦ ᑭᕙᓪᓕᕐᒥ ᐃᓱᒫᓗᖃᑦᑕᕐᒪᕆᓕᖅᑐᑦ ᓇᓄᐃᑦ ᓄᖑᓕᕐᒪᑕᒎᑦ Quota, 

ᐃᓄᐃᓴᒃᑐᑯᓘᓕᖅᑐᑦ ᑕᐅᕙᓂ ᑕᓯᐅᔭᕐᔪᐊᑉ ᐱᖓᓐᓇᖓᓂ. ᐅᖃᒃᑲᓐᓂᕈᒪᕗᖓ, ᐅᖃᖅᑏ, ᒥᓂᔅᑕ 

ᐊᖏᕆᐊᖃᓐᖏᒻᒪᑦ ᑕᒪᒃᑯᓂᖓ ᐃᓄᐃᓴᒃᓯᓕᖅᑕᐅᓂᖏᓐᓂᑦ Quota-ᖑᔪᑦ ᓇᓄᐃᑦ ᒥᒃᓵᓄᑦ. ᒫᓐᓇ ᑭᓯᐊᓂ 

ᐃᓱᒪᒋᐊᖃᖅᑐᖅ ᖃᓄᖅ ᒪᑯᐊ ᓈᓴᐃᖃᑦᑕᖅᑑᒐᓗᐊᑦ ᓇᓄᕐᓂᒃ. ᐅᖃᖅᑏ, ᑭᕙᓪᓕᖅ  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐆᒪᔪᓕᕆᓂᕐᒧᑦ ᑲᑎᒪᔨᖏᑦ (Kivalliq Wildlife Board) ᑕᐅᕙᓂ ᑎᑎᕋᓚᐅᖅᑐᖅ ᒫᓐᓇᓵᕈᓗᒃ ᑕᒪᑐᒪ ᒥᒃᓵᓄᑦ 

ᓱᓕ ᐅᑉᓗᒥ ᑭᐅᔭᐅᓚᐅᓐᖏᑦᑐᑦ.   

 

ᖁᕕᐊᓱᒃᑐᖓ ᒐᕙᒪᒃᑯᑦ ᑕᒪᒃᑯᐊᒎᖅ ᓲᕐᓗ ᐋᖅᑮᒋᐊᒃᑲᓐᓂᕐᓂᐊᕐᒪᑕ ᓇᓄᐃᑦ ᒥᒃᓵᓄᑦ ᐃᓕᖅᑯᓯᐅᔪᑦ 

ᐱᑦᑎᐊᖅᑕᐅᖃᑦᑕᕐᓂᖏᓐᓄᑦ.  

 

ᐊᖏᖅᑕᐅᔪᒪᒐᓗᐊᖅᑐᖓ ᐅᐃᒍᒐᐅᕈᑕᐅᔪᒪᓪᓗᖓ ᓄᖒᑎᒐᒪ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᔪᒪᖕᒪᑦ ᐅᖃᐅᓯᒃᓴᒥᓂᒃ ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐸ? 

ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᑖᒃᑯᐊ ᑲᑎᒪᔨᐅᖃᑎᒃᑲ. ᐊᒻᒪᓗ ᑖᓐᓇ ᐅᖃᐅᓯᕆᔭᐅᖅᑲᐅᔪᖅ ᖁᕕᐊᒋᔭᕋ ᑕᒪᒃᑯᐊ ᑕᐃᒃᑯᐊ 

ᒥᓂᔅᑕ ᐱᓕᕆᕕᖓᓂ ᐅᖃᖅᓯᒪᖕᒪᑦ ᐆᒪᔪᓕᕆᔾᔪᑎᓄᒡᒎᖅ ᑕᐃᒃᑯᐊ ᐊᒃᓱᕉᑕᐅᓗᐊᖃᑦᑕᖅᑐᑦ ᐃᖢᐊᓐᖏᑦᑐᑦ 

ᐋᖅᑭᒋᐊᖅᑕᐅᒃᑲᓐᓂᕈᒪᔪᑦ ᐆᒪᔪᕐᓂᑦ ᖃᐅᔨᓴᕐᓂᖅ ᐱᓪᓗᒍ. ᐃᓐᓇᐃᑦ ᐅᖃᖃᑦᑕᕐᒪᑕ ᓇᓄᐃᑦ 

ᓯᓂᓕᖅᑎᑕᐅᒋᐊᖃᓐᖏᑦᑐᑦ, ᓇᓄᐃᑦ ᖁᓛᒍᓕᓐᓄᑦ ᐊᑐᖅᑕᐅᖃᑦᑕᓗᐊᕆᐊᖃᓐᖏᑦᑐᑦ, ᐱᓗᐊᖅᑐᒥᒃ ᐊᐅᓚᔪᖅ 

ᐊᔾᔨᒋᓐᖏᒻᒪᒍ ᑐᕙᕐᒥᒃ ᓄᓇᒥᓘᓐᓃᒃ. ᑕᒪᓐᓇ ᐱᔾᔪᑎᒋᓪᓗᒍᓕ, ᐅᕙᖓᓕ ᐅᖃᕈᒪᔪᖓ ᐃᒪᓐᓇ: ᑕᒪᒃᑯᐊ 

ᓄᖅᑲᖅᑎᑕᐅᓪᓚᑦᑖᕆᐊᖃᓕᖅᑐᑦ ᐊᑐᖅᑕᐅᖃᑦᑕᖅᑐᑦ ᓯᓂᓕᖅᑎᑦᓯᔾᔪᑏᑦ, ᖁᓛᒎᓖᑦ, ᓇᓄᓕᕆᔾᔪᑕᐅᖃᑦᑕᖅᑐᑦ, 

Moratorium-ᖃᕆᐊᖃᓕᖅᑐᒍᑦ ᓄᖅᑲᖅᑎᓪᓗᒋᑦ. ᑮᓇᐅᔭᓂᑦ ᐊᑐᕈᓐᓃᕐᓗᓂ ᒐᕙᒪᕗᑦ ᐃᓄᐃᑦ ᐱᐅᒋᓐᖏᒻᒪᔾᔪᒃ. 

 

ᐅᖃᖅᑏ, ᐊᐅᒎᓯ 28-ᖑᑎᓪᓗᒍ ᐅᕙᓂ ᒐᕙᒪᑐᖃᒃᑯᑦ ᐅᖃᓚᐅᕐᒥᔪᑦ ᓇᓄᐃᑦ ᒥᒃᓵᓄᑦ ᑲᑎᒪᑎᑦᑎᓂᐊᕐᓂᕐᒥᓂᒃ, 

ᑭᓯᐊᓂ ᐃᓄᐃᑦ ᓱᓕ ᐃᓚᐅᒃᑲᓐᓂᕆᐊᖃᖅᑐᑦ. ᐃᓄᐃᑦ-ᓚᒑᖓᒪ, ᐅᖃᖃᑦᑕᖅᑐᖓ ᐃᓐᓇᐃᑦ ᐃᓚᐅᒃᑲᓐᓂᕆᐊᓖᑦ 

ᐆᒪᔪᓕᕆᔨᑦ ᑲᑎᒪᔨᕋᓛᑐᐃᓐᓇᖏᐅᓐᖏᑦᑐᖅ ᓇᓄᕐᓂᑦ ᖃᐅᔨᒪᔪᒻᒪᕆᖕᓂᑦ ᐃᓄᒃᑕᖃᕐᒪᑦ. ᑕᒪᓐᓇᓗ 

ᐊᖏᖅᑕᐅᓯᒪᔪᖅ ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐᓄᑦ.  

 

ᐅᖃᖅᑏ, ᓂᑉᓕᐊᒃᑲᓐᓂᕆᐊᖃᖅᑐᑦ ᐃᓄᐃᑦ ᐊᒻᒪᓗ ᓂᑉᓕᐊᖃᑦᑕᖅᑐᑦ ᖁᔭᓐᓇᒦᖅᑕᒃᑲ ᑐᓵᓲᒃᑲ ᓇᓄᐃᑦ ᒥᒃᓵᓄᑦ 

ᐅᖃᓪᓚᒃᑎᓪᓗᒋᑦ. ᐅᖃᓪᓚᒃᑲᓐᓂᖃᑦᑕᕐᓂᐊᖅᑐᒍᑦ ᐃᓄᐃᑦ ᖃᐅᔨᒪᔭᖏᑦ ᓇᓄᓕᕆᔾᔪᑎᖏᑦ 

ᐃᓚᐅᓪᓚᑦᑖᓕᕆᐊᖃᕐᒪᑕ. ᑕᐃᒪᐃᓐᖏᑉᐸᑦ two cultures clash. ᑕᐃᒪᓐᓇᐃᓕᐅᖅᑎᓪᓗᒋᑦ ᐱᐅᖏᒻᒪᑦ 

ᓈᒻᒪᖏᒻᒪᑦ, ᐱᐅᓂᖅᓴᒥᒃ ᐊᖅᑮᒃᑲᓐᓂᕆᐊᖃᖅᑐᒍᑦ.  

 

ᖁᔭᓐᓇᒦᖅᐸᕋᓗ ᒥᓂᔅᑕ ᑕᒪᑐᒪ ᒥᒃᓵᓄᑦ ᓂᑉᓕᖅᑲᐅᖕᒪᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᕐᕕᖓᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

(ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᐅᖕᒪᑦ ᐅᓪᓗᒥ ᓂᑯᕕᑉᐳᖓ ᐅᓂᒃᑳᖃᕈᒪᓪᓗᖓ 

ᓄᔭᐃᔭᖅᑕᐅᓂᐊᖅᑐᓂᒃ. 

ᑎᐊᕆ ᕚᒃᔅ ᑮᓇᐅᔭᓂᒃ ᐱᕈᖅᓴᐃᓇᓱᒃᑎᓪᓗᒍ ᐅᓪᓗᒥ ᑕᐃᒃᑯᐊ ᖃᑦᑎᕆᔩᑦ ᑎᓴᒪᑦ ᐃᖃᓗᖕᓂᕐᒥᐅᑕᐃᑦ 

ᓄᔭᐃᔭᖅᑕᐅᓂᐊᕐᒪᑕ ᑕᐃᑲᓂ ᐃᖃᓗᖕᓂᑦ ᖃᑦᑎᕆᕝᕕᐊᓂ. 

 

ᐅᖃᖅᑏ, ᐃᖃᓗᖕᓂᑦ ᖃᑦᑎᕆᔩᑦ ᐅᑯᐊ ᐃᐊᓐ ᐹᕐᓴᓐᔅ, ᑎᐊᕆ ᕌᔾᔭᔅ, ᓴᓪ ᑕᒑᖅ ᐊᒻᒪᓗ ᑯᕆᔅ ᕋᒻᔨ 

ᓄᔭᐃᔭᖅᑕᐅᔪᐃᓐᓇᐅᓂᐊᕐᒪᑕ. ᓄᔭᐃᔭᐃᔨᕆᔩᑦ ᑕᐃᓐᓇ ᑭᐅᔨᐅᕙᓚᐅᖅᑐᖅ ᖃᑦᑎᕆᔨᒃᑯᓐᓂᑦ ᔅᓰᕙᓐ ᐸᐃᓕ 

ᑕᐃᓐᓇ ᐊᑐᖅᑕᐅᔪᒪᖅᑰᓚᐅᕐᒪᑦ ᑕᐃᒃᑯᐊᑦᑕᐅᖅ ᐅᐱᒋᑦᑎᐊᖅᐸᒃᑲ ᑕᐃᒪᓐᓇ ᖁᕕᐊᓱᑦᑎᐊᕐᓂᐊᖅᑐᒃᓴᐅᔪᖅ 

ᑭᔾᔭᐃᓕᕈᓂ.ᐃᓕᓴᕆᔪᒪᔭᒃᑲ ᑮᓇᐅᔭᓂᑦ ᑐᓂᐅᖅᑲᐃᖃᑦᑕᓚᐅᖅᑐᑦ ᐱᓕᕆᓕᓚᐅᖅᑐᓪᓗ ᓄᔭᐃᔭᖅᑕᐅᔪᓪᓗ 

ᑖᒃᑯᓇᓐᖓᑦ. 

 

ᐅᖃᖅᑏ, ᑎᐊᕆ ᕚᒃᔅ-ᑯᓐᓄᑦ ᐸᕐᓇᐅᑎᒋᔭᐅᔪᖅ ᐊᖅᑭᒃᓱᐃᔾᔪᑕᐅᔪᖅ ᑲᔪᖏᖅᓴᐃᔾᔪᑎᖃᖅᑐᖅ ᑮᓇᐅᔭᓂᒃ, 

ᐱᕈᖅᓴᐃᓗᑎᒃ ᑲᓐᓴᒥᒃ ᖃᐅᔨᓴᐃᔾᔪᑕᐅᓂᐊᖅᑐᓂᒃ. ᑐᒡᓕᕆᓕᕐᒪᒍ ᐊᕐᕌᒍ ᑲᓇᑕᒥ ᑕᐃᒃᑯᐊ ᖃᑦᑎᕆᔨᐅᔪᑦ 

ᑐᐊᕕᕐᓇᖅᑐᓕᕆᔨᒃᑯᓪᓗ ᑲᓇᑕᓕᒫᒥ ᑕᐃᒪᓐᓇ ᓂᐊᖁᖏᑦ ᓄᔭᐃᔭᖅᑕᐅᖃᑦᑕᕐᒪᑕ. ᐊᕐᕌᓂ $1 ᒥᓕᐊᓂᒃ 

ᑮᓇᐅᔭᓂᒃ ᐱᕈᖅᓴᐃᓚᐅᖅᑐᑦ ᑕᐃᒪᐃᓕᐅᖅᑎᓪᓗᒋᑦ. 

 

ᐅᖃᖅᑏ, ᐅᓪᓗᒥ ᓄᔭᐃᔭᖅᑕᐅᓂᐊᖅᑐᑦ 2-ᒧᐊᖅᐸᑦ ᐅᓐᓄᓴᒃᑯᑦ ᐃᖃᓗᖕᓂ ᖃᑦᑎᕆᕕᐊᓂᑦ ᐃᓗᐊᓂᓘᓐᓃᑦ 

ᓯᓚᑖᓂᓘᓐᓃᑦ ᖁᓐᖏᐊᕈᒪᔪᑦ ᑕᑯᓐᓇᕆᐊᕈᒪᔪᑦ ᑕᐃᑯᓐᖓᕈᓐᓇᑦᑎᐊᖅᑐᑦ ᑮᓇᐅᔭᓂᒃᓗ ᑐᓂᓯᓗᑎᒃ ᑎᐊᕆ 

ᕚᒃᓯᒧᑦ ᐱᓕᕆᔾᔪᑕᐅᓂᐊᖅᑐᑦ. 

 

ᐅᖃᖅᑏ, ᑕᐃᒪᓕ ᑖᒃᑯᐊ ᑎᓴᒪᑦ ᖃᑦᑎᕆᔨᐅᔪᑦ ᓄᔭᖃᕈᓐᓃᖅᐸᑕ ᐅᖅᑰᔾᔪᑎᒃᓴᖏᓐᓂᑦ ᓂᒡᓚᖅᑐᕈᓘᓕᕐᒪᑦ 

ᐊᒃᓱᓪᓕᑭᐊᖅ ᕿᒃᑐᕆᐊᖃᕈᓐᓃᕐᒪᑦ, ᕿᒃᑐᕆᐊᓂᒃ ᐃᓱᒫᓘᑎᖃᔾᔮᔪᓐᓃᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᐅᐱᒍᓱᒍᒪᓪᓗᖓ ᕿᑎᕐᒥᐅᓕᒫᑦᑎᐊᑦ 

ᖃᑦᑎᕆᔨᐅᔪᑦ ᐅᐸᒍᑎᓚᐅᖅᑐᑦ level 1 ᐃᓕᓐᓂᐊᖅᑎᑕᐅᓪᓗᑎᒃ ᐃᖃᓗᒃᑑᑦᑎᐊᕐᒥ ᐊᐅᔭᖅ. 

 

ᐅᖃᖅᑏ, ᐱᓇᓱᐊᕈᓰᒃ ᒪᕐᕉᑎᓪᓗᒋᑦ ᔪᓚᐃᒥ ᖃᑦᑎᕆᔨᐅᔪᑦ ᕿᑎᕐᒥᐅᓂᓐᖔᖅᑐᑦ ᖃᑦᑎᓯᕆᓂᕐᒧᑦ 

ᐃᓕᓐᓂᐊᓚᐅᕐᒪᑕ ᐃᓕᓐᓂᐊᖅᖢᑎᒃᓗ ᓄᑖᓂᒃ ᐊᑐᖃᑦᑕᕐᓂᐊᖅᑕᖏᓐᓂᑦ ᖃᑦᑎᕆᑎᓪᓗᒋᑦ 

ᐊᑦᑕᕐᓇᖅᑐᖃᖅᑎᓪᓗᒍ ᐃᑯᐊᓚᔪᓂᒃ. ᐱᓇᓱᐊᕈᓰᖕᓂᒃ ᒪᕐᕉᖕᓂᒃ ᐃᓕᓐᓂᐊᓚᐅᖅᑐᑦ ᐃᑲᕐᕋᓄᑦ ᐊᒥᓱᑲᓪᓚᖕᓄᑦ 

ᐊᒻᒪ ᐊᖏᕐᕋᖏᓐᓂᑦ ᖃᑦᑎᕆᔨᐅᓕᕐᓂᐊᕐᒥᔪᑦ. 

 

ᐅᖃᖅᑏ, ᐅᐸᒍᑎᓚᐅᕋᒪ ᐱᔭᕇᖅᑎᓪᓗᒋᑦ ᓂᕆᔪᓂᒃ ᔪᓚᐃ 31-ᒥ ᐅᐱᒋᑦᑎᐊᓚᐅᖅᑕᒃᑲ ᐱᔪᒪᓂᖃᑦᑎᐊᕐᒪᑕ 

ᑲᔪᖏᑦᑎᐊᕐᒪᑕ ᓄᓇᓕᖕᒥᖕᓂᑦ ᐱᔨᑦᑎᕈᒪᓪᓗᑎᒃ ᐊᑦᑕᕐᓇᕐᓂᖅᐹᖅ ᐅᓗᕆᐊᓇᕐᓂᖅᐹᖑᖃᑕᐅᖕᒪᑦ ᓄᓇᓕᖕᓂᑦ 

ᖃᑦᑎᕆᔨᐅᓪᓗᓂ. ᐊᒃᓱᐊᓗᒃ ᐅᐱᒍᓱᓚᐅᖅᑐᖓ ᐊᑐᕆᐊᒃᓴᕐᓗ ᖃᑦᑎᕆᔨᒃᑯᑦ ᐅᕕᓂᕈᖓ ᖃᐃᑕᐅᓚᐅᖅᑐᖅ 

ᐅᐱᒋᐅᖅᑕᕋ ᐊᑐᕋᒃᑯ.  

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᖃᑦᑎᕆᔩᑦ ᐊᑕᕐᓇᖅᑐᒥᒃ ᐃᖅᑲᓇᐃᔭᖅᑕᖃᕐᒪᑕ ᐃᑯᐊᓚᔪᒥᒃ ᐅᐸᒍᑎᒑᖓᒥᒃ 

ᐃᓚᖏᑦ ᐋᓐᓂᖅᔪᐊᕈᓐᓇᕐᒪᑕ ᐃᓚᖏᓪᓗ ᐃᓅᔪᓐᓃᖅᐸᒃᖢᑎᒃ. ᖃᐅᔨᒪᑦᑎᐊᖅᑐᑦ ᐊᑦᑕᕐᓇᕐᓂᖓᓐᓂᑦ ᑕᐃᒪᓐᓇ 

ᖃᑦᑎᕆᔨᐅᑎᓪᓗᒋᑦ ᑕᐃᒪᐃᒃᑲᓗᐊᖅᑎᓪᓗᒍ ᑭᓯᐊᓂᓕ ᐃᖅᑲᓇᐃᔮᖃᕈᒪᔪᑦ ᓄᓇᓖᑦ ᐊᑦᑕᕐᓇᖏᓐᓂᖅᓴᐅᖁᓪᓗᒍ. 

 

ᐅᖃᖅᑏ, ᖃᑦᑎᕆᔨᐅᔪᑦ ᐃᖃᓗᒃᑑᑦᑎᐊᒥ, ᐊᒃᓱᐊᓗᒃ ᐃᓕᓐᓂᐊᖅᑎᑕᐅᓯᒪᔪᑦ ᐊᒻᒪ ᑲᔪᖏᕐᓂᖃᑦᑎᐊᖅᖢᑎᒃ 

ᓄᓇᓕᖁᑎᕗᑦ ᐊᒃᓱᐊᓗᒃ ᐊᑭᓕᒃᓴᖃᖅᐳᖅ ᓲᕐᓗ ᐊᑦᑕᕐᓇᔾᔭᐃᖅᓯᓯᒪᖕᒪᑦ ᓄᓇᑦᑎᓐᓂᒃ ᐱᔅᓂᓯᖕᓂᒃᓗ 

ᐊᖏᕐᕋᓂᒃᓗ. 

 

ᐅᖃᖅᑏ, ᐊᕐᕌᒍᑦ ᐊᓂᒍᖅᓯᒪᓕᖅᑐᑦ ᐃᖃᓗᒃᑑᑦᑎᐊᒥ ᖃᑦᑎᕆᔨᐅᔪᑦ ᒪᕐᕈᐊᖅᑎ ᐃᑯᐊᓚᔪᓄᑦ 

ᖃᑦᑎᕆᖃᑦᑕᓚᐅᖅᑐᑦ ᐃᒡᓗᒋᔭᐅᔪᓂᒃ. ᑕᐃᒃᑯᐊ ᐃᓚᖏᑦ ᑕᕝᕙᓂ ᓯᕗᓪᓕᖅᐹᒥ ᐃᑯᐊᓪᓚᓚᐅᖅᓯᒪᖕᒥᖕᒪᑦ 

ᐱᓐᖑᐊᕐᕕᕗᑦ ᐊᕐᕌᓂ ᐊᒻᒪᓗᑦᑕᐅᖅ ᑐᒡᓕᐊᓂ ᓄᖑᑎᑕᐅᓚᐅᖏᑦᑐᖅ ᐋᓐᓂᐊᕕᐅᔪᖅ ᕿᑎᕐᒥᐅᓂ ᐱᓇᓱᐊᕈᓯ 6 

ᐊᓂᒍᖅᑎᓪᓗᒋᑦ ᐃᒡᓗᖅᔪᐊᓪᓗ ᑖᒃᑯᐊ ᓄᖑᑲᓴᒃᑐᕕᓂᐅᒐᔭᓚᐅᖅᑐᑦ ᖃᑦᑎᖅᑕᐅᓐᓂᖏᑉᐸᑕ. 

 

ᐅᖃᖅᑏ, ᓄᓇᕘᑉ ᒐᕙᒪᒃᑯᖏᑦ ᑮᓇᐅᔭᓂᒃ ᐊᑐᐃᓐᓇᓕᕐᒪᑕ ᖃᑦᑎᕆᔨᓄᑦ ᐃᓕᓐᓂᐊᕈᑎᔅᓴᓄᑦ ᐊᒻᒪ 

ᖃᑦᑎᕈᑎᔅᓴᖏᓐᓄᑦ ᓄᑖᕈᕆᐊᖁᓪᓗᒋᑦ. ᓄᓇᕘᑦ ᒐᕙᒪᒃᑯᖏᑦ ᖃᑦᑎᕆᔨᓂᒃ ᑐᓂᓯᑦᑎᐊᕆᐊᓖᑦ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᓐᓂᒃ ᐊᒻᒪᓗᑦᑕᐅᖅ ᐃᓅᓯᕐᒧᑦ ᓇᓪᓕᐅᒃᑯᒫᕆᔭᖏᓐᓂᒃ ᐊᖏᕐᕋᕆᔭᖏᓐᓂ. ᐊᖏᕐᕋᕆᔭᖏᑕ 

ᓯᓚᑖᓂᑦ ᐃᓕᓐᓂᐊᕆᐊᖅᓯᒪᑎᓪᓗᒋᑦ ᐊᖏᕐᕋᖅᑎᓪᓗᒋᓪᓗ. 

 

ᐅᖃᖅᑏ, ᐊᐱᕆᔪᒪᔪᖓᑦ ᐊᖏᖅᑕᐅᔪᒪᓪᓗᖓ ᐱᔭᕇᕈᑎᓐᓂᒃ ᐅᖃᐅᓯᕆᔭᓐᓄᑦ. 

 

ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐃᓕᔅᓯᓐᓄᑦ ᐊᐱᕆᒻᒪᑦ ᐅᖃᐅᓯᔅᓴᒥᓄᑦ ᐱᔭᕇᕈᒪᓪᓗᓂ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᖁᕕᐊᓱᑦᑎᐊᓚᐅᖅᑐᖓ ᑮᓇᐅᔭᖅᑐᕈᑎᔅᓴᑦᑎᓐᓂᒃ ᑕᑯᒐᒪ ᖃᑦᑎᕆᔩᑦ ᓄᓇᕘᒥᑦ ᐊᑭᓕᖅᓱᖅᑕᐅᖏᖦᖢᑎᒃ 

ᑖᒃᓰᔭᕈᑕᐅᖃᑦᑕᕐᓂᐊᓕᕐᒪᑕ $500-ᓂᒃ ᔮᓐᓄᐊᕆ 1 ᐱᒋᐊᕐᓗᒍ ᐊᕐᕌᒍᒋᔭᑦᑎᓐᓂᑦ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐃᓕᓴᖅᓯᖃᑎᒋᔪᒪᔭᒃᑲ ᖃᑦᑎᕆᔨᓂᒃ ᐃᖃᓗᒃᑑᑦᑎᐊᒥᑦ ᐊᒻᒪ ᕿᑎᕐᒥᐅᓂᑦ, ᐊᒻᒪ 

ᓄᓇᕘᒥᐅᓂᒃ, ᓄᓇᓕᖁᑎᖏᓐᓂᒃ ᐊᑦᑕᓇᔾᔭᐃᖅᓯᓯᒪᖃᑦᑕᕐᒪᑕ.  

 

ᐊᒻᒪᓗᑦᑕᐅᖅ ᐃᓕᓴᖅᓯᔪᒪᓪᓗᖓ ᕌᐳᑦ ᑐᕆᒻᐱᓚᐃ ᐃᓕᓐᓂᐊᖅᑐᓪᓗ ᐃᖅᑲᓇᐃᔭᖅᑎᖏᑦ ᑕᒫᓂ 

ᐋᖅᑭᒃᓱᐃᓯᒪᓕᕐᒥᒻᒪᑕ ᖃᑦᑎᕆᔨᓄᑦ ᐃᓕᓐᓂᐊᕈᑕᐅᓂᐊᖅᑐᓂᒃ ᕿᑎᕐᒥᐅᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑕᐹᖅᔪᒃ. 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 623 - 2(4): ᑲᓇᑕᒥᐅᓐᖏᑦᑐᖅ ᐅᒥᐊᕐᔪᐊᖁᑎᒋᔭᓂᑦ ᐊᑐᖃᑦᑕᕐᓂᖅ 

ᓄᓇᕗᒥ (ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᒋᔪᒪᔭᕋ ᑖᔅᓱᒪ 

ᒪᓕᒐᓕᐅᖅᑎᐅᖃᑎᑦᑕ ᑐᑐ ᐊᐱᖅᑯᑎᒋᓚᐅᖅᑕᖓ ᑖᒃᑯᐊ ᑖᒃᔅᓕᕆᓃᑦ 2008-ᒥᑦ ᑮᓇᐅᔭᓂᑦ 

ᐊᑑᑎᒋᓂᐊᖅᑕᑦᑎᓐᓂᑦ ᓇᓗᓇᐃᖅᓯᒪᓚᐅᖅᑐᑦ.  

 

ᐃᓛᒃ ᐱᖓᓱᓂᒃ ᑕᐃᔅᓱᒪᓂ ᓇᓗᓇᐃᖅᓯᓚᐅᕋᒪ ᑖᒃᑯᐊ ᑮᓇᐅᔭᖅᑑᑎᒋᓂᐊᖅᑕᑦᑎᓐᓂᒃ 2008-ᒥᑦ, ᐃᓐᑲᒻ 

ᑖᒃᓯᓕᕆᓂᕐᒧᑦ ᐊᒻᒪᓗ ᑕᒪᒃᑯᐊ ᑲᒪᒋᔭᐅᔭᕆᐊᖃᕐᒪᖔᑕ. ᐅᖃᖅᑎᑦᑎᔩ, ᑖᒃᑯᐊ ᓄᓇᕗᒻᒥᐅᑦ ᑖᒃᑯᓄᓂ 

ᐃᑲᔫᑎᒃᓴᐅᓂᐊᖅᑐᓂᒃ ᑕᒪᑐᒪᓂ ᐊᕐᕌᒍᒋᔭᑦᑎᓐᓂᑦ ᑖᒃᓰᔭᓕᕈᑎᒃ 2008-ᒥᑦ.  

 

ᐅᑯᐊ ᐃᓚᓕᐅᑎᓯᒪᔪᓐᓇᕐᓂᐊᕐᒪᑕ:  

 

 ᑕᒪᒃᑯᐊ ᓲᕐᓗ ᐅᑭᐅᖅᑕᖅᑐᒥᐅᑕᐅᔪᑦ, ᓲᕐᓗ ᑖᒃᓰᔭᓕᕌᖓᑕ ᐃᑲᔫᑕᐅᔪᓐᓇᕐᓂᐊᖅᑐᓂᒃ ᐱᑕᖃᓲᖑᒻᒪᑦ, 

ᑖᓐᓇ $1000-ᑐᓚᐅᖅᑑᒐᓗᐊᖅ, ᒫᓐᓇ $2000-ᒧᑦ ᐃᓱᖃᓕᕐᓂᐊᖅᖢᓂ.  

 ᑕᒪᒃᑯᐊᓗ ᖃᑦᑎᕆᔩᑦ ᓲᕐᓗ $500-ᒧᑦ ᐃᑲᔪᖃᑦᑕᕋᔭᕋᑦᑎᒍᑦ ᑖᒃᓰᒧᑦ ᑎᑎᕋᓕᑐᐊᕈᑎᒃ, ᑕᐃᒪ $500-ᒧᑦ 

ᐃᑲᔫᑎᑖᕈᓐᓇᕋᔭᖅᖢᑎᒃ ᖃᑦᑎᕆᔩᑦ  

 ᐃᓕᓴᖅᑐᓪᓗ ᐃᓕᓴᐅᑎᖏᓐᓄᑦ ᑕᒪᒃᑯᓄᖓ ᐃᓕᓐᓂᐊᕈᑎᔅᓴᐃᑦ ᒪᑉᐱᖅᑐᒐᐃᓪᓗ ᑕᒪᒃᑯᐊ 

ᓂᐅᕕᖅᑕᐅᔭᕆᐊᓖᑦ $65-ᒧᑦ ᐃᑲᔪᖃᑦᑕᕐᓂᐊᖅᑕᕗᑦ ᐃᓕᓐᓂᐊᖏᓐᓇᖅᑐᓄᑦ ᐊᒻᒪᓗ ᑕᒪᒃᑯᓄᖓ 

ᐃᓕᓐᓂᐊᓚᐅᐱᓪᓚᑐᐃᓐᓇᖅᑐᓄᑦ $20-ᒥᒃ. 

 

ᐅᖃᖅᑎᑦᑎᔩ, ᑎᓴᒪᖓᑦ ᑖᓐᓇ ᑖᒃᓰᔭᕈᑎ ᒪᑯᓄᖓ ᐱᔅᓇᓯᖃᖅᑐᓄᑦ, ᓲᕐᓗ ᐃᓕᓐᓂᐊᖅᑎᑦᑎᕙᓪᓕᐊᓂᐊᕐᓗᑎᒃ 

ᐃᑲᔫᑎᒋᓇᔭᖅᑕᕗᑦ ᑖᒃᓯᒃᑯᑦ. ᑖᓐᓇ ᓱᓕ ᐊᐱᖅᓱᕆᐊᖃᕋᑦᑎᒍᑦ ᐱᔅᓂᓯᖃᖅᑎᐅᔪᑦ ᖃᓄᖅ ᑕᒪᓐᓇ ᑲᒪᒋᒍᑦᑎᒍᑦ 

ᐊᑲᐅᓂᖅᐹᖑᔪᓐᓇᕋᔭᕐᒪᖔᑦ. ᑕᒪᓐᓇ ᓲᖃᐃᒻᒪ ᑐᑭᓯᒋᐊᕋᓱᓐᓂᐊᖅᑕᕗᑦ ᐱᔅᓂᓯᖃᖅᑐᐃᑦ ᑕᒫᓂ ᑕᖅᑭᕆᔭᑦᑎᓐᓂ 

ᑕᒪᓐᓇᓗ ᐃᓱᒪᒐᓗᐊᖅᐳᒍᑦ ᐸᕐᓇᒃᓯᒪᔭᕋᓗᐊᕗᑦ ᑕᒪᑐᒪᓂ 2008-ᒧᑦ ᐊᑐᓕᖅᑕᐅᔪᓐᓇᕋᔭᕐᒪᖔᑦ.  

 

ᑕᒪᒃᑯᐊ ᓄᓇᕘᒻᒥᐅᑦ ᑕᒪᑐᒥᖓᓕ ᐃᑲᔪᖅᑕᐅᑦᑎᐊᕐᓂᕐᒥᓂᒃ ᐱᔪᓐᓇᖁᓪᓗᒋᑦ ᑕᒪᓐᓇ ᑐᐊᕕᐊᕆᓇᓱᒃᑕᕗᑦ, 

ᐅᖃᖅᑎᑦᑎᔩ. ᑭᓯᐊᓂ ᑕᒪᓐᓇ ᐃᓐᑲᒻ ᑖᒃᓰᒧᑦ ᒪᓕᒐᒃᓴᐅᓂᐊᖅᑐᖅ ᑭᖑᕙᖅᓯᒪᒐᓛᕐᔪᒻᒪᑦ. ᑕᐃᒪᑦᑑᓂᖓᓐᓄᑦ 

2008-ᒥᑦ ᑖᒃᓰᒧᑦ ᒪᓕᒐᖁᑎᒋᔭᕗᑦ ᑲᒪᒋᔭᐅᔪᓐᓇᕐᓂᐊᕋᓱᒋᓪᓗᑎᒍᑦ ᑭᖑᓪᓕᕐᒥᑦ ᓂᕈᐊᖅᑐᖄᓪᓚᓚᐅᕐᓗᓂ 

ᓯᕗᓪᓕᕐᒥᑦ ᒐᕙᒪᖃᓕᕐᒥᒃᐸᑕ ᓂᕈᐊᕐᓂᐅᑉ ᑭᖑᓂᑦᑎᐊᖓᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. 

ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᐲᑯ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᑖᒃᑯᐊ ᑕᕝᕗᓐᖓᖅᓯᒪᔪᓄᑦ ᓄᓇᕘᒧᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᓴᖅᑭᔮᖅᑎᑦᑎᓂᐊᖅᑐᑦ ᑕᖅᑭᐅᓂᐊᖅᑐᒥᑦ ᑕᕝᕙᓂ ᐱᓗᐊᖅᑐᖅ ᑖᒃᑯᐊ 

ᐊᑎᓕᐅᖅᑲᐅᒐᑦᑎᒍ ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᓐᓄᑦ.  

 

ᑐᓐᖓᓱᒃᑎᒍᒪᔭᒃᑲ: ᒍᐊᑦ ᒪᒃᕆᐅᕆ, ᐊᐅᓚᑦᑎᔨᐅᔪᖅ ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᓐᓂᑦ ᑐᕌᓐᑐᒥ. 

 

>>ᐸᑦᑕᑐᖅᑐᑦ 

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᒻᒪᓗ ᐅᕌᑦ ᑰᐸ, ᑐᖏᓕᕆᔭᐅᔪᖅ ᐊᐅᓚᓂᖏᓐᓄᑦ ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᓐᓂᑦ.  

 

>>ᐸᑦᑕᑐᖅᑐᑦ 

 

ᑕᕝᕙᓃᖃᑕᐅᒻᒥᔪᖅ ᐋᓪ ᒍᐊᒪᓐ, ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᑦ ᐊᓪᓚᕝᕕᖓᓃᖔᖅᑐᖅ ᑐᕌᓐᑐᒥ. 

 

>>ᐸᑦᑕᑐᖅᑐᑦ 

 

ᓕᓐ ᑰᑦᓵ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᑭᒧᐊᖅᑎᑦᑎᔨᐅᔪᖅ ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᓐᓂᑦ ᑐᕌᓐᑐᒥ. 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᖃᐅᔨᒪᒻᒥᔭᓯ ᒥᑦᑎᒪᑕᓕᒻᒥᐅᑕᐅᓚᐅᖅᓯᒪᔪᖅ ᓵᓐ ᒪᓘᓂ, ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᖅ.  

 

>>ᐸᑦᑕᑐᖅᑐᑦ 

 

ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᑦ ᑮᓇᐅᔭᖃᖅᑎᑦᑎᔨᐅᔪᒥᒃ ᓯᓚᖅᔪᐊᕐᒥᒃ ᖃᐃᖁᔨᓯᒪᒻᒪᑕ ᐳᓚᕋᒋᐊᕐᓗᑎᑦ 

ᐊᔾᔨᒌᓐᓇᑎᑦ, ᐱᖓᔪᒋᓕᖅᑕᖓᑦ ᑕᒪᐅᓐᖓᖅᑐᑦ ᑖᒃᑯᐊ ᑮᓇᐅᔭᒃᑯᕕᓐᓃᖔᖅᓯᒪᔪᑦ ᓯᓚᖅᔪᐊᓕᒫᒥᒃ.  

 

ᐅᖃᖅᑏ, ᒥᔅᑕ ᒪᐃᑯᓪ ᕗᕇᓕ, ᑖᓐᓇ ᖃᐅᔨᒪᔭᑕᕆᔭᐅᔪᖅ ᓄᓘᔮᓂᑦ ᓴᕕᕋᔭᒃᓴᓕᕆᔨᒃᑯᓐᓄᑦ ᑐᕌᓐᑐᒥ. 

 

>>ᐸᑦᑕᑐᖅᑐᑦ 

 

ᑎᒻ ᓕᐅᐃᓐ, ᐱᕙᓪᓕᐊᔪᓕᕆᔨᒃᑯᓐᓂᑦ, ᐋᑐᕚᒦᓐᖔᖅᑐᖅᑕᐅᖅ. 

 

>>ᐸᑦᑕᑐᖅᑐᑦ 

 

ᐊᓕᒃᓯᔅ ᔮᓐᓴᓐ ᐱᕙᓪᓕᐊᔪᓕᕆᔨᒃᑯᓐᓂᑦ ᐋᑐᕚᒥ. 

 

>>ᐸᑦᑕᑐᖅᑐᑦ 

 

ᐅᐊᕝᒑᖕ ᐸᐃᓗ, ᐃᖅᑲᓇᐃᔭᖅᑐᖅ ᓯᓚᕐᔪᐊᕐᒥᒃ ᐊᖏᓂᖅᐹᖑᖃᑕᐅᔪᖅ ᑮᓇᐅᔭᒃᑯᕕᒃ ᔫᒪᓂᒥᒃ. 

 

>>ᐸᑦᑕᑐᖅᑐᑦ 

ᑖᓄᑦ ᑯᕆᓘ, ᒥᐊᓕᒐᐃᑦ ᓄᓇᖓᓐᓃᖔᖅᓯᒪᔪᖅ. 

 

>>ᐸᑦᑕᑐᖅᑐᑦ 

 

ᕼᐃᐅ ᐅᕉᐊᓐ-ᓚᐃᒡ, ᑐᕌᓐᑐᒥᐅᑕᐅᔪᖅ ᑮᓇᐅᔭᒃᑯᕕᒻᒥᒃ. 

 

>>ᐸᑦᑕᑐᖅᑐᑦ 

 

ᕆᒻᑰ ᕚᓐ ᑎ ᐅᐊᓪᑐ, ING (ᐃᖕ), ᑖᒃᑯᐊ ᖃᐅᔨᒪᔪᒃᓴᐅᔭᓯ, “ᐊᒡᒐᐃᑦ ᐃᑉᐱᐊᕐᔪᓐᓃᑦᑐᑦ.” 

 

>>ᐃᓪᓚᖅᑐᑦ 

 

…ᑮᓇᐅᔭᒃᑯᕕᒻᒥᒃ ᓂᐅ ᔪᐊᒃᒥᒃ. 

 

>>ᐸᑦᑕᑐᖅᑐᑦ 

 

ᓯᑏᕝ ᑭᐊᓕ, ᒪᓐᑐᕆᐋᑉ ᑮᓇᐅᔭᒃᑯᕕᖓ ᑐᕌᓐᑐᒥᒃ. 

 

>>ᐸᑦᑕᑐᖅᑐᑦ 

 

ᕌᐳᑦ ᑕᐃᒃ, West LB ᑮᓇᐅᔭᒃᑯᕕᒃ ᑐᕌᓐᑐᒥ. 

 

>>ᐸᑦᑕᑐᖅᑐᑦ 

  

ᓯᐅᕈᓪ ᐊᒫᑎ, West LB ᑮᓇᐅᔭᒃᑯᕕᒃ, ᑯᐃᓐ ᓄᓇᖓᓐᓃᖔᖅᓯᒪᔪᖅ. 

 

>>ᐸᑦᑕᑐᖅᑐᑦ 

 

ᕌᒃ ᓕᑑ, ᑲᓇᑕᐅᑉ ᑮᓇᐅᔭᒃᑯᕕᖓᑦ, ᑕᐅᓇᓐᖓᑦ ᒪᓐᑐᕆᐊᒦᓐᖔᖅᓯᒪᔪᖅ. 

 

>>ᐸᑦᑕᑐᖅᑐᑦ 

 

ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᖅᑐᓂᑦ ᒪᓕᒐᓕᐅᕐᕕᒻᒧᑦ. 

ᑲᑎᒪᔾᔪᑎᒃᓴᑦᑎᓐᓂ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 642 - 2(4): ᓂᕈᐊᖅᑏᑦ ᓇᓗᓇᐃᒃᑯᑕᖃᕆᐊᖃᕐᓂᖏᑦ ᒐᕙᒪᑐᖃᒃᑯᑦ ᓂᕈᐊᕐᓂᖓᓐᓂ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᒋᔭᕋ ᓇᐃᑦᑐᑯᓘᒐᓗᐊᖅ. ᐃᓱᒫᓗᑦᑐᖃᕐᒪᑦ ᓄᓇᕗᑦᒥᐅᓕᒫᓂᑦ 

ᓂᕈᐊᖅᐸᓪᓕᐊᓕᖅᑎᓪᓗᒋᑦ ᒐᕙᒪᑐᖃᒃᑯᓐᓂᑦ. ᑐᓴᖃᑦᑕᕋᓗᐊᖅᑐᒍᑦ ᑕᐃᒃᑯᐊ ᒪᓕᒐᓕᐊᖑᓚᐅᖅᑐᑦ 

ᓂᕈᐊᕈᓐᓇᕐᓂᐊᖅᑐᑎᑦ ᐃᒪᓐᓇᐃᑦᑐᖃᕈᕕᑦ ᑭᓯᐊᓂ. ᑭᓯᐊᓂ ᒫᓐᓇ ᐱᔾᔪᑎᒋᓪᓗᒍ  

ᐅᑉᓗᒥ ᐅᖃᖃᑎᖃᖅᑎᓪᓗᖓ ᐅᓪᓛᖅ ᐃᓐᓇᕐᒥᒃ, ᓂᕈᐊᕈᓐᓇᓂᐊᖅᑰᕈᓐᓃᖅᑐᖓᓖᓚᓚᐅᕐᒪᑦ ᑕᐃᒃᑯᐊ photo 

ID-ᖃᓐᖏᓪᓗᓂ ᓂᕈᐊᕈᓐᓇᔾᔮᒍᓐᓃᕐᒪᑕᒎᖅ ᒐᕙᒪᑐᖃᒃᑯᓂᑦ.  

 

ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᐃᑉᐸᑦ, ᐃᓄᐃᑦ ᐊᒥᓱᑦ ᓄᓇᓕᓐᓂᑦ photo ID-ᖃᕐᓂᕐᒥᒃ ᐊᔪᖃᑦᑕᕐᒪᑕ. (ᑐᓵᔨᑎᒍᑦ) 

ᓇᓗᓇᓗᐊᓐᖏᑦᑑᒐᓗᐊᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᕈᓗᐃᑦ ᑕᐅᑐᕋᓐᓈᖅᑐᑦ (ᑐᓵᔨᑎᒍᑦ) 

ᐱᔭᕆᐊᑐᓗᐊᓐᖏᑦᑐᖅ ᐊᔾᔨᓐᖑᐊᓕᒻᒥᒃ ᓇᓗᓇᐃᒃᑯᑕᓕᐅᕐᓗᓂ, (ᑐᓵᔨᑎᒎᕈᓐᓃᖅᑐᖅ) ᑎᒍᔭᐅᔪᓐᓇᖅᑐᑦ 

ᓇᐃᑦᑐᑯᓗᒻᒥᒃ.  

 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ ᓯᕗᓕᖅᑎᕗᑦ ᐊᐱᖅᑯᑎᒋᔭᕋ ᑖᒃᑯᐊ ᐃᓱᒫᓗᒋᔭᐅᔪᑦ ᓂᕈᐊᖅᖠᕐᓂᐅᑉ 

ᒥᒃᓵᓄᑦ ID-ᖃᕆᐊᖃᕐᓂᖅ. ᑕᒪᓐᓇᖃᐃ ᐋᑐᐋᒥᐅᓄᑦ ᑐᓴᖅᑎᑕᐅᑦᑎᐊᖅᓯᒪᒐᓗᐊᖅᐸ ᐊᑯᓂᐅᓐᖏᑦᑐᕐᓗ 

ᓂᕈᐊᖅᖠᕐᓂᐊᓕᖅᖢᑎᒃ ᓄᓇᕗᑦᒥ. ᖁᔭᓐᓇᒦ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᒧᑦ ᐳᕇᒻᒥᐊᖑᔪᖅ, ᐹᓪ ᐅᑲᓕᖅ. 

 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑕᐃᒫᔅᓴᐃᓐᓇᐅᓐᖏᑦᑐᖅ ᐊᑐᖅᑕᐅᒍᓐᓇᖅᑐᖅ, 

ᓇᓕᐊᑐᐃᓐᓇᖅ ᐃᑲᔪᖅᑎᖃᕐᓗᓂ ᓂᕈᐊᖅᑎᐅᖃᑎᖏᓐᓄᑦ ᐊᔾᔨᓐᖑᐊᖃᓐᖏᒃᑲᓗᐊᖅᑲᑦ ᑲᔪᓰᓐᓇᕐᓂᐊᖅᑐᖅ 

ᓂᕈᐊᕐᓂᖅ. ᐄ, ᐃᓱᒫᓗᒋᓚᐅᖅᓯᒪᔭᕗᑦ ᓴᖅᑭᖅᑕᐅᕙᓪᓕᐊᑎᓪᓗᒍ, ᑭᓯᐊᓂᑦᑕᐅᖅ ᒪᓕᒐᕆᓐᖏᓇᑦᑎᒍ, 

ᐊᐅᓚᓐᓇᑎᒍ. ᑕᒪᓐᓇ ᑕᕝᕙ ᐊᐴᑎᒋᖃᑦᑕᖅᓯᒪᔭᕗᑦ. ᖃᐅᔨᒪᓇᖅᓯᓂᐊᖅᑐᖃᐃ ᑕᕝᕙᓂ ᐊᑐᖅᑕᐅᓚᐅᖅᑎᓪᓗᒍ 

ᓂᕈᐊᕕᔾᔪᐊᑎᓪᓗᒋᑦ. ᖃᓄᖅ ᐱᐅᓯᖃᓪᓚᕆᓐᓂᐊᕐᒪᖔᖅ ᐊᑐᖅᑕᐅᓚᐅᖅᑎᓪᓗᒍ. ᓇᓗᓇᓐᖏᑦᑐᖅ 

ᐋᖅᑭᒋᐊᕆᐊᖃᖅᑲᑦ ᐅᖃᐅᓯᕆᒃᑲᓐᓂᕈᓐᓇᓛᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᒥᐅᒐᓗᐊᖅ ᐅᐃᒍᒋᐊᕈᒪᖅᑲᐅᔭᕋ ᐅᓇ ᐱᔾᔪᑎᒋᓪᓗᒍ. ᒫᓂ 

ᐃᓱᐊᓐᖏᑦᑐᖅᑕᖃᕐᒪᑦ ᒪᓕᒐᐃᑦ ᐊᑐᖅᑕᐅᓪᓚᕆᓚᖓᑉᐸᑕ, ᓂᕈᐊᕈᓐᓇᓐᖏᑦᑐᑦ photo ID-ᖃᓐᖏᑦᑐᑦ ᐃᓐᓇᐃᑦ 

ᐊᒥᓱᓪᓚᕆᐅᒻᒪᑕ. ᑕᒪᒃᑯᐊ ᒪᒃᑯᓐᓂᖅᓴᐃᑦ ᐱᑕᓖᑦ ᐱᔫᓗᐊᑦ ᐃᖏᕐᕋᖃᑦᑕᖅᑐᑦ ᖃᖓᑕᓲᒃᑯᑦ. ᑖᓐᓇ 

ᐱᑉᔪᑎᒋᓪᓗᒍ ᑭᖑᕙᖅᑰᖏᒻᒪᑦ ᐅᑉᓗᒥ election officials ᒪᓕᒐᓕᐅᕐᕕᒻᒥ ᐅᕗᖓ ᓯᕗᓕᖅᑎ ᐅᖃᐅᑎᒐᔭᖅᐸᒋᑦ 

ᐃᓱᒫᓗᖕᓇᕐᒪᑦ ᓱᓕ ᑕᐃᒃᑯᐊ, ᑕᒪᒃᑯᐊ ᐃᓐᓇᐃᑦ photo ID-ᖃᖏᑦᑎᐊᖅᑐᑦ ᐊᒥᓲᖕᒪᑕ 

ᓂᕈᐊᕈᓐᓇᖅᑎᑕᐅᒋᐊᓕᐅᒐᓗᐊᖅᐸᑕᓘᓐᓃᑦ ᓯᕗᓕᖅᑎ, ᐱᐅᔫᒐᓗᐊᑦ ᑲᓇᑕᒥ ᓂᕈᐊᖅᑐᓕᕆᔨᒃᑯᓐᓄᑦ ᑖᓐᓇ 

ᐅᑉᓗᒥ ᐱᒋᐊᕈᓐᓇᖅᐸᐅᒃ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓯᕗᓕᖅᑎ. 

 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓱᓖᓛᒃ ᑭᖑᕙᖏᑦᑐᑦ ᑕᒪᒃᑯᐊ ᓂᕈᐊᖅᑎᑯᓗᑉᐳᑦ 

ᐊᔾᔨᙳᐊᖅᑖᕈᒪᓐᓂᖃᑕ ᑕᒪᓐᓇ ᓄᓇᓕᓐᓂᑦ ᐊᑐᐃᓐᓇᖃᕋᑦᑕ ᐊᔾᔨᓕᐅᕈᑎᓂᒃ ᐊᒻᒪᓗ ᐊᓪᓚᕝᕕᖃᖅᑐᑕ 

ᑕᒪᒃᑯᓂᖓ ᐃᑲᔪᖅᑎᖃᖅᐸᑦᑐᑕ ᕼᒻᓚᑦᓂ ᑖᓐᓇ ᑲᔪᓯᑦᑎᐊᕈᓐᓇᑐᖅ ᓱᓕ ᑭᒡᒐᑐᖅᑕᑦᑎᓐᓄᑦ ᑕᒪᓐᓇᓕ 

ᐊᐅᓚᒍᓐᓇᖅᑕᕗᑦ ᑭᓯᐊᓂ ᒪᓕᒐᕐᓂᑦ ᒐᕙᒪᑐᖃᒃᑯᓐᓂᖔᖅᑐᓂᒃ ᐊᐅᓚᑦᑎᖏᓐᓇᑦᑕ ᑕᒪᒃᑯᐊ 

ᐊᔾᔨᙳᐊᖅᑖᕆᐊᓖᑦ ᓇᓗᓇᐃᒃᑯᑕᓕᓐᓂ ᑕᒪᒃᑯᐊ ᐋᖅᑭᒋᐊᓵᕈᓐᓇᖅᑕᕋᓗᐊᕗᑦ ᓂᕈᐊᕐᓇᐅᓚᐅᖏᓐᓂᖓᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓲᑎᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 643 - 2(4): ᐊᖅᑯᑎᓂᑦ ᐳᔫᓗᐊᖅᑕᐃᓕᒪᑎᑦᑎᓂᖅ ᓄᓇᓕᓐᓂᑦ ᒥᑭᓂᖅᓴᐅᔪᓂᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑏ. ᐅᑉᓛᒃᑯᑦ. ᖃᒪᓂᑦᑐᐊᕐᒥᐅᑐᑦ ᐃᓚᒃᓯᕙᒃᓯ.  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᔭᕋ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ ᐱᔾᔪᑎᖃᖅᑐᖅ 

ᐳᔪᕈᔫᖃᑦᑕᖅᑐᓄᑦ ᐊᑐᕆᐊᓂ ᖃᒪᑦᑐᐊᒥ ᑕᐃᒃᑯᐊ ᐱᓕᕆᕈᓘᔭᖅᐸᓪᓕᐊᔪᐊᓘᒻᒪᑕ ᓄᓇᓯᐅᑏᓪᓗ 

ᐊᒥᓲᓂᖅᓴᐅᓕᖅᑐᑎᒃ ᐳᔪᕈᔫᓂᖅᓴᐅᓕᖅᑐᓂᓗ. 

 

ᔫᓂᒥᑦ ᑕᒫᓂ ᒥᓂᔅᑕ ᐅᖃᓚᐅᖅᓯᒪᖕᒪᑦ ᑕᑯᒋᐊᖁᓐᓇᕐᓂᕈᑦᑕ $48,000 ᐊᑐᐃᓐᓇᐅᕙᑦᑐᑦ ᓄᓇᓕᓐᓄᑦ  

ᐳᔪᕈᔫᔪᓄᑦ ᓈᒻᒪᒃᑲᓗᐊᕐᒪᖔᑦ ᑕᒪᒃᑯᓄᖓ ᑭᙳᒪᔭᐅᔪᓄᑦ ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖃ ᖃᒪᓂᑦᑐᐊᕐᒧᓪᓗ 

ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ ᒐᕙᒪᓕᕆᓂᕐᒧᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᕐᓂᖓᓄᑦ, ᐊᖓᔪᖅᑳᖅ 

ᓚᕖᓐᓂᐊ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓱᓕᔪᖅ; ᐱᑕᖃᕐᖓᑦ ᓄᓇᓕᓐᓂ 

ᓄᓇᕗᒥᐅᑕᐅᔪᓄᑦ ᐊᒻᒪᓗ ᐅᖃᖅᑐᓄᑦ $48,000 ᐱᑕᖃᕐᖓᑦ ᐳᔪᕈᔪᓐᓄᑦ ᑐᕌᖓᔪᑦ.  

 

ᖃᐅᔨᓇᓱᒻᒥᔪᖓ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᒃᑲᓐᓂᕈᓐᓇᕐᒪᖔᑦᑕ $48,000 ᐊᒥᒐᓕᕐᖓᑦ, ᐃᓚᖏᓐᓄᑦ 

ᓄᓇᓕᓐᓄᑦ ᐊᖏᓪᓕᕙᓪᓕᐊᑎᓪᓗᒋᑦ ᓄᓇᓖᑦ ᐊᓪᓛᓘᓐᓃᑦ ᐃᖅᑲᓇᐃᔭᖅᑎᒃᑲ ᒐᕙᒪᑐᖃᒃᑯᓂᑦ ᐅᖃᖃᑎᖃᖅᑐᖅ 

ᑕᐃᒃᑯᓇᖓᑦ ᑮᓇᐅᔭᖅᑖᒃᑲᓐᓂᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐊᓂᖅᑎᕆᓂᕐᒧᑦ 

ᐊᑲᐅᖏᓕᐅᕈᑎᖃᖅᐸᑦᑐᑦ ᐃᓱᒫᓗᒋᒐᒃᑭᑦ ᖃᒪᓂᑦᑐᐊᒦᑦᑐᓂᓛᒃ ᒥᓂᔅᑕᐅᔪᖅ ᐅᖃᕈᓐᓇᖃ 

ᖃᓄᐃᓕᐅᖅᐸᓪᓕᐊᓕᒪᓕᕐᒪᖔᑦ ᔪᓂᒥᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᒪᐅᖓ ᐊᕙᑎᓕᕆᓂᕐᒧᑦ ᑕᒪᓐᓇ 

ᑲᒪᒋᓇᓱᒃᑐᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐄᓛᒃ ᑖᓐᓇ 

ᐅᖃᖅᑎᑦᓯᔩ, ᓇᓚᐅᑦᑐᖅ; ᑕᒪᓐᓇ ᐃᓱᒫᓗᖕᓇᓪᓚᕆᖕᒪᑦ ᐊᒻᒪᓗ ᑖᒃᑯᐊ ᐅᖃᖃᑎᒌᒋᐊᖃᕐᓂᐊᕋᑦᑕ ᐊᒻᒪ ᓱᓕ 

ᓯᕗᓂᒃᓴᕐᒧᑦ ᑕᐅᑐᒃᓗᕈ ᖃᐅᔨᓴᐃᒃᑲᓐᓂᕆᐊᖃᕐᓂᐊᕐᒪᑕ a study ᑕᒪᑐᒥᖓ ᒥᒃᓵᓄᑦ ᐱᑕᖃᕆᐊᖃᕐᓂᐊᓕᕐᒪᑦ. 

ᑖᒃᑯᐊ ᐃᓚᐅᓗᑎᒃ ᐊᕙᑎᓕᕆᔨᒃᑯᑦ ᐅᕙᒍᓪᓗ ᐊᒻᒪᓗ ᑖᒃᑯᐊ ᐊᓐᓂᐊᖅᑐᓕᕆᔩᑦ ᑕᒪᓐᓇ ᐊᑕᐅᓰᖏᑦᓱᓂ 

ᐅᖃᐅᓯᐅᓕᕐᒪᑦ ᐊᒻᒪ ᐅᖁᒪᐃᑦᓱᓂ ᓇᓗᓇᓐᖏᒻᒪᑦ ᓯᕗᒧᐊᕈᒪᒧᑦ ᑕᒪᓐᓇ ᓱᓕ ᑕᑯᔭᐅᒃᑲᓐᓂᕆᐊᖃᕐᓂᐊᕐᒪᑦ 

ᐊᔭᐅᕆᒃᑲᓐᓂᕐᓂᐊᖅᑐᖓ, ᐅᖃᖅᑎᑦᓯᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ 

ᑐᑐ. 

 

ᐊᐱᖅᑯᑦ 644 - 2(4): ᓂᕈᐊᖅᑕᐅᓯᒪᔪᑦ ᑲᒪᓗᐊᖃᑦᑕᕐᓂᖏᑦ ᐱᕋᔭᓕᕆᓂᐅᔪᒥ (ᑐᑐ) 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒪᓕᒐᓕᕆᔨᒃᑯᓐᓄᑦ.  

ᐅᖃᖅᑏ, ᒫᑦᓯᐅᓚᐅᖅᑐᒥ ᐊᐱᖅᓱᓚᐅᖅᓯᒪᒐᑦᑕ, ᒐᒪᐃᓛᒃ, ᑐᓴᓚᐅᖅᑕᑎᓐᓂ ᓈᓚᐅᑎᑎᒍᑦ ᒐᕙᒪᓕᕆᔨᐅᔪᓂᒃ 

ᐃᒫᒃ ᓲᕐᓗ ᐱᖃᑕᐅᓕᖅᑐᒥᓂᒃ.  ᐃᖅᑲᖅᑐᐃᕕᒻᒥ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐃᒫᒃ ᑎᒍᔭᐅᒪᖁᔨᓪᓗᓂ 

ᐊᖓᔪᖅᑳᕆᔭᐅᔪᒥ ᐃᒫᒃ ᓇᓗᓇᐃᖅᑕᐅᓯᒪᖏᑦᑐᒧᑦ ᓂᕈᐊᖅᑕᐅᓯᒪᔪᒧᒡᒎᖅ ᑕᐃᒪᐃᖁᔭᐅᒐᒥ.  

 

ᑖᓐᓇ ᐅᖃᓚᐅᖅᓯᒪᒻᒪᑦ ᐅᕙᑦᑎᓐᓂ ᑐᓴᖅᑎᑎᒃᑲᓂᕐᓂᐊᖅᓂᕋᖅᑐᓂ. ᑕᐃᒪ ᓂᕈᐊᖅᑕᐅᓯᒪᔪᓂᑦ ᓲᕐᓗ, 

ᐃᓚᐅᔪᖃᕋᓱᑦᑎᓪᓗᒍ ᒫᑦᓯᒥᓗ ᐅᖃᓚᐅᖅᓯᒪᒻᒪᑦ ᑐᓴᖅᑎᑦᑎᓂᐊᕐᓂᕋᖅᑯᓂ ᐅᕙᑦᑎᓂᑦ ᖃᐅᔨᓴᖅᑎᓪᓗᒋᑦ.  

ᑕᐃᒪᓕ ᖃᐅᔨᒍᒪᒐᓗᐊᖅᑯᖓ ᑖᓐᓇᖃᐃ ᒥᓂᔅᑕ ᑐᓴᖅᑎᑦᑎᒋᐊᕈᓐᓇᖅᑲ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᖅ. 

 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᒥᐊᓇᖅ ᑐᓴᖅᑎᑦᑎᓴᕋᐃᓐᓂᓐᖏᓐᓇᒪ ᑭᓯᐊᓂ 

ᖃᐅᔨᓴᑦᑎᐊᕈᒪᓚᐅᕋᒃᑯ ᖃᔨᒪᔪᒪᓪᓗᖓ ᑕᐃᒫᒃ ᓂᕆᐊᖅᑕᐅᓯᒪ ᔪᓂᑦ ᐱᔪᖃᖏᒃᑲᓗᐊᕐᒪᖔᑦ ᑕᒪᒃᑯᐊ. 

ᐅᕙᓐᖓᓪᓕ ᒪᓕᒐᓕᐅᕐᕕᒦᓐᖔᖅᑐᒥᑦ ᑕᐃᒪᐃᑦᑐᖃᓚᐅᓐᖏᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᐅᔨᓴᕐᓂᖓᒍᑦ. 

ᓇᓗᓇᐃᖅᓯᔪᖃᓚᐅᕐᒪᖔ?. ᑕᐃᒪᓐᓇ ᑭᓇᐅᒻᒪᖔᖅ ᖃᐅᔨᔭᐅᔪᓐᓇᖅᓯᓚᐅᕐᒪᖔᑦ ᓂᕈᐊᖅᑕᐅᓯᒪᔪᖅ ᑕᐃᓐᓇ 

ᐊᒃᓱᕈᖅᑎᑦᑎᔪᒥᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 

 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᑐᑭᓯᐅᒪᔭᕐᓂᓪᓕ ᐅᕙᓐᖓᑦ 

ᒪᓕᒐᓕᐅᕐᕕᒦᓐᖔᖅᑐᒥᑦ ᑕᐃᒪᐃᑦᑐᖃᒪᐅᖏᑦᑐᕉᖅ. ᑕᐃᒫᖏᓐᓇᖅ ᑭᐅᔪᓐᓇᖅᑐᖓ ᑕᐃᒫᒃ ᖃᐅᔨᓇᓱᓚᐅᕋᑦᑕ 

ᑕᐃᒪᐃᑦᑐᖃᒪᐅᖏᒪᒡᒎᖅ ᐊᔅᓱᕈᖅᑎᑦᑎᒧᖃᒪᐅᖏᒻᒪᑦ ᑕᕝᕙᓐᖓᑦ ᓂᕈᐊᖅᑕᐅᓯᒪᔪᓂᑦ, ᒪᓕᒐᓕᐅᖅᑎᓂᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᖅᑯᐃᓱᑦᑐᓴᐅᒻᒪᑦ ᒥᓂᔅᑕᐅᔪᖅ ᕕᕗᐊᕆᒥ ᑕᐃᒫᒃ 

ᐃᖅᑲᑐᖅᑕᐅᔪᖃᖅᑎᓪᓗᒍᒎᖅ ᐅᓂᒃᑳᖅᑐᖃᓚᐅᖅᓯᒪᒻᒪᑦ ᒫᑦᓯᐅᑎᓪᓗᒍ ᕿᒥᕈᓂᕐᒪᖔᒍ ᑕᒪᓐᓇ ᐊᒻᒪᓗ ᑕᐃᒃᑯᐊ 

ᑲᖐᒋᔭᐅᓚᐅᖅᑐᑦ. ᑕᐃᒪᐃᓘᖅᑐᖃᓪᒪᕆᓐᓂᕐᒪᖔᑦ ᐃᖅᑲᖅᑐᐃᕕᒻᒥᑦ. ᐅᑕᖅᑭᓂᕋᒪᐅᕐᖓᑦ ᐃᖅᑲᖅᑐᐃᕕᒻᒥ 

ᐃᓕᖅᑯᖅᓯᒥᓂᐅᔪᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᓯᕗᓕᖅᑎ ᐅᑲᓕᖅ. 

 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᑭᓯᐅᒪᔭᒃᑯᑦ, ᐃᖅᑲᖅᑐᐃᕕᒻᒥ 

ᑕᐃᒪᐃᑦᑐᖃᓚᐅᖏᒋᐊᖓᓂ. ᐊᒻᒪᓗ  

ᐃᖅᑲᖅᑐᐃᕕᒻᒦᓛᒃ ᕿᒥᕈᒪᐅᖅᑐᑎᓪᓗ ᑖᒃᑯᐊ  ᐱᓕᕆᔨᒋᔭᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑭᐅᓪᓗᒍ. ᓇᓗᓇᐃᖅᓯᔪᖃᕈᓐᓇᖅᑐᖅ ᑭᓇᑐᐃᓐᓇᕐᒥᑦ  

ᑕᐃᒪᐃᑦᑎᑦᑎᔪᖃᓐᓂᖃᕈᓐᓇᕐᓗᓂ. ᐃᒫᒃ ᐊᖏᖅᓯᒪᓗᑎᑦ ᓱᓕᓂᕋᕐᓗᑎᑦ. ᒥᓂᔅᑕᐅᔪᖅ ᐅᖃᕈᓐᓇᖅᑳ ᖃᓄᐃᓗᒃ 

ᑕᒪᓐᓇ ᖃᐅᔨᓇᓱᑦᑕᐅᓪᓚᕆᓚᐅᕋᓗᐊᕐᒪᖔᑦ ᑕᐃᒃᑯᐊ. ᑕᐃᒫ ᐸᓯᔾᔨᔾᔪᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᒋᔭᒃᑲ ᖃᐅᔨᓴᖅᑎᓚᐅᖅᑕᒃᑲ 

ᑖᔅᓱᒥᖓ ᑕᐃᒃᑯᓂᖓᓗᑦ ᐊᐱᖅᓱᖅᑐᑎᑦ. ᖃᓄᖅ ᐃᓚᐅᖃᐅᔪᔭᐅᓚᐅᖅᑐᖓ ᑕᐃᒪᐃᑦᑐᖃᒪᐅᖏᑎᐊᖅᑐᕉᖅ. 

ᑕᕝᕙᓐᖓᑦ ᓂᕈᐊᖅᑕᐅᓯᒪᔪᒥᑦ ᒪᓕᒐᓕᐅᕐᕕᒻᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᖅ. ᒥᔅᑕ ᐲᑕᓴᓐ 

 

ᐊᐱᖅᑯᑦ 645 - 2(4): ᐃᓪᓗᑭᒃᓴᕐᔪᐊᕐᓂᖓ ᐃᖃᓗᒃᑑᑦᓯᐊᒥᑦ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. 

 

ᐅᖃᖅᑏ, ᐃᖃᓗᑦᑑᑦᑎᐊᒥᑦ ᐃᓪᓗᑭᒃᓴᑐᒻᒪᕆᐅᒐᑦᑕ ᐊᒻᒪᓗ ᑕᒪᒃᑯᐊ ᐃᓄᒋᐊᑦᑐᒻᒪᕆᐅᕙᒻᒪᑕ. ᓴᖅᑭᑲᑦᑕᖅᓯᒪᔭᕋ 

ᑕᒪᓐᓇ ᐅᖃᖅᑏ, ᐃᓄᒋᐊᓗᐊᕐᓂᐅᔪᖅ ᐊᑲᐅᖏᓕᐅᕈᑕᐅᒻᒪᑦ ᐊᒻᒪᓗ ᐊᑯᓂᐊᓗᒃ ᐊᕐᕌᒍᒐᓴᓐᓂᑦ ᐃᓚᖏᑦ 

ᐅᑕᖅᑭᕙᑦᑐᑎᑦ. ᓄᓇᕗᒻᒥ ᐃᓪᓗᓕᐅᕐᓂᐅᓚᐅᖅᓯᒪᔪᖅ ᐊᕐᕋᒍᓂᑦ ᐱᖓᓱᓂᑦ 33-ᖑᓂᐊᓚᐅᖅᓯᒪᒻᒪᑕ. 

 

ᐅᖃᖅᑏ, ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᑳ ᑕᐃᒃᑯᐊ ᐃᖃᓗᑦᑑᑦᑎᐊᒥᑦ ᑕᐃᒃᑯᐊ 33-ᖑᔪᑦ ᐱᔭᕇᖅᑕᐅᓛᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓪᓗᓕᕆᔨᕐᔪᐅᐊᒃᑯᓐᓄᑦ ᑲᒪᔨᐅᔪᖅ, ᒥᓂᔅᑕ ᐸᑎᖅ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓕᖅᑎᕙᓪᓕᐊᖏᓐᓇᖅᑕᕋᓗᐊᕗᑦ ᑕᐃᓐᓇ 

ᒐᕙᒪᑐᖃᒃᑯᓐᓂᑦ ᐱᓚᐅᖅᓯᒪᔭᕗᑦ ᐊᒻᒪᓗ ᓄᓇᓕᖕᓅᖅᑲᐃᓪᓗᑕ ᒪᓕᒃᑐᒋᑦ ᐃᓄᒋᐊᓐᓂᖏᑦ. ᑕᐃᒪᓕ ᑕᐃᒃᑯᐊ 

ᐱᔭᕇᕈᒫᕐᓂᐊᖅᑕᕗᑦ ᐃᒡᓗᓕᐅᖅᑕᐅᓂᖏᑦ ᓄᓇᓕᖕᓄᑦ ᐃᖃᓗᒃᑑᑦᑎᐊᕐᒧᑦ ᐊᕙᓂ ᐊᐅᔭᐅᔪᒫᕐᓂᐊᖅᑐᒥ 

ᐱᔭᕇᕈᒫᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᒻᒪᓪᓗ ᖁᔭᓐᓇᒦᖅᑐᒍ. ᑕᐃᒃᑯᐊ ᑕᓪᓕᒪᑦ ᑲᑎᓐᖓᔪᑦ ᓴᓇᔭᐅᔪᑦ 

ᐊᕐᕌᒍᒥ ᐊᑕᐅᓯᐅᓚᐅᕐᒪᑦ ᑕᓪᓕᒪᐅᓂᐊᓚᐅᖅᓯᒪᖕᒪᑕ ᐊᒻᒪᓗ ᑕᐃᒃᑯᐊ ᐱᒋᐊᓚᐅᖅᑐᑎᒃ ᐊᐅᒎᓯ 1, 2007-ᒥ 

ᐃᓯᖅᐸᓪᓕᐊᑕᐃᓐᓇᓕᓚᐅᖅᑐᑦ ᐊᐅᒎᓯ 2008, ᓱᓕ ᑎᓴᒪᒃᑲᓐᓂᐅᖕᒪᑕ ᑕᓪᓕᒪᑦ ᑲᑎᓐᖓᔪᑦ ᑕᐃᒃᑯᐊ.  

 

ᐱᔭᕇᖅᑕᐅᓯᒪᓂᐊᕐᓂᕋᖅᑐᑎᒃ ᐊᐅᔭᐅᓂᐊᖅᑐᒥ, ᑕᐃᒪ ᓇᓗᓇᓐᖏᓚᖅ ᐃᖃᓗᒃᑑᑦᑎᐊᒥ ᐊᑯᓂᕈᓗᒃ 

ᓴᓇᒋᐊᖑᖕᒪᑕ. ᒥᓂᔅᑕᐅᔪᖃᐃ ᓇᓗᓇᐃᖅᓯᒍᓐᓇᖅᑲᑦ ᓱᒻᒪᑦ ᐊᑯᓂᒻᒪᕆᐊᓗᒃ ᐱᔭᕇᕋᓱᖕᒪᖔᑕ ᑕᐃᒃᑯᓂᖓ 

ᐃᓪᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑲᐅᓐᖏᓕᐅᕈᑎᖃᕋᑦᑕ ᐊᓯᖏᓐᓂᑦᑕᐅᖅ 

ᓄᓇᓕᖕᓂᑦ ᑕᐃᒃᑯᐊ ᑎᑭᑎᑕᐅᓂᖏᓐᓄᑦ ᓴᓇᔭᐅᓂᖏᓐᓄᑦ ᐃᓪᓗᓕᐅᖅᑕᐅᓂᐅᓚᐅᖅᑐᖅ. ᑕᐃᒃᑯᐊᓕ ᐃᓚᖏᑦ 

ᐊᑲᕐᕆᓂᖅᓴᐅᒐᓗᐊᖅᑎᓪᓗᒋᑦ ᑭᓯᐊᓂ ᒫᓐᓇᐅᔪᒧᑦ ᑕᒪᓐᓇ ᑲᒪᒋᑦᑎᐊᕋᓱᒃᑕᕗᑦ.  

 

ᐅᖃᖅᑲᐅᒐᒪ ᐃᓚᖏᑦ ᓄᓇᓕᐅᔪᑦ ᐃᓛᒃ ᐊᑲᐅᓐᖏᓕᐅᕈᑎᖃᖏᑦᑎᐊᖅᑐᑦ ᐃᓚᖏᑦ 47-ᖑᔪᓂᑦ 

ᐃᓪᓗᓕᐅᖅᑎᐅᓂᕐᒧᑦ ᐃᓕᓐᓂᐊᖅᑐᓂᒃ ᓴᖅᑮᔪᒫᕋᑦᑕ ᐱᔭᕇᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᒥᓂᔅᑕ. ᐄ, ᖃᐅᔨᒪᔪᒍ ᑕᒪᓐᓇ ᐱᒻᒪᕆᐅᖕᒪᑦ 

ᐃᓕᓐᓂᐊᖅᑎᑦᑎᓂᖅ ᐃᖅᑲᓇᐃᔭᖅᑐᒃᓴᐅᔪᓂᒃ ᐊᒻᒪᓗ ᑕᒪᒃᑯᐊ ᖃᓄᐃᖏᑦᑎᐊᕆᐊᖃᕐᒥᒻᒪᑕ ᐃᖃᓗᒃᑑᑦᑎᐊᒥᓗ 

ᑕᐃᒃᑯᐊ ᑭᒡᒐᖅᑐᖅᑕᒃᑲ ᐊᒥᓱᑦ ᖃᐃᖃᑦᑕᕐᖓᑕ ᐃᑲᔪᖅᑕᐅᒍᒪᓪᓗᑎᒃ ᖃᓄᐃᒻᒪᑦ 

ᐃᒡᓗᖃᖅᑎᑦᑎᒃᑲᓐᓂᕈᓐᓇᖏᒻᒪᖔᑦᑕ. 

 

ᑕᐃᒪᓗ ᑕᒫᓂ ᐃᒡᓗᓕᕆᔨᒃᑯᑦ ᐃᓪᓗᓕᐅᖅᑐᓂᒃ ᑲᑎᒪᖃᑎᖃᓚᐅᖅᑐᑦ ᖃᓄᖅ ᓱᑲᓂᖅᓴᒥᒃ ᓴᓇᔭᐅᒍᓐᓇᕐᒪᖔᑕ. 

ᒥᓂᔅᑕᐅᔪᖃᐃ ᐅᕙᑦᑎᓐᓄᑦ ᓇᓗᓇᐃᖅᓯᒍᓐᓇᖅᐸ ᖃᓄᐃᑦᑐᓂᒃ ᐸᕐᓇᒍᑎᖃᕐᒪᖔᑕ 

ᐱᔭᕇᖅᓴᕋᐃᕐᓂᖅᓴᐅᖁᓪᓗᒋᑦ ᐃᒡᓗᓂᒃ ᐃᖃᓗᒃᑑᑦᑎᐊᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᓄᓇᕗᒻᒥ ᑕᐃᒃᑯᐊ 

ᐃᒡᓗᓕᐅᕐᓂᐅᔪᑦ ᐱᕙᓪᓕᐊᑐᐃᓐᓇᖅᑕᕗᑦ ᐊᒻᒪᓗ ᑮᓇᐅᔭᓂᒃ ᐊᑐᑦᑎᐊᕋᓱᒃᒍ ᑕᒪᒃᑯᐊ ᓄᓇᑖᖃᑕᐅᓯᒪᔪᑦ 

ᐃᑲᔪᖅᑕᐅᒍᓐᓇᓂᐊᕐᒪᑕ ᐱᓕᕆᖃᑎᒋᓪᓗᒋᓪᓗ ᓄᓇᓕᓐᓂᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᑦ.  

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

 

 

4798 

ᐱᓕᕆᖃᑎᒋᑦᑎᐊᕋᓱᒃᑕᕋᓗᐊᕗᑦ ᑭᓯᐊᓂ ᐊᑲᐅᓐᖏᓕᐅᕈᑎᖃᖃᑦᑕᕋᑦᑕ ᐃᓚᖏᓐᓂᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᖃᑎᒋᔭᕗᑦ. ᖁᔭᓐᓇᒦᒃ. 

 

ᐅᖃᖅᑎᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖃᓗᑦᑑᑦᑎᐊᒥ ᑎᓴᒪᑦ ᑕᓪᓕᒪᐅᒻᒪᑕ ᐃᓪᓗᓕᐅᖅᑎᐅᔪᑦ 

ᐃᖅᑲᓇᐃᔭᖅᑎᑦᑎᕙᒃᑐᑦ ᓄᓇᓕᓐᓂᑦ ᐊᒻᒪᓗ ᐊᔾᔨᒌᖏᑦᑐᓂᒃ ᐃᖅᑲᓇᐃᔮᖃᖅᑐᓂᑦ ᐊᓪᓚᕝᕕᓐᓂᓘᓐᓃᑦ. 

 

ᑕᐃᒪᓕ ᐅᖃᐅᑎᔪᓐᓇᖅᑕᕋ, ᑖᒃᑯᐊ ᑮᓇᐅᔭᑦ ᑕᕝᕙᓐᖓᑦ ᐃᓪᓗᓕᐅᖅᑐᓃᓐᖔᖅᑐᑦ ᑕᕝᕗᓐᖓᕋᔭᖅᑐᑦ 

ᐃᖃᓗᒃᑑᑦᑎᐊᒧᑦ ᑕᐃᒃᑯᐊ ᐃᓚᖏᑦ ᐱᑐᐃᓐᓇᐅᔾᔪᒥᑎᑕᐅᒃᐸᑕ ᑳᓐᑐᕌᖅᑖᖅᑎᑦᑎᓂᕐᒧᑦ ᐊᑕᖏᖅᑖᓗᒋᖏᓪᓗᒋᑦ 

ᐃᓚᐃᓐᓇᕋᓗᐊᖏᑦ ᑖᒃᑯᐊᖃᐃ ᒪᕐᕉᒃ ᐃᓕᓐᓂᐊᕈᑕᐅᓗᑎᒃ ᐅᕝᕙᓘᓐᓃᑦ ᒫᓐᖓᑐᐃᓐᓇᖅ ᑳᓐᑐᕌᖅᑕᐅᓗᑎᒃ. 

 

ᒥᓂᔅᑕᐅᔪᖅ ᐅᖃᕈᓐᓇᖅᑲ ᑖᒃᑯᓄᖓ ᐊᔪᕐᓇᕋᔭᖏᒻᒪᖔᑦ ᑕᒪᒃᑯᓄᖓ ᐃᓱᒪᖅᓲᑕᐅᖏᑦᑐᖅᔪᐊᒻᒪᕆᐊᓗᒃ 

ᐊᔪᕐᓇᕈᑕᐅᕙᒃᑐᓂ ᑳᓐᑐᕋᖅᑖᕋᓱᒃᑐᓄᑦ, ᐱᔪᓐᓇᖏᑉᐸᑦ, ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐅᔭᐅᔪᖅ $11 ᒥᓕᐊᓐᓂᒃ 

ᓄᓇᕗᓅᖅᓯᓚᐅᖅᑐᒍᑦ. ᑕᐃᒪᐃᑦᑐᖃᓚᐅᖅᓯᒪᖏᑦᑐᖅ ᐊᒻᒪᓗ ᓄᓇᓕᓐᓂᑦ ᐃᒡᓗᓕᕆᓂᕐᒧᑦ ᑲᑎᒪᔨᖏᑦ 

ᐱᓕᕆᖃᑎᒌᓇᓂᐊᖅᑕᕗᑦ ᑕᒪᔅᓱᒧᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 

 

ᐊᐱᖅᑯᑦ 646 - 2(4): ᖃᓄᐃᓕᖓᓕᕐᓂᖏᑦ ᒪᕐᕉᒃ ᑕᓪᓕᒪᐃᓕᖓᔪᑦ ᐃᓪᓗᐃᑦ ᓴᓂᑭᓗᐊᕐᒥ (ᑲᑦᑐᒃ) 

 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᔮᓐᓄᐊᕆᒥᑦ ᑕᒫᓂ ᐊᕐᕌᒍᒥᑦ ᒥᓂᔅᑕᐅᔪᖅ ᑎᑎᕋᓚᐅᕐᒪᑦ ᐅᕙᓐᓄᑦ, ᐅᖃᖅᑐᓂ ᒪᕐᕉᔫᒃ ᑕᓪᓕᒪᑦ ᐃᒡᓗᐃᑦ 

ᑲᑎᓐᖓᔪᑦ ᐱᔭᕇᖅᑕᐅᓂᐊᕐᓂᕋᖅᑐᓂᒋᑦ ᐅᑭᐅᒃᓵᖓᓂᑦ 2008-ᒥ. ᒥᓂᔅᑕᐅᔪᖅ ᑐᓴᖅᑎᒍᓐᓇᖅᐹᖓ 

ᖃᓄᐃᓕᖓᓕᕐᒪᖔᑕ ᓴᓇᔭᐅᔪᑦ ᓴᓂᑭᓗᐊᒥᑦ ᐃᒡᓗᔅᓴᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᐸᑎᖅ ᓇᑦᑎᖅ.  

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓂᑭᓗᐊᖅ ᑕᑯᓇᓱᑲᐃᓐᓇᕐᓂᐊᕋᒃᑯᑦ. ᒪᒥᐊᓇᖅ 

ᐅᖃᖅᑏ. ᒪᓕᑦᑐᒋᑦ ᑖᒃᑯᐊ ᐱᓯᒪᔭᒃᑲ ᐊᑕᐅᓯᖅ ᑕᓪᓕᒪᐅᓕᖓᔪᖅ ᑲᑎᓐᖓᓪᓗᑎᒃ 06-07-ᒥᑦ ᓴᓇᔭᐅᓚᐅᖅᓯᒪᔪᖅ 

ᒫᓐᓇ ᓇᔪᖅᑕᐅᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 

 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒥᑦ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᑦᑎᐅᔪᑦ ᓄᓇᖃᖅᑐᑦ  

ᓴᓂᑭᓗᐊᕐᒥᐅᑕᐅᔪᑦ ᐃᖅᑲᓇᐃᔭᖅᓯᒪᓕᖅᐸᑦ ᐃᓕᓐᓂᐊᖅᑎᑕᐅᕙᓪᓕᐊᓯᓐᓈᖅᖢᑎᒃ ᑕᒫᓂ ᐃᓪᓗᓕᐅᕐᓂᕐᒥᑦ 

ᐊᕐᕌᒍᖓᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓇᑦᑎᖅ.  

 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ, 47-ᓂᒃ ᐃᖅᑲᓇᐃᔮᖑᔪᓂᒃ 

ᐊᔪᖏᒍᑎᖃᓕᖅᑐᓂᒃ ᓴᓇᔨᐅᒐᔭᖅᑐᓂᒃ ᓴᖅᑮᓂᐊᖅᓯᒪᔪᒍᑦ ᑭᓯᐊᓂ, ᐱᔭᐅᔪᓐᓇᕐᒪᑕ ᑖᒃᑯᓇᓐᖓᑕ 

ᖃᑦᑎᐅᒻᒪᖔᑕ ᐊᑐᓂᒃ ᓄᓇᓕᓐᓂᑦ ᑕᒪᒃᑯᐊ ᓇᓗᓇᐃᖅᑐᖅᓯᒪᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 

 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ. ᑭᖑᓪᓕᕐᓕ ᐃᓱᒫᓗᒍᑕᐅᔪᓂ 

ᐅᖃᐅᔾᔭᐅᖃᑦᑕᕋᒪ ᓴᓇᓯᒪᓂᖓᓄᑦ ᓄᑖᖑᔪᑦ ᑕᐃᒃᑯᐊ ᑕᓪᓕᒪᑦ ᑲᑎᓐᖓᔪᑦ ᐃᓚᖏᒡᒎᖅ ᐃᓄᐃᑦ ᑕᐃᒃᑯᐊ 

ᖁᓛᓂᑦᑐᓂᑦ ᓯᓚᓗᑦᑎᓪᓗᒍ ᑰᕝᕕᐅᒍᓐᓇᖅᑐᒥᑦ ᒪᑐᖓᑕ ᓇᓛᓂᓐᓂᐊᖏᒻᒪᑦ ᑕᒪᒃᑯᐊ ᓱᕈᓯᐅᔪᑦ ᓂᓚᒻᒧᓂᓛᒃ 

ᑲᑕᕝᕕᐅᑦᑕᐃᓕᖁᓪᓗᒋᑦ, ᑭᓯᐊᓂ ᐅᖃᐅᔾᔭᐅᓯᒪᔪᖓ ᐃᒡᓗᓕᐅᕐᓂᕐᒧᒡᒎᖅ ᒪᓕᑦᑕᐅᔭᕆᐊᖃᖅᑐᑦ ᒪᓕᑦᑐᒋᑦ 

ᑕᐃᒪᐃᑎᑦᑎᑐᐃᓐᓇᕆᐊᖃᕐᓂᕐᖓᑕ. ᒥᓂᔅᑕᐅᔪᖅ ᐊᖏᕈᓐᓇᖅᐹ ᐃᖅᑲᓇᐃᔭᖅᑎᖏᑦ ᕿᒥᕐᕈᖁᓗᒋᑦ ᑖᔅᓱᒧᖓ 

ᐊᒻᒪᓗ ᖃᐅᔨᓐᓂᕈᓂ ᐅᕙᓐᓄᑦ ᖃᐅᔨᒃᑲᐃᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᑎᖅ ᓇᑦᑎᖅ.  

 

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᐃᒡᓗᖃᖅᑎᐅᔪᑦ 

ᐃᓱᒫᓗᒍᑎᒋᑦᑎᐊᕋᑦᑎᒍᑦ ᐊᒻᒪᓗ ᐊᖏᕈᓐᓇᖅᑐᖓ ᑖᓐᓇ ᖃᐅᔨᒋᑦᑎᐊᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 

 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᒥᓂᔅᑕ. ᑕᒫᓂ ᓂᓪᓚᓱᑦᑐᐋᓗᕙᒻᒪᑦ ᐅᑭᐅᖅᑕᖅᑐᒥᑦ. 

ᑖᒃᑯᐊᖃᐃ ᐅᑭᐅᒧᑦ ᓈᒻᒪᒃᑲᔭᕋᓗᐊᖅᑯᐃᑦ ᐃᒡᓗᓕᐊᖑᓂᐊᖅᑐᑦ. ᒥᓂᔅᑕᐅᔪᖅ ᐅᖃᐅᑎᔪᓐᓇᖅᐹᖔ ᓄᓇᕘᒻᒥᑦ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᖅᐸᒻᒪᖔᑕ ᓄᓇᖃᖅᑎᐅᔪᓂᒃ. ᑕᒪᒃᑯᐊ ᐃᒡᓗᐃᑦ ᓴᓇᓯᒪᓂᖏᑦ 

ᓈᒻᒪᓈᖅᓯᒪᒐᓗᐊᕐᒪᖔᑕ ᑕᕝᕗᖓ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑦᑎᖅ.  

 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑕᐃᒪ ᖃᐅᔨᒪᓕᕋᑦᑎᒍᑦ ᑕᒪᒃᑯᐊ ᑭᓐᖒᒪᔭᐅᔪᑦ 

ᖃᓄᐃᑦᑑᔭᕆᐊᖃᕐᓂᖏᑦ ᓄᓇᓕᓐᓂ.  ᑕᒫᓂ ᓄᓇᕗᒻᒥ ᐊᒻᒪ ᑕᐃᒃᑯᐊ ᑲᓐᑐᕌᒃᑖᖅᑎᑕᐅᒐᐃᒻᒪᑕ ᐃᒫᒃ 

ᕿᒥᕐᕈᓲᖑᒐᑦᑕ ᐋᖅᑭᔅᓯᒪᓂᑦᑎᐊᕐᓂᖓᓄᑦ  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐱᑦᑎᐊᕐᓂᖏᓐᓄᑦ. ᑕᒫᓂ ᐱᑦᑎᐊᖅᓯᒪᒻᒪᕆᑦᑐᒍᑦ ᐆᒻᒪᖁᑎᖏᓪᓗ ᐃᒫᒃ ᐊᑐᑦᑎᐊᕋᓱᐊᕐᓂᕐᒧᑦ 

ᑲᒪᒋᑦᑎᐊᖅᓯᒪᔭᕗᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑦ. ᒥᔅᑕ ᒪᑉᓴᓛᒃ. 

 

ᐊᐱᖅᑯᑦ 647 - 2(4): ᐱᐅᓐᖏᑦᑐᒻᒪᕆᒃ ᐊᓪᓚᕝᕕᐊᓗᒃ ᑰᒑᕐᔪᒻᒥᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ CGS-ᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᒪᐃ 28-ᖑᑎᓪᓗᒍ ᐊᐱᕆᓚᐅᖅᓯᒪᒐᒃᑯ ᑖᓐᓇ ᒥᓂᔅᑕ ᑰᒑᕐᔫᑉ ᑎᑎᕋᖅᕕᖁᑖᑖ ᒥᒃᓵᓄᑦ 

ᓄᑕᐅᖏᑦᑐᕐᔪᐊᖑᓂᕋᓪᓚᑦᑖᒻᒪᕆᓕᖅᖢᒍᓗ ᐱᐅᖏᒻᒪᑦ, ᐃᓛᒃ ᓄᑕᐅᖏᑦᑐᐊᓘᖕᒪᑦ ᐋᖅᑭᒃᓱᕆᐊᓕᒃ ᐊᒥᓲᓪᓗᑎᒃ. 

 

ᐊᒻᒪᓗ ᐅᖃᓚᐅᖅᓯᒪᖕᒪᑦ ᐊᐱᕆᒐᒃᑯ, ᑕᐃᑲᓂ ᐃᒃᓯᕙᑎᓪᓗᑕ ᓱᓕ, ᐅᑎᕐᕕᒋᔭᐅᔪᒪᓪᓗᖓ ᑎᑎᖅᑲᑎᒍᑦ 

ᑕᐃᒪᖓᓂᑦ ᓱᓕ ᑕᑯᓚᐅᖏᑕᐃᓐᓇᕋᒪ. ᑕᒪᓐᓇᖃᐃ ᑕᑯᒋᐊᖅᓯᒪᕙᖓ ᐊᐱᖅᑯᑎᒋᓚᐅᖅᓯᒪᔭᕋ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑏᑦ ᓂᕈᐊᖅᑕᐅᓯᒪᔪᖅ, ᓚᕖᓐᓂᐊ 

ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᑲᖅᑎᑦᓯᔩ. ᐃᓛᒃ ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᕆᖕᒪᑦ. ᐄᓛᒃ 

ᑕᒪᒃᑯᐊ ᐊᑭᑐᔫᑎᓂᓛᒃ ᐸᕐᓇᒃᑕᐅᓯᒪᓚᐅᕐᒪᑕ ᐊᒻᒪ ᑕᐃᓐᓇ ᑰᒑᕐᔪᒃ ᓱᓕ ᑕᑯᔭᐅᒃᑲᓐᓂᕆᐊᖃᕐᓂᐊᕐᒪᑦ 

ᐸᕐᓇᒃᓯᒪᔪᑦ ᑭᖑᓪᓕᕐᒦᖃᑕᐅᓂᐊᕐᒪᑦ. ᑕᐃᒃᑯᐊ ᓯᕗᓪᓕᐅᒋᐊᖃᕐᓂᖏᑦ ᐱᓕᕆᐊᖑᓂᐊᕋᓗᐊᖅᐳᑦ ᑭᓯᐊᓂ 

ᑕᐃᒃᑯᖓ ᐊᙳᑎᓚᐅᓐᖏᒻᒪᑦ.  

 

ᐊᒥᓲᓚᐅᕐᒪᑕ ᓄᑖᖑᖅᑎᕆᐊᓖᑦ ᐅᕝᕙᓘᓐᓃᑦ ᓄᑖᓂᒃ ᐱᒋᐊᓖᑦ ᑕᐃᒃᑯᐊᓗ ᐃᓚᖏᑦ ᒪᓕᒐᐅᖃᑦᑕᕐᒪᑕ 

ᒐᕙᒪᑐᖃᒃᑯᓐᓂᑦ. ᐃᓚᖏᓪᓗ ᑕᐃᑲᓂ ᒪᓕᒐᐅᑉ ᐃᓗᐊᓂ ᐃᓕᑕᕆᔭᐅᓂᖅ ᐊᔪᖃᑦᑕᖅᓱᑎᒃ. ᑭᓯᐊᓂᓕ 

ᐱᓕᕆᒃᑲᓐᓂᕋᓗᐊᖅᐳᕈᑦ ᑎᑎᕋᕐᕖᑦ ᒥᒃᓵᓄᑦ ᐊᒥᓱᐃᑦ ᐱᑖᕆᐊᖃᓕᕐᒪᑕ ᓄᓇᕗᑦ ᐃᓗᐊᓃᑦᑐᑦ ᐊᒥᓲᖕᒪᑕ 

ᓄᑕᐅᖏᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪ ᑖᓐᓇ ᒥᓂᔅᑕ ᐊᐱᕆᓚᐅᖅᓯᒪᒐᒃᑯ ᑕᐃᒃᑯᐊ 

ᐅᐸᒃᑕᐅᔪᓐᓇᕐᒪᖔᑕᓘᓐᓃᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ ᐱᓕᕆᓗᑎᒃ. 

 

ᑎᓕᓯᓚᐅᓐᖏᓚᖃᐃ ᓱᓕ? ᐅᕝᕙ ᑎᓕᓯᓚᐅᕈᓗᐊᖅᐳᖃᐃ ᐱᓕᕆᔨᖁᑎᒥᓂᒃ ᑖᓐᓇ ᑕᑯᒋᐊᖅᑕᐅᖁᓪᓗᒍ 

ᑎᑎᕋᕐᕕᒃ ᓄᑖᖑᖅᑎᕆᐊᖃᓪᓚᑦᑖᒻᒪᕆᓕᖕᒪᑦ ᑕᐃᑯᓐᖓᖃᑦᑕᖅᓯᒪᒐᒪ ᐊᒃᓱᐊᓗᒃ ᓄᑕᐅᖏᒻᒪᑦ 

ᐃᓗᐊᓅᓐᖓᖅᖢᓂ. ᑯᑐᒃᐸᒃᖢᓂᓗᒎᖅ ᑕᐃᒪᐃᓐᓇᐃᑦᑑᖕᒪᑦ  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᑕᑯᒋᐊᖅᑎᑦᑎᓯᒪᓕᕋᓗᐊᖅᐳᖃᐃ ᐱᓕᕆᔨᖁᑎᒥᓂᒃ ᑕᐃᒃᑯᓄᖓ ᑰᒑᕐᔪᖕᒧᑦ ᕼᒻᓚᒃᑯᑦ ᑎᑎᕋᕐᕕᖁᑎᖓᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᑲᖅᑎᑦᓯᔩ. ᑖᑉᓱᒪ ᐅᖃᐅᓯᐅᔫᑉ ᒥᒃᓵᓄᑦ 

ᑕᑯᔭᐅᒋᐊᒃᑲᓐᓂᕐᓂᐊᖅᐳᖅ ᑕᐃᒃᑯᐊ ᑕᐃᑲᓂ ᐊᕕᒃᑐᖅᓯᒪᔪᓂ ᖁᑦᓯᒃᑐᒥ ᑕᐃᒃᑯᐊ  ᐱᓕᕆᔩᑦ 

ᑕᐅᑯᓐᖓᐅᖁᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᑕᕋ ᒥᓂᔅᑕ. ᑕᒡᕙᖓᑦ ᐃᒃᓯᕚᓂᖕᓂᐊᓵᕐᓗᑕᖃᐃᑦ 

ᖃᐃᑦᑎᔪᓐᓇᕐᓂᐊᖅᐳᖅ ᖃᑯᒍ ᑕᐃᒃᑯᐊ ᐅᐸᒃᑕᐅᑎᑦᑐᓐᓇᕋᔭᕐᒪᖔᒋᑦ ᑰᒑᕐᔪᖕᒥᑕᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᖅᑎᑦᓯᔩ. ᕼᒻᓚᒃᑯᓪᓗ ᐊᒻᒪ ᓄᓇᓕᖕᓂ ᑕᒫᓂ 

ᐊᕕᒃᑐᖅᓯᒪᔪᓂ ᑕᒪᒃᑯᐊ ᖁᑦᓯᒃᑐᓂ ᑕᐃᒃᑯᐊ ᓴᓇᔨᐅᖃᑦᑕᖅᑐᑦ ᐳᓛᕈᓘᔭᖃᑦᑕᕐᒪᑕ ᐊᐱᕆᓂᐊᖅᐸᒃᑲ ᐊᒻᒪᓗ 

ᑎᑎᖅᑲᕐᓂᑦ ᑐᓂᓂᐊᖅᐸᕋ ᑖᓐᓇ ᑲᑎᒪᔨᐅᖃᑎᒋᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᖃᑕᐅᔪᖅ ᑲᖏᕐᖠᓂᐅᑉ ᐅᐊᖕᓇᖓᓄᑦ, ᒥᔅᑕ 

ᑰᓕ. 

 

ᐊᐱᖅᑯᑦ 648 - 2(4): ᑐᑭᓯᒋᐊᕐᓂᖅ ᒐᕙᒪᒃᑯᑦ ᐊᑐᐊᒐᖏᑦ ᐃᓪᓗᖁᑎᒋᔭᖏᓐᓂᒃ ᓱᐴᖅᑐᖅᐸᑦᑐᑦ 

ᐱᓪᓗᒋᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᑲᒪᔨᖓᓐᓄᑦ.  

 

ᐅᖃᖅᑏ, ᐊᕐᕌᓂᐅᓚᐅᖅᑐᖅ ᒪᐃᖑᑎᓪᓗᒍ ᑕᐃᒃᑯᐊ ᐊᐱᖅᑯᑎᖃᓚᐅᖅᓯᒪᒐᒪ ᓱᐴᖅᑐᕐᓂᐅᑉ ᒥᒃᓵᓄᑦ ᐊᓯᖏᑦ 

ᓴᓂᐊᓃᑦᑐᑦ ᓇᐃᒪᖃᑕᐅᔪᓐᓇᕐᓂᖏᓐᓂᒃ.  

 

ᑭᓯᐊᓂᓕ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᓄᓇᕗᒻᒥᐅᑦ ᐊᒥᓱᑦ ᖃᐅᔨᖃᑦᑕᓕᖅᑕᕗᑦ ᓱᐴᖅᑐᓲᖑᒐᓗᐊᑦ ᑕᒪᓐᓇ ᑎᐱᒃ 

ᐃᒡᓗᕐᔪᐊᑉ ᐃᓗᐊᓃᑎᑦᑎᑦᑕᐃᓕᖃᑦᑕᓕᕐᖓᑕ ᐊᒥᓱᓪᓗ ᓯᓚᒧᑦ ᓱᐴᑐᕆᐊᖅᑐᓲᖑᓪᓗᑎᒃ. ᑕᒪᒃᑯᐊ ᖁᔭᒋᔭᕗᑦ 

ᐃᑲᔪᕐᒪᑕ ᑕᒪᒃᑯᓄᖓ ᐊᑦᑕᕐᓇᖅᑐᒦᖃᑦᑕᖅᑐᓄᑦ ᓄᑕᖅᑲᓄᓪᓗ ᐃᓐᓇᐅᓗᐊᖅᑐᓄᓪᓗ.  

 

ᑕᒪᓐᓇ ᐱᔾᔪᑎᒋᓪᓗᒍ, ᒥᓂᔅᑕ, ᑕᐃᒪ ᐅᖃᓚᐅᖅᓯᒪᒐᕕᑦ, ᑕᐃᒃᑯᐊ ᒪᓕᒐᖅᑕᖃᖏᒻᒪᓂᓛᒃ ᓄᓇᑦᓯᐊᑉ 

ᒐᕙᒪᒃᑯᖏᓐᓂᑦ ᑕᒪᒃᑯᐊ ᐃᒡᓗᕐᔪᐊᕐᒥᐅᑕᐃᑦ ᖃᓄᖅ ᓱᐳᖅᑐᕐᕕᐅᑦᑕᐃᓕᓂᖏᓐᓂᑦ ᒪᓕᒐᖃᖏᑦᑎᐊᕐᒪᑕ.  

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᑭᓯᐊᓂᓕ ᐅᖃᐅᑎᓚᐅᖅᓯᒪᒐᒃᑭᑦ ᐃᒻᒪᖄ ᐃᓱᒪᒃᓴᖅᓯᐅᕈᓐᓇᖅᑐᓯ ᑐᔪᕐᒥᕖᑦ ᐃᓚᖏᑦ 

ᓱᐴᖅᑐᖅᑕᐃᓕᕝᕕᖃᓲᖑᖕᒪᑕ ᐃᓚᖏᑦ ᓇᑎᓪᓘᓐᓃᑦ. ᑕᒪᓐᓇᖃᐃ ᖃᓄᐃᓕᒋᐊᖅᓯᒪᓕᕐᒪᖔᕐᓂ 

ᖃᐅᔨᒋᐊᕐᓂᐊᕐᓂᕋᓚᐅᕋᖕᓂ, ᑲᒪᒋᓯᒪᓂᖅᐱᐅᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᓂᕈᐊᖅᑕᐅᓯᒪᔪᖅ, ᐸᑎᖅ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᑐᖅᑐᐊᕐᕕᒋᖃᑦᑕᖅᑕᕗᑦ, ᐅᒃᑑᑎᒋᓗᒋᑦ, NCC-

ᑯᓪᓘᓐᓃᑦ Northern Properties-ᑯᑦ ᓇᖕᒥᓂᖃᕐᒪᑕ ᑖᒃᑯᓂᖓ ᐃᒡᓗᖁᑎᓂᒃ. ᐅᕙᒍᓪᓗ 

ᐅᖃᑐᐃᓐᓇᕈᓐᓇᕋᓗᐊᖅᑐᒍᑦ ᓱᐴᖅᑐᖃᑦᑕᕋᔭᖏᑉᐸᑕ ᑕᕝᕙᓂ ᓈᒻᒪᒋᓂᖅᓴᕆᒐᔭᖅᑕᕋᓗᐊᕘᖅᓯᒪᔭᕋᓗᐊᕗᑦ 

ᑭᓯᐊᓂ ᑕᐃᒃᑯᐊ ᓇᖕᒥᓂᖃᖅᑐᐃᑦ ᑖᒃᑯᓂᖓ ᒪᓕᒐᕐᒥᒃ ᓱᐴᖅᑐᖃᑦᑕᖁᔨᖏᑉᐸᑕ ᓇᖕᒥᓂᕐᒥᓂᒃ ᐃᒻᒥᓂᖔᖅ 

ᐱᓕᕆᔪᓐᓇᖅᑐᑦ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᑕᐃᒪ ᐃᑉᐸᒃᓵᓂ ᑐᓴᖃᑦᑕᓕᓚᐅᕋᑦᑕ ᒐᕙᒪᒃᑯᑦᑕᐅᖅ ᑮᓇᐅᔭᓂᒃ ᑐᓂᓯᖃᑦᑕᖅᐸᓪᓕᐊᖕᒪᑕ 

ᓄᓇᓕᖕᓄᑦ ᐃᓅᑦᑎᐊᕐᓂᖃᖅᑎᒐᓱᒃᖢᒋᑦ. ᑕᒪᓐᓇ ᐱᔾᔪᑎᒋᓪᓗᒍ, ᐃᖅᑲᓇᐃᔭᕐᕕᖕᒥᑐᐃᓐᓇᐅᒋᐊᖃᖏᒻᒪᑦ.  

 

ᐱᔪᓐᓇᕐᓂᕐᑳᓂᒃᑲᔅᓯᓕ ᐃᖅᑲᓇᐃᔭᕐᕖᑦ ᒪᑯᐊ ᓲᕐᓗ ᐆᒪ ᐃᒡᓗᐊᓂ ᓲᕐᓗ ᐅᖃᕋᔭᕈᒪ ᒐᕙᒪᒃᑯᑦ ᐱᒋᖏᒻᒪᔾᔪᒃ 

ᐊᑐᑐᐃᓐᓇᖅᑕᖓ. ᐃᒡᓗᕐᔪᐊᑦᑕᐅᖅ ᐊᑐᑐᐃᓐᓇᖃᑦᑕᖅᑕᓯ ᐱᔪᓐᓇᕐᓂᖃᕋᔅᓯ.  

 

ᓲᕐᓗ ᐅᖃᖅᑲᐅᒐᒪ ᐃᓱᒪᖅᓱᖅᖢᑎᒡᓕ ᐃᓄᐃᑦ ᐊᒥᓱᑦ ᓱᐴᖅᑐᓲᑦ ᓯᓚᒧᑦ ᓱᐴᖅᑐᕆᐊᖃᑦᑕᓕᖅᑐᑦ ᒐᕙᒪᒃᑯᑦ 

ᐱᒋᐊᖏᒻᒪᑕ ᑕᒪᓐᓇ ᑎᐱ ᐱᐅᖏᒻᒪᑦ ᓄᑕᕋᓛᓄᑦ. ᐅᖃᐅᑎᔭᐅᓚᐅᕋᒪᓘᓐᓃᑦ ᐃᒡᓗᕐᔪᐊᓂ ᑕᐃᒃᑯᐊ ᑎᐱᖏᓐᓄᑦ 

ᐃᑎᖃᑦᑕᓕᕐᒪᑕ.  

 

ᒐᕙᒪᒃᑯᖅᑲᐃ ᑖᒃᑯᐊ ᐃᓱᒪᒃᓴᖅᓯᐅᕆᐊᒃᑲᓐᓂᕈᓐᓇᖅᐳᓯ, ᐊᑐᕐᓂᐊᕈᔅᓯ ᓱᐴᖅᑐᕐᕕᐅᑦᑕᐃᓕᓗᓂ, ᐅᕝᕙᓘᓐᓃᑦ 

ᐃᓱᒪᓕᐅᕈᓐᓇᕋᔭᖅᐸᑕ. ᑖᓐᓇᖃᐃ ᑲᒪᒋᒋᐊᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐃᒻᒪᖄ ᒪᑯᓂᖓ ᐊᑐᖅᑐᐊᕐᓂᒃᑯᑦ 

ᐊᖏᖃᑎᖃᕐᓂᐊᓵᕐᓂᑦᑎᓐᓂᑦ ᐃᒪᓐᓇᐃᑦᑑᖁᔨᕗᒎᖅᓯᒪᓂᖅᓴᐅᓂᐊᕈᑦᑕ ᑭᖑᓂᑦᑎᓐᓂᑦ 

ᐋᖅᑭᐅᒪᒍᓐᓇᕐᓂᖅᓴᐅᓂᐊᕋᔭᖅᑐᖅ.  

4803 

ᒪᑯᐊ ᓱᐴᖅᑐᖃᑦᑕᖅᑐᐃᑦ ᐃᒡᓗᓂᑦ ᓈᒻᒪᒋᓐᖏᑦᑎᐊᕐᒥᒐᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᖃᑕᐅᔪᖅ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

 

ᐊᐱᖅᑯᑦ 649 - 2(4): ᓄᓇᕘᑉ ᐊᑐᖅᑐᐊᖅᑐᓕᕆᔨᖏᑦ ᑯᐊᐳᕇᓴᐅᑉ ᖃᐅᔨᓴᖅᑕᐅᓂᖓ ᐸᓖᓯᒃᑯᓐᓄᑦ 

ᖃᓄᐃᓕᖓᓕᕐᓂᖓ (ᑐᑐ) 

 

ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᖓᓄᑦ ᑲᒪᔪᒧᑦ ᑮᓇᐅᔭᓕᕆᔨᒃᑯᓐᓄᑦ. 

 

ᐅᖃᖅᑏ, ᐱᔾᔪᑎᐅᔪᖅ ᓴᖅᑮᓇᖅᓯᒪᓕᕐᒪᑦ ᐊᑯᓂᑲᓪᓛᕐᔪᖅ ᑖᓐᓇ. ᖃᐅᔨᒪᒐᑦᑕ ᑮᓇᐅᔭᓕᕆᔨᕐᔪᐊᖅ ᓄᓇᕘᒥ 

ᐱᔅᓂᓯᖃᖅᑐᓄᑦ ᐸᓖᓯᒃᑯᓐᓄᑦ ᑐᓂᓯᓚᐅᖅᓯᒪᖕᒪᑦ ᕿᒥᕐᕈᓇᖁᓪᓗᓂᒋᑦ ᑕᐃᒃᑯᐊ ᓇᖕᒥᓂᖃᖅᑐᓄᑦ 

ᐱᓕᕆᕝᕕᖃᖅᑐᑦ ᑲᑐᔾᔨᖃᑎᒌᖏᓐᓂᓐᖔᖅᓯᒪᓪᓗᑎᒃ ᖃᐅᔨᓴᖅᑕᐅᓯᒪᔭᖓᑦ ᐸᓖᓯᒃᑯᓐᓂᑦ ᖃᓄᐃᓕᖓᓕᕐᒪᖔᑦ 

ᑕᒪᓐᓇ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ ᓂᕈᐊᖅᑕᐅᓯᒪᔪᖅ, ᓗᐃ ᑕᐹᖅᔪᒃ. 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᓱᓕ ᖃᐅᔨᓴᖅᑕᐅᓂᖅ ᑲᔪᓰᓐᓇᖅᑐᖅ. 

ᑕᒪᓐᓇ ᐱᒋᐊᖅᑕᐅᓚᐅᖅᓯᒪᖕᒪᑦ ᑕᒪᓐᓇ ᖃᐅᔨᓴᖅᑕᐅᖁᔨᓪᓗᓂ ᓄᕕᐱᕆ 6, 2007-ᒥ. ᑕᒪᓐᓇ ᓱᓕ ᒫᓐᓇᒧᑦ 

ᑲᔪᓯᓪᓗᓂ, ᐸᓖᓯᒃᑯᑦ ᑖᒃᑯᐊ ᓱᓕ ᖃᐅᔨᓴᕐᒪᑕ ᒫᓐᓇ. ᐅᓂᒃᑳᓗᐊᕈᓐᓇᓐᖏᓚᖓ ᑖᔅᓱᒪ ᐊᓯᐊᒍᑦ. ᓱᓕ 

ᖃᐅᔨᓴᖅᑕᐅᔪᖅ ᑕᒪᓐᓇ ᓱᓕ ᐃᖏᕐᕋᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐃᓛᕐᒃ ᑭᐅᓂᐊᖅᓱᒋᓗᒍ ᐱᖏᑦᑐᖓ ᖃᐅᔨᓴᕐᓂᐅᑉ ᒥᒃᓵᓄᑦ. 

ᐱᓚᐅᕐᒪᖔᓪᓕ ᑲᑎᒪᖃᑎᖃᓚᐅᕐᒪᖔᓪᓘᓐᓃᑦ ᐃᖅᑲᓇᐃᔭᖅᑎᖏᓐᓂᑦ ᐊᖓᔪᖅᑲᐅᑎᓂᒃ ᐸᓖᓯᒃᑯᓐᓂᑦ 

ᑲᑎᒪᖃᑎᖃᕐᓗᑎᒃ ᑖᔅᓱᒪ ᒥᒃᓵᓄᑦ ᖃᐅᔨᓴᖅᑕᐅᓂᐅᑉ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 

  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᓐᓇ ᑕᐃᒃᑯᐊ ᐃᖅᑲᓇᐃᔭᖅᑎᑦᑕ ᑲᑎᒪᖃᑎᒌᓐᓇᖅᑕᖏᑦ ᐊᒡᓛᑦ ᔪᓚᐃ 

2008-ᒥ ᑖᒃᑯᐊ ᑲᑎᒪᖃᑎᒋᔭᐅᓚᐅᖅᑐᑦ ᑭᖑᓪᓕᖅᐹᒥᒃ ᑲᑎᒪᓚᐅᖅᑎᓪᓗᒋᑦ ᑕᒪᒃᑯᐊ ᖃᐅᔨᓴᖅᑕᐅᔭᕆᐊᓖᑦ 

ᖃᐅᔨᓴᖅᑕᐅᖕᒪᑕ ᑕᒪᓐᓇ ᓱᓕ ᒪᑐᐃᖓᐃᓐᓇᖅᑐᑦ ᐊᒻᒪᓗ ᐃᖏᕐᕋᐃᓐᓇᕐᓂᐊᖅᖢᓂ ᑖᓐᓇ 

ᑐᑭᑖᕈᑕᐅᓚᐅᖅᑎᓐᓇᒍ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊᓂᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᐃᖅᑲᓇᐃᔭᖅᑎᖏᒡᒎᖅ ᐱᓕᕆᕝᕕᖏᓐᓂ 

ᑲᑎᒪᔨᖃᑎᖃᓚᐅᕐᒪᑕ ᐸᓖᓯᒃᑯᓐᓂ ᔪᓚᐃᖑᑎᓪᓗᒍ ᐃᒻᒪᖃ  

ᓇᓗᓇᐃᖅᓯᔪᓐᓇᕐᒪᖔᑦ ᐃᖅᑲᓇᐃᔭᖅᑎᒥᖕᓂ ᑎᓕᓯᓐᓂᕐᒪᖔᑦ ᖃᐅᔨᒋᐊᕐᓂᕐᒪᖔᑦ ᖃᖓᒃᑯᑦ ᑕᒪᓐᓇ 

ᖃᐅᔨᓴᐃᓂᖅ ᐃᖅᑲᓇᐃᔭᖅᑕᐅᒐᔭᕐᒪᖔᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 

  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᓇᓂ ᑲᑎᒪᖕᒪᑕ ᒪᑯᓂᖓ ᓱᓕ 

ᑐᒃᓯᕋᒃᑲᓐᓂᓚᐅᕐᒪᑕ ᐸᓖᓯᒃᑯᑦ ᖃᐅᔨᓴᕈᑎᒃᓴᒃᑲᓐᓂᕐᒥᓂᒃ ᐸᐃᑉᐹᓂᒡᓗ ᐊᓯᖏᓐᓂᒡᓗ ᑖᒃᑯᐊ ᑐᓂᓯᒪᓕᖅᖢᑎᒍᑦ 

ᒫᓐᓇ.  

 

ᒫᓐᓇ ᐅᖃᕈᓐᓇᖏᑦᑎᐊᒻᒪᕆᒃᐳᒍᑦ ᐸᓖᓯᒃᑯᑦ ᓲᖃᐃᒻᒪ ᐃᖅᑲᖅᑐᐃᕕᒃᑎᒍᑦ ᐊᑐᕆᐊᖃᕐᓂᐊᕋᒥᒃ. ᒫᓐᓇᒧᑦ 

ᑎᑭᖦᖢᒍ ᑕᒪᓐᓇ ᖃᐅᔨᓴᖅᑕᐅᖏᓐᓇᖅᑐᖅ. ᐊᒻᒪᓗ ᒫᓐᓇ ᐅᖃᕈᓐᓇᓐᖏᓚᖓ ᖃᑯᒍ ᑕᒪᓐᓇ 

ᓇᓗᓇᕈᓐᓃᕐᓂᐊᕐᒪᖔᑦ ᑕᒪᓐᓇ ᐃᖏᕐᕋᐃᓐᓇᕐᓂᐊᖅᑐᕐᓗ ᓇᓗᓇᓐᖏᑦᑐᖅ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᒥᓂᔅᑕ ᑭᐅᑲᑕᖕᒪᑦ ᐊᐅᓚᑦᑎᔪᓇᕋᓂᓗ ᑕᒪᑐᒥᖓ 

ᐸᓖᓯᒃᑯᑦ ᖃᐅᔨᓴᖅᑕᖏᓐᓂᒃ. ᑕᐃᒪᓕ ᖃᐅᔨᒪᔪᐃᓐᓇᐅᒐᑦᑕ ᑕᒫᓂ ᐱᔭᕇᕈᑦᑕ ᐱᓇᓱᐊᕈᓯᕆᓂᐊᖅᑕᑦᑎᓐᓂ 

ᒥᓂᔅᑕᐅᖏᓐᓇᕐᓂᐊᕐᒪᑦ ᐊᓯᖏᑦ ᑲᑎᒪᔨᐅᓂᐊᖅᑐᑦ ᓂᕈᐊᖅᑕᐅᓇᓱᖕᓂᖏᓐᓂ ᒫᓐᓇᒥᑦ ᑎᑭᓐᓇᓱᒡᓗᒍ ᒥᓂᔅᑕ 

ᑖᓐᓇ ᑲᒪᖕᒪᑦ ᓱᓕ ᑕᒪᑐᒥᖓ. ᑐᓴᖅᑎᑦᑎᖓᔭᖅᐸ? ᑐᓴᒐᒃᓴᐃᓪᓗ ᑐᓂᔭᐅᒐᔭᖅᐹᑦ ᑕᖅᑲᒃᑯᓄᓐᖓᖅᑕᐅᓗᑎᒃ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 

   

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ NBCC-ᑯᑦ ᓇᖕᒥᓂᖅ ᑲᑎᒪᔨᖃᕐᒪᑕ ᐊᒻᒪᓗ 

ᓇᖕᒥᓂᖅ ᐊᐅᓚᔭᕆᐊᖃᖅᖢᑎᒃ ᑖᒃᑯᐊ ᐅᑕᖅᑭᔭᐅᑐᐃᓐᓇᕐᓂᐊᕐᒥᔪᓪᓕ ᒐᕙᒪᒃᑯᓐᓄᑦ. ᑖᒃᑯᐊ 

ᑐᖅᑲᖅᑕᕐᕕᐅᓂᐊᕐᒥᖕᒪᑕ ᑕᒪᑐᒧᖓ ᖃᐅᔨᓴᖅᑕᐅᓂᕐᒧᑦ ᑲᑎᒪᔨᐅᒐᒥᒃ ᐃᒻᒥᓂᒃ ᐃᓱᒪᓇᖅᑑᒐᓗᐊᖅ. ᑖᒃᑯᐊ 

NBCC-ᑯᑦ ᑲᑎᒪᔨᖏᑦ ᑖᔅᓱᒥᖓ ᑐᓴᐅᒪᑎᑕᐅᓕᕈᑎᒃ ᖃᓄᐃᓕᐅᖅᑎᑕᐅᒍᑎᒡᓘᓐᓃᑦ ᑭᓇᑭᐊᖅ 

ᒥᓂᔅᑕᓐᖑᕐᓂᐊᖅᑐᖅ ᑕᒪᑐᒪ.  

 

ᑭᓯᐊᓂ ᑭᖑᓂᐊᒍᑦ ᑐᓴᖅᑎᑕᐅᓂᐊᕋᓱᒋᑐᐃᓐᓇᖅᖢᒍ NBCC-ᑯᑦ ᑲᑎᒪᔨᖏᓐᓄᑦ ᑕᒪᓐᓇ ᑎᒍᒥᐊᖅᑕᐅᓂᐊᖅᑐᖅ 

ᓇᓗᓇᖏᖅᑯᐃᔨᖏᖦᖢᓂ ᐊᒻᒪᓗ ᑕᐃᒃᑯᐊ ᖃᓄᖅ ᑭᖑᓂᐊᒍᑦ ᐊᐅᓚᔾᔭᒍᒪᓂᐊᕐᒪᖔᑕ ᑕᐃᒃᑯᓇᖓᓪᓕ ᑕᒪᓐᓇ 

ᐊᐅᓚᑕᐅᓂᐊᖅᐳᖅ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᑕᓯᐅᔭᕐᔪᐊᕐᒧᑦ, ᒥᔅᑕ ᑲᑦᑐᒃ. 

 

ᐊᐱᖅᑯᑦ 650 - 2(4): ᖃᓄᐃᓕᖓᓂᖓ ᐃᓕᓐᓂᐊᕐᕕᒃᓴᖅ ᓄᑖᖅ ᓴᓂᑭᓗᐊᕐᒧᑦ (ᑲᑦᑐᒃ) 

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓇ ᐊᐱᕆᒍᒪᔭᕋ ᐃᓕᓴᕐᓂᓕᕆᔨᒃᑯᑦ ᒥᓂᔅᑕᖓ. 

 

ᑖᓐᓇ ᐅᓪᓛᖅ ᓱᑲᓴᐅᑎᒋᒍᒪᖅᑲᐅᔭᕋᓗᐊᕋ ᐅᖃᐅᓯᕆᓂᐊᖅᑕᕋ. ᓱᒃᑲᐃᓗᐊᓕᕐᒪᑦ ᐃᒫᒃ ᓱᑲᓴᕈᒪᓪᓗᒍ 

ᓱᑲᓐᓂᖅᓴᐅᒐᔭᖅᑐᖅ ᐃᓱᒪᖅᑲᐅᒐᓗᐊᖅᑐᖓ. 

 

ᑭᓯᐊᓂ ᑖᓐᓇ ᐅᖃᐅᓯᕗᑦ ᐊᔾᔨᒌᖏᒻᒪᑕ, ᐊᓕᐊᓇᐃᒋᔭᕌᓚᑐᐊᕈᒪ I find it very funny. ᐃᒫᒃ ᐅᖃᕋᔭᕋᒪ ᐊᒻᒪ 

ᐊᓕᐊᒋᔭᕌᓚᒍᒪ ᐊᓯᐊᒍᑦ ᑐᑭᓯᔭᐅᒻᒥᒻᒪᑦ. ᑖᓐᓇ ᐅᖃᐅᓯᕆᓂᐊᖅᑕᕋ ᐊᓕᐊᒋᔭᕋ ᐅᕙᖓ ᐅᖃᐅᓯᖓᑎᒍᑦ.  

 

ᑭᓯᐊᓂ ᖃᐅᔨᒍᒪᔪᖓ ᑖᓐᓇ ᒥᓂᔅᑕ ᑭᐅᕙᑦᑐᖅ ᖃᐅᔨᒪᔭᕋ ᑭᓯᐊᓂ ᐅᓪᓗᒥ ᑭᐅᕋᑕᖏᒻᒪᖓ 

ᐊᐱᕆᐅᑎᒋᓯᒪᔭᓐᓂᕙᖓ ᑐᓴᖅᑕᐅᒍᒪᓪᓗᖓ ᑕᑲᒃᑯᓄᖓ ᓂᕈᐊᖅᑎᒋᓯᒪᔭᓐᓄᑦ. ᑕᐃᓐᓇ ᓄᑖᖅ ᐃᓕᓴᕐᕕᒃᓴᖅ 

ᖃᓄᐃᓕᖓᓕᕐᒪᖔᑦ ᑐᓴᖅᑎᑕᐅᖁᔭᒃᑲ ᓴᓂᑭᓗᐊᕐᒥᐅᑦ. ᓇᑯᕐᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑯ. 

 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᖏᑦᑐᓂ ᐅᖃᐅᓯᕐᓂ 

ᐊᑐᕋᓱᖃᑦᑕᕈᒪᓐᓇᐅᒍᓗᐊᖅ. ᐊᓕᐊᓱᖕᓂᕋᖅᑕᖓ ᖁᕕᐊᓱᒃᖢᖓ ᐊᓕᐊᓱᐊᓗᖏᖦᖢᖓ 

ᑐᑭᓯᑦᑎᐊᕋᓗᐊᖅᐹᖓᖃᐃ.  

 

ᐄ, ᓯᕗᒧᐊᒃᓯᒪᓕᖅᑐᒍᑦ ᖁᕕᐊᓱᑦᑎᐊᖅᑐᖓ ᐅᖃᕆᐊᒃᓴᖅ ᐅᕙᖓᓗ ᓯᕗᓕᖅᑎᓗ ᓴᓂᑭᓗᐊᕐᒦᓚᐅᕋᑦᑕ ᔫᓐᒥ 

ᐱᔭᕇᖅᓯᑎᓪᓗᒋᑦ ᐃᓕᓐᓂᐊᖅᑐᑦ ᐊᒻᒪᓗᑦᑕᐅᖅ ᐱᒋᐊᖅᑎᓐᓇᓱᒃᖢᑎᒍᑦ ᑕᐃᒃᑯᐊ ᐃᒡᓗ ᓴᓇᔭᐅᓂᖓ 

ᐃᓕᓐᓂᐊᕐᕕᒃᓴᖅ ᓴᓂᑭᓗᐊᕐᒥ. ᑕᐃᒃᑯᐊ ᖃᓗᕋᓚᐅᖅᑐᒍᑦ ᐳᐊᕐᕆᑎᓄᑦ ᐳᐊᕐᕆᔭᖅᑕᐅᓪᓗᑎᒃ ᐊᒪᓗᑦᑕᐅᖅ 

ᐃᓕᓐᓂᐊᕐᕕᒃᓴᐅᑉ ᓇᓗᓇᐃᒃᑯᑖ ᑎᑎᕋᖅᓯᒪᔪᖅ ᐃᓕᔭᐅᓚᐅᖅᖢᓂ. 

 

ᑖᓐᓇ ᑲᑎᒪᔨᐅᖃᑕᐅᔪᖅ ᖁᔭᓐᓇᒦᕈᒪᓪᓗᒍ ᐱᓕᕆᖃᑕᐅᓚᐅᕐᒪᑦ ᐊᑯᓂᑲᓪᓚᒡᓗ ᒪᓕᒐᓕᐅᖅᑎᐅᓯᒪᓕᕋᒥ. 

 

ᑕᐃᓐᓇᓗ ᐃᓕᓐᓂᐊᕐᕕᒃ ᓯᕗᒧᐊᖕᓂᖃᑦᑎᐊᖅᑐᖅ ᐊᖑᒻᒪᑎᑦᑎᐊᖅᑐᖅ ᐸᕐᓇᐅᑕᐅᓯᒪᔪᓄᑦ.  

ᖁᕕᐊᒋᑦᑎᐊᖅᑕᕗᓪᓗ ᐱᓕᕆᔭᐅᔪᖅ ᓴᓂᑭᓗᐊᕐᒥ ᐃᓕᓐᓂᐊᕐᕕᓕᐅᓕᖅᑎᓪᓗᒋᑦ ᐱᔭᕇᖅᑕᐅᔪᒫᖅᑐᒃᓴᐅᔪᖅ 

ᐃᓕᓐᓂᐊᕐᕕᐅᔪᓐᓇᕐᓯᓗᓂᓗ ᐊᕐᕌᒍ 2010-ᖑᓕᖅᐸᑦ. ᑕᐃᒪᓐᓇ ᐊᕐᕌᒍ ᐊᕝᕙᕐᓗ ᓴᓇᔭᐅᓗᓂ 

ᐃᖅᑲᓇᐃᖅᑕᐅᓇᓱᖕᓂᐊᕐᒪᑦ ᑐᓂᔭᐅᓗᓂᓗ ᓄᓇᓕᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 

 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑭᓯᐊᓂ ᑐᑭᓯᓪᓗᐊᖏᓐᓇᑯ ᐱᔭᕇᖅᑕᐅᓂᐊᖅᑐᖅ 2010. ᖃᖓᓕ ᐱᒋᐊᖅᑕᐅᓂᖅ 

ᖃᖓᓕ ᓴᓇᔭᐅᒋᐊᕐᓂᐊᕐᒪᑦ ᑕᐃᓐᓇ ᐃᓕᓴᕐᕕᒃᓴᖅ ᓄᑖᖅ? ᓇᑯᕐᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. ᐅᓄᕐᓂᖅᓴᐅᔪᑦ ᑕᐃᒃᑯᐊ ᐃᒡᓗᒃᓴᐃᑦ ᐃᓕᓴᕐᕕᒃᓴᒧᑦ 

ᓴᓇᔭᐅᓂᐊᕈᑏᑦ ᑎᑭᓐᓂᐊᖅᑐᑦ ᐅᒥᐊᕐᔪᐊᒃᑯᑦ ᐊᕐᕌᒍ. ᓇᑉᐸᖅᑎᕆᒋᐊᓕᓛᖅᑐᑦ ᑭᖑᕐᖓᒍᑦ ᐊᐅᔭᖓᓂ 2009 

ᑕᖅᑮᑦ 11 ᑐᖔᓂ. ᓇᑉᐸᖅᑎᕆᓂᐊᖅᑐᑦ ᐃᒡᓗᓕᐅᓕᕐᓗᑎᒃ ᑕᖅᑭᑦ 12-14 ᐃᓗᐊᓂ ᐊᑐᐃᓐᓇᕈᖅᑕᐅᓪᓗᓂ 

ᐃᓐᓄᒍᓐᓇᖅᓯᓗᓂᓗ 2010-ᒥ. ᓇᑯᕐᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓇᑯᕐᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᖃᑕᐅᔪᖅ ᐃᖃᓗᒃᑑᑦᑎᐊᒧᑦ, ᒥᔅᑕ ᐲᑕᓴᓐ. 

 

ᐊᐱᖅᑯᑦ 651 - 2(4): ᕿᓐᖓᐅᑦ ᐅᒥᖕᒪᒃᑑᕐᓗ ᐃᑲᔪᖅᑕᐅᓂᖏᑕ ᖃᓄᐃᓕᖓᓂᖏᑦ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓄᑦ.  

 

ᑕᕝᕙᓂ, ᐅᖃᖅᑏ, ᐅᓄᖅᑐᐃᖅᓱᖅᖢᖓ ᑲᑎᒪᕐᔪᐊᖅᑎᓪᓗᒍ ᒥᓂᔅᑕ ᐊᐱᖅᓱᖃᑦᑕᖅᓯᒪᓕᕋᒃᑯ ᓄᓇᓕᖕᓂᑦ 

ᐅᒥᖕᒪᒃᑑᖅ ᑕᐃᒃᑯᐊ ᕿᖓᐅᓪᓗ ᐃᑲᔪᖅᑕᐅᖁᓪᓗᒍ ᑕᐃᒃᑯᐊ  ᕿᒥᕐᕈᓇᓚᐅᕐᒪᒍᒎ ᓄᓇᓖᑦ ᑖᒃᑯᐊ ᖃᓄᖅ 

ᐃᑲᔪᖅᑐᖅᑕᐅᔪᓐᓇᕐᒪᖔᑎᒃ.  

 

ᑐᓴᖅᑎᑦᑎᔪᓐᓇᖅᓯᖕᒪᖔᑦ ᐅᕙᓐᓂᒃ ᖃᓄᐃᓕᐅᖅᓯᒪᓕᕐᒪᖔᑦ ᐱᓕᕆᕝᕕᖓᑦ ᐅᑭᐅᖅ ᐃᑲᔪᖅᑕᐅᖁᓪᓗᒋᑦ 

ᑕᐃᒃᑯᐊ ᓄᓇᓖᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ, ᓂᕈᐊᖅᑕᐅᓯᒪᔪᖅ ᓚᕕᓐᓂᐊ 

ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᓐᓇᓱᒡᓗᒍ ᐃᖃᓗᒃᑑᑦᑎᐊᕐᒧᑦ 

ᒪᓕᒐᓕᐅᖅᑎᐅᔪᖅ. ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑎᐅᔪᑦ ᕿᑎᕐᒥᐅᓂᓐᖔᖅᓯᒪᔪᑦ ᑲᑎᒪᖃᑎᖃᖅᓯᒪᓕᖅᑐᑦ 

ᓄᓇᓕᖕᓄᑦ ᒪᕐᕉᖕᓂᑦ, ᐅᒥᖕᒪᒃᑑᕐᒥᐅᓄᑦ ᐊᒻᒪᓗ ᕿᖓᐅᕐᒥᐅᓄᑦ, ᐊᐃᑉᐸᖓᓄᑦ ᑕᐃᒃᑯᖓ. ᑲᑎᒪᔾᔪᑎᕕᓂᖏᑦ 

ᐱᓯᒪᔭᒃᑲ ᑕᐃᑲᓂ ᑐᓂᔪᓐᓇᕆᓪᓗᒋᓪᓗ ᒪᓕᒐᓕᐅᖅᑎᒧᑦ ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ. ᐄ, ᐱᔪᒪᑦᑎᐊᖅᑕᒃᑲ ᑲᑎᒪᐅᑎᒥᓃᑦ. 

 

ᐳᓛᕆᐊᓚᐅᕋᒃᑭᑦ ᐊᐅᒎᓯᒥ ᑖᒃᑯᐊ ᓄᓇᓕᐅᔫᒃ ᒪᕐᕉᒃ. ᐊᑕᖔᑦᑎᐊᓚᐅᕐᒪᑕ ᒐᕙᒪᒃᑯᓐᓂᑦ 

ᓄᓇᓕᕋᓛᖑᓂᕋᖅᑕᐅᖕᒪᑕ. ᒥᓂᔅᑕ ᑭᐅᓚᐅᖅᓯᒪᖕᒪᑦ ᓄᓇᓕᕋᓛᖑᓂᕋᖅᑕᐅᓪᓗᑎᒃ ᓄᓇᓕᕋᓛᖑᓂᕋᖏᒻᒪᑕ.  

 

ᒥᓂᔅᑕᒧᑦ ᐊᐱᖅᑯᑎᒐ: ᖃᖓᒃᑯᑦ ᑖᒃᑯᐊ ᓄᓇᓖᒃ ᒪᕐᕉᒃ ᓲᕐᓗ ᐃᓕᓴᕆᔭᐅᓯᒪᖏᖦᖢᑎᒃ ᓄᓇᑦᓯᐊᕐᒥ ᖃᖓᒃᑯᑦ 

ᓄᓇᓕᒃᑐᑦ ᓄᓇᕘᒻᒥ ᐃᓕᓴᕆᔭᐅᓚᐅᕐᓂᕐᒪᑕ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᕈᒪᖅᑲᐅᔪᖓ ᑕᐃᔭᐅᔪᑦ 

ᐋᖅᑭᒃᓱᖅᓯᒪᖏᖦᖢᑎᒃ ᓄᓇᓖᑦ ᐃᓕᓴᕆᔭᐅᓯᒪᖏᑦᑐᑎᑐᑦ ᐊᑐᐊᒐᑦᑎᓐᓂᑦ ᓄᓇᕗᑦ ᒐᕙᒪᒃᑯᓐᓂᑦ 

ᐃᓕᓴᖅᓯᓂᐊᖅᑎᓪᓗᒋᑦ ᓄᓇᓕᖕᓂᑦ ᐃᓕᓴᕆᔭᐅᓯᒪᖏᑦᑐᓂᒃ ᓄᓇᕗᒻᒥ ᐃᖏᕐᕋᓂᖅᑕᖃᖏᒻᒪᑦ 

ᑮᓇᐅᔭᖅᑖᕈᑎᒃᓴᕆᔭᖏᓐᓂᒃ ᓄᓇᓕᖕᓄᑦ ᐱᔨᔅᓯᕈᑎᐅᓂᐊᖅᑐᑦ ᑎᒥᓐᖑᖅᑎᑕᐅᓯᒪᔪᑦ ᓄᓇᓕᖕᓂᑦ. ᓄᓇᕗᒥ ᒫᓐᓇ 

ᐱᑕᖃᓐᖏᒻᒪᑦ ᑕᐃᒪᐃᑦᑐᓂᒃ ᐊᒻᒪᓗᑦᑕᐅᖅ ᕼᐋᒻᒪᓚᒃᑯᓐᓄᑦ ᐱᖁᔭᕐᔪᐊᖅ ᑎᒥᓐᖑᖅᑎᑦᑎᔪᓐᓇᓐᖏᖦᖢᓂ 

ᓄᓇᓕᖕᓂᑦ 25-ᓂᑦ ᑐᖔᓂ ᐃᓇᕐᓂᑦ ᐃᓄᓕᖕᓕ, ᑖᓐᓇ ᕼᐋᒻᒪᓚᒃᑯᑦ ᐱᖁᔭᕐᔪᐊᖓᑕ ᐃᓗᐊᓃᒻᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑏᑦ, ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᑦᑎᐊᖅᐸᕋ ᒥᓂᔅᑕ ᓇᓗᓇᐃᖅᓯᕕᒋᑦᑎᐊᕐᒪᒋᑦ. 

ᖃᐅᔨᒪᑦᑎᐊᖅᑐᖓ ᕼᐋᒻᒪᓚᒃᑯᑦ ᐱᖁᔭᕐᔪᐊᖏᑦ ᑭᓲᒻᒪᖔᑕ ᑭᓯᐊᓂ ᓄᓇᑦᓯᐊᑦ ᒐᕙᒪᒃᑯᖑᑎᓪᓗᒋᑦ 

ᐃᓕᓴᕆᔭᐅᓚᐅᖅᓯᒪᖕᒪᑕ ᑕᐃᒪᓐᓇ ᐋᖅᑭᒃᓱᖅᓯᒪᓐᖏᑦᑐᒃᑯᑦ ᓄᓇᓕᒃᑯᑦ ᐃᓕᓴᕆᔭᐅᓯᒪᔾᔪᑎᖃᖅᖢᑎᒃ 

ᐱᑐᐃᓐᓇᐅᓐᖏᑦᑐᑦ ᑮᓇᐅᔭᖃᖅᑎᑕᐅᖃᑦᑕᖅᖢᑎᒡᓗ. ᓄᓇᕗᑦ ᓄᓇᕗᓐᖑᕐᒪᑦ, 

ᓄᓇᓕᕋᓛᓐᖑᖅᑎᑕᐅᑲᓪᓚᒃᑐᐊᓘᓚᐅᕐᒪᑕ ᒐᕙᒪᒃᑯᓐᓄᑦ ᐊᑐᐊᒐᕐᓂᒃ ᓴᓇᒐᒥᒃ. 

 

ᐊᐱᖅᑯᑎᒐᓕ ᒥᓂᔅᑕ ᐊᕐᕌᓂ ᐅᑭᐅᖅ ᐊᐱᖅᑯᑎᒋᓚᐅᖅᑕᕋ: ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᑐᐊᒐᓕᐅᕐᒪᖔᑕ 

ᑕᐃᒃᑯᐊ ᐊᑐᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗᑦᑕᐅᖅ ᐱᑐᐃᓐᓇᐅᓐᖏᑦᑐᒃᑯᑦ ᐃᓕᓴᕆᔭᐅᓗᑎᒃ 50 ᑐᖔᓂᓘᓐᓃᑦ 25 

ᐃᓄᖃᖅᑎᒋᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓚᒃ, ᓄᓇᕗᑦ ᒐᕙᒃᑯᖏᑦ 

ᒫᓐᓇ ᐊᑐᐊᒐᖃᓐᖏᒻᒪᑕ ᐃᓕᓴᖅᓯᓂᕐᒥᒃ ᓄᓇᓕᖕᓂᑦ ᑎᒥᓐᖑᖅᑎᑕᐅᓯᒪᓐᖏᑦᑐᓂᒃ ᓄᓇᕗᒥ ᐊᒻᒪᓗᑦᑕᐅᖅ 

ᐊᑐᐊᒐᖅᑕᖃᓐᖏᖦᖢᓂ ᐱᓕᕆᔾᔪᑎᖃᕋᓂᓗ ᑮᓇᐅᔮᖅᑎᑦᑎᔾᔪᑎᐅᓂᐊᖅᑐᓂᒃ ᓄᓇᓕᖕᓂᑦ 

ᐃᓕᓴᕆᔭᐅᓯᒪᓐᖏᑦᑐᓂᒃ, ᑎᒥᓐᖑᖅᑎᑕᐅᓯᒪᓐᖏᑦᑐᓂᒃ. 

 

ᓄᓇᓕᓕᕆᔨᒃᑯᑦ ᐱᓕᕆᕝᕕᖓ ᑖᓐᓇ ᐅᖅᓱᐊᓗᖕᓂᒃ ᐋᑦᑎᖃᑦᑕᖅᑐᖅ ᑕᐃᑯᖓ ᐅᓯᑲᖅᑕᐃᖃᑦᑕᖅᑐᖅ 

ᓄᓇᓕᖏᓄᑦ ᒪᕐᕉᖕᓄᑦ ᑭᓯᐊᓂ ᐅᖃᖃᑎᒋᔭᕆᐊᖃᕋᑦᑎᒍᑦ ᒐᕙᒪᒃᑯᑦ ᐱᓕᕆᕝᕕᒋᔭᖏᑦ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᓪᓗ ᐊᒻᒪᓗᑦᑕᐅᖅ ᐃᒻᒪᖃ ᐋᕐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᖓᑦ. ᐊᒃᓱᕉᑎᒋᑦᑎᐊᖅᑕᕗᑦ 

ᐅᖅᓱᐊᓗᖃᑦᑎᐊᖁᓪᓗᒍ ᓄᓇᓖᖕᓂᒃ ᒪᕐᕉᖕᓂᒃ ᑕᐃᑲᓂ, ᑖᓐᓇᓗ ᑲᔪᓰᓐᓇᖅᑐᒃᑯᑦ ᐱᓕᕆᕕᑦᑎᓐᓂ 

ᑲᒪᒋᔭᐅᖏᓐᓇᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑖᔅᓱᒧᖓ ᑐᓴᒐᒃᓴᓂᒃ ᐱᑎᑦᑎᔪᒪᖕᒪᑦ. 

ᐅᓂᒃᑳᑦᑎᐊᕚᓗᖕᓂᑦ ᓴᖅᑭᑦᑐᖃᓚᐅᕐᒪᑦ ᓄᓇᑦᓯᐊᖅ ᓂᐅᔅᓂ ᐊᐅᔭᐅᔪᖅ ᑕᒪᒃᑯᐊ ᕿᓐᖓᐅᑦ, 

ᐅᖃᓕᒫᕈᓐᓇᕈᕕᐅᒃ. ᑕᐃᓐᓇ ᑕᐃᒃᓱᒥᓐᖓᓕᕆᔪᖅ ᐅᖃᓕᒫᕈᒃ ᐱᐅᔪᒻᒪᕆᐊᓘᖕᒪᑦ ᑕᐃᓐᓇ.  

 

ᓄᓇᓖᑦ ᑲᖔᖅᑐᒻᒪᕆᐊᓘᓚᐅᕐᒪᑕ. ᑕᐃᔅᓱᒪᓂ ᓄᓇᓕᕋᓛᖑᓂᕋᖅᑕᐅᒻᒪᑕ ᒐᕙᒪᒃᑯᓐᓄᑦ, ᑖᓐᓇᑦᑕᐅᖅ ᒥᓂᔅᑕ  

ᐃᓕᓴᖅᓯᕙᓪᓚᐃᔫᒐᓗᐊᑦᑕᐅᖅ ᑕᒪᑐᒥᖓ. ᐱᖁᔭᕐᔪᐊᖅᑕᖃᕐᒪᑦ. ᑖᒃᑯᐊ ᓄᓇᓖᑦ ᓄᓇᓕᓪᓚᑦᑖᖑᖕᒪᑎᒃ.  

 

ᐃᓱᒫᓘᑎᖃᕐᒪᑕ ᑲᔪᓰᓐᓇᖅᑐᒃᑯᑦ ᐊᕐᕌᒍᑕᒫᓪᓗ ᐃᑲᔪᖅᑐᖅᑕᐅᖃᑦᑕᕈᑎᒃᓴᖏᓐᓂᑦ ᑐᓂᔭᐅᖃᑦᑕᕐᓗᑎᒃ 

ᐊᕐᕌᒍᒋᔭᑦᑎᓐᓂ ᑕᐃᒪᐃᓚᐅᕐᒪᑦ. ᐊᓯᖏᓐᓂᑦ ᑕᐃᒪᐃᑦᑐᖅᑕᖃᓚᐅᖅᓯᒪᖅᑰᓐᖏᒻᒪᑦ ᓄᓇᓕᖕᓂᑦ ᑕᐃᑲᓂ 

ᑕᐃᒪᓐᖓᑦ ᓴᖅᑭᔮᓚᐅᕐᒪᑦ.  

 

ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᐊᖏᕈᓐᓇᕐᒪᖔᑦ ᐊᑐᐊᒐᓕᐅᕈᓐᓇᕐᓂᐊᕐᒪᖔᑦ ᑕᐃᒃᑯᐊ ᓄᓇᓕᐅᔪᑦ 

ᑎᒥᓐᖑᖅᑎᑕᐅᓯᒪᓐᖏᑦᑐᑦ ᐃᑲᔪᖅᑐᖅᑕᐅᔾᔪᑎᒋᓂᐊᖅᑕᖏᓐᓂᒃ ᑮᓇᐅᔭᓂᒃ ᑐᓂᔭᐅᖃᑦᑕᕐᓗᑎᒃ 

ᐊᕐᕌᒍᑕᒫᖅᓯᐅᑎᓄᑦ ᕿᓐᖓᐅᑦ ᐊᒻᒪᓗ ᐅᒥᖕᒪᒃᑑᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑲᑎᒪᔨᐅᖃᑎᒐ 

ᑕᒪᒃᑯᓂᖓ ᓴᖅᑭᑦᑎᖕᒪᑦ. ᐅᕙᓐᓄᑦ ᑐᑭᓯᑎᑦᑎᒋᐊᕈᑎᐅᓚᐅᖅᑐᖅ ᕿᒥᕐᕈᓇᕈᒪᒐᒃᑯ ᐊᕐᕌᒍᒋᔭᑦᑎᓐᓂ ᓱᕐᕋᖏᒻᒪᑦ.  

 

ᑭᒡᒐᖅᑐᐃᔨᑦ ᐃᓄᓕᕆᔨᒃᑯᓐᓃᓐᖔᖅᑐᑦ, ᓄᓇᓕᓕᕆᔨᒃᑯᓐᓃᓐᖔᖅᑐᓪᓗ, ᐱᓕᕆᕝᕕᖓᓂᓗ ᐊᕙᑎᓕᕆᔨᒃᑯᑦ, 

ᐱᕙᓪᓕᐊᔪᓕᕆᔨᒃᑯᑦ ᓄᒃᑕᐅᓯᓕᕆᔨᒃᑯᓪᓗ, ᐃᒡᓗᓕᕆᔨᕐᔪᐊᒃᑯᓪᓗ ᑕᐃᑯᖓ ᕿᓐᖓᐅᒧᑦ ᐊᐅᒎᓯ 28-ᖑᑎᓪᓗᒍ 

ᑕᐅᕗᓐᖓᓚᐅᕐᒪᑕ ᐅᖃᐅᓯᕆᔭᐅᖁᓪᓗᒋᑦ ᐃᓱᒫᓘᑎᒋᔭᐅᔪᑦ ᓄᓇᓕᖕᓂᕐᒥᐅᑦ ᐱᖃᑎᒋᔭᐅᓪᓗᑎᒃ, ᑭᓯᐊᓂᓕ 

ᓯᓚᒧᑦ ᑕᐃᑯᓐᖓᕈᓐᓇᓚᐅᓐᖏᒻᒪᑕ ᐅᒥᖕᒪᒃᑑᕐᒧᑦ. ᑕᐃᒪᓕ ᒫᓐᓇ ᐅᑭᐅᒃᑯᒡᒎᖅ ᐊᑐᖅᑕᐅᔾᔮᕈᓐᓃᕐᒪᑦ ᕿᖓᐅᓐ, 

ᐅᒥᖕᒪᒃᑑᖅ ᒪᒥᐊᓇᖅ. ᑕᖅᑭᓂᑦ ᐊᒡᒋᖅᑐᓂᑦ ᐅᐱᓐᖓᖓᓂᑦ 2009 ᑕᐃᑯᓐᖓᕐᓂᐊᖅᑑᒐᓗᐊᑦ.  

 

ᐃᒻᒪᖃ ᑲᑎᒪᔨᐅᑉ ᐊᐱᖅᑯᑎᒋᖅᑰᕋᑖᖅᑕᖏᑦ ᓱᓕᑦᑎᐊᖅᑐᑦ. ᐊᑑᑎᖃᖅᖢᓂ ᐃᓄᑑᓗᖓᓘᓐᓃᑦ 

ᐃᓱᒪᓕᐅᕈᑎᒍᔪᓐᓇᓐᖏᓐᓇᒃᑯᑦ ᐊᑐᐊᒐᖅ ᑕᐃᓐᓇ. ᐊᓯᖏᑦ ᐱᓕᕆᕝᕕᐅᔪᑦ ᐱᓕᕆᖃᑎᒋᓗᒋᑦ 

ᐊᖏᖃᑎᒌᒋᐊᖃᕋᑦᑕ ᐃᓱᒪᓕᐅᖃᑎᒌᓪᓗᑕ. ᑖᓐᓇ ᓴᖅᑭᓐᓂᐊᖅᑕᕋ ᑲᑎᒪᔨᐅᖃᑎᓐᓄᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ. 

ᐅᖃᖃᑎᒋᔭᕆᐊᖃᕋᒃᑯ ᕼᐋᒻᓚᒃᑯᑦ, ᐃᒻᒪᖄ ᑭᖑᓪᓕᐅᔪᑦ ᒐᕙᒪᒃᑯᑦ ᓂᕈᐊᖅᑕᐅᓯᒪᔪᑦ ᐱᔪᓐᓇᕐᓂᖅᓴᐅᓂᐊᖅᑐᑦ 

ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᖅᐸᒃᑲᓗ ᐊᔅᓱᐊᓘᒃ ᑭᒡᒐᖅᑐᐃᑦᑎᐊᕐᒪᑦ ᑖᒃᑯᓂᖓ ᓄᓇᓖᓐᓂᑦ ᒪᕐᕉᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 

 

ᐊᐱᖅᑯᑦ 652 - 2(4): ᑲᒪᒋᔭᖃᖅᑐᑦ ᐅᓗᕆᐊᓇᖅᑐᓂᒃ ᐃᓪᓗᕐᔪᐊᓂᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑐᖅ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᒪᒃᑯᐊ ᒐᕙᒪᒃᑯᓐᓂᑦ ᐊᑐᖅᑐᐊᖅᑕᐅᓲᑦ ᐃᒡᓗᕐᔪᐊᑦ ᐊᑐᒐᔅᓴᐅᔪᓐᓃᕋᖓᑕ ᖃᐅᔨᒪᕗᖃᐃ 

ᑭᒃᑯᓐᓂᑦ ᑲᒪᒋᔭᐅᓕᓲᖑᒻᒪᖔᑖ. ᐃᒡᓗᓕᕆᔨᕐᔪᐊᒃᑯᓐᓂᑦ ᑲᒪᒋᔭᐅᓲᖑᕚᑦ ᐊᑐᒐᔅᓴᐅᔪᓐᓃᕌᖓᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᒋᔭᓕᒃ ᐃᒡᓗᓕᕆᔨᕐᔪᐊᒃᑯᓐᓄᑦ, ᐅᐱᓐᓇᖅᑐᖅ ᐸᑎᖅ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᐱᒋᔭᐅᓗᐊᖅᐸᖏᖅᑐᐋᓘᓪᓗᓂ ᐅᐱᓐᓇᖅᑑᓕᕐᒪᑦ.  

ᑕᒪᒃᑯᐊ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑕᐅᖃᑦᑕᖅᑐᐃᑦ ᐊᑐᒐᔅᓴᐅᒑᖓᑕ ᑭᓯᐊᓂ ᐊᖏᖃᑎᒋᖃᑦᑕᖅᑕᕗᑦ ᑕᒪᒃᑯᐊ 

ᐊᑐᖅᑐᐊᕐᕕᒋᔪᒪᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑐᑭᓯᑎᑦᑎᓐᖏᓗᐊᕌᕐᔪᓐᓂᕋᒪ ᑖᔅᓱᒥᖓ ᒪᒥᐊᑉᐳᖓ. ᑕᐃᒪ ᓇᐅᔮᓂᑦ 

ᒐᕙᒪᒃᑯᓐᓂᑦ ᐊᑐᖅᑕᐅᓲᖑᔪᒥᑦ ᐃᒡᓗᕐᔪᐊᖃᒪᐅᕐᒪᑦ ᐱᓕᕆᕝᕕᐅᓪᓗᓂᓗ. ᐃᒡᓗᒋᔭᐅᓪᓗᓂᓗ, ᑐᓗᖅᑕᐅᔪᖃᖅᖢᓂ 

ᓱᕋᒃᑎᑦᑎᐊᒻᒪᕆᓚᐅᕐᒪᑦ. ᒫᓐᓇ ᐃᖑᕆᕈᓗᑐᐃᓐᓇᕐᒥᒃ ᒪᑐᓯᒪᓪᓗᓂ, ᑕᐃᒪᓐᓇᐃᑦᑑᒻᒪᑦ 

ᐊᑐᒐᒃᓴᐅᔪᓐᓃᖅᑐᔭᕐᒪᕆᒻᒪᑦ. ᐅᐸᒃᑕᐅᓗᐊᕐᓂᕐᓘᓐᓃᑦ ᐊᔪᖅᖢᓂ. ᑕᐃᒪᓐᓇᐃᑐᖅᑕᖃᓕᕌᖓᑦ ᑭᒃᑯᓐᓂᑭᐊᖅ 

ᑲᒪᒋᔭᐅᓲᖑᕙ ᑕᒪᓐᓇ ᖃᓄᐃᑕᐅᓂᐊᕐᓂᖓᓂᑦ ᑖᓐᓇ ᐃᒡᓗᕐᔪᐊᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᐃᓐᓇᐃᓛᒃ ᓇᐅᔮᓃᑦᑐᖅ ᐃᒡᓗᕐᔪᐊᖅ 

ᑐᓗᖅᑕᐅᓚᐅᖅᑐᕕᓂᐅᔪᖅ ᐊᐅᔭᖅ ᐅᓗᕆᐊᒋᔭᐅᓚᐅᕐᒪᑦ ᐃᑎᖅᑕᐅᒐᔭᕆᐊᖓᓂᑦ ᐊᑦᑕᕐᓇᖅᑐᒦᓐᓂᕋᖅᑕᐅᓪᓗᓂ 

ᒫᓐᓇ ᖃᓄᐃᓕᖓᓪᓚᑦᑖᕐᒪᖔᑦ ᑭᖑᓂᐊᒍᑦ ᑐᓴᖅᑎᑕᐅᓚᐅᓐᖏᓐᓇᒪ ᑭᓯᐊᓂ ᑕᐃᒃᑯᐊ 

ᐃᑎᖅᑎᑦᑎᑕᐃᓕᒪᓯᒪᓚᐅᕐᒪᑕ ᐅᓗᕆᐊᓇᕐᓂᑯᐊᓄᑦ ᑕᐃᓐᓇ ᐃᒡᓗᕐᔪᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᑕᒪᑐᒥᖓ ᐅᕙᓐᓄᑦ ᐅᑎᕈᓐᓇᕋᔭᖅᐳᖅ ᐅᕝᔭᓘᓐᓃᑦ 

ᐃᒡᓗᓕᕆᔨᒃᑯᓐᓂᑦ ᑲᒪᒋᔭᐅᓲᖑᓐᓂᖅᐸᑕ ᑕᐃᓐᓇ ᖃᓄᐃᑕᐅᒐᔭᕐᒪᖓᑦ ᐲᖅᑕᐅᔭᕆᐊᖃᕐᓂᐊᖅᐸᑦ ᐱᔭᒌᔭᕐᓗᒍ 

ᑭᓯᐊᓂᐅᓂᐊᕐᒪᑦ ᐅᑭᐅᖑᓕᖅᐸᑦ ᓇᓗᓇᓐᖏᑦᑐᖅ ᑕᐃᓐᓇ ᒪᑐᔭᐅᓯᒫᕐᔪᑐᐃᓐᓇᖅᑐᖅ ᓱᕋᒃᑎᕈᒫᕐᒪᑦ. 

ᐅᑎᕈᓐᓇᕈᒫᖅᐳᖃᐃ ᑖᓐᓇ ᒥᓂᔅᑕ ᐅᕙᓐᓄᑦ ᖃᓄᐃᑕᐅᓂᐊᕐᓂᖓᓂᑦ ᖃᐅᔨᒋᐊᓚᐅᖅᖄᕐᓗᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓇᑦᑎᖅ. 

 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᐱᓐᓇᒻᒪᕆᑉᐳᑎᑦ. ᐅᑎᕐᕕᒋᔪᓐᓇᕈᒫᖅᑕᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 

 

ᐊᐱᖅᑯᑦ 653 - 2(4): ᒪᒃᑯᓗᐊᖅᑐᑦ ᐱᕋᔭᑉᐸᑦᑐᑦ ᑎᒍᒪᔭᐅᕝᕕᖓ (ᑐᑐ) 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓚᐅᖅᓯᒪᒻᒥᔭᕋ ᒪᓕᒐᓕᕆᔨᒃᑯᓐᓄᑦ ᐅᐱᕐᖓᔅᓵᖑᓚᐅᖅᑐᖅ. 

 

ᐊᐱᖅᓱᓚᐅᖅᓯᒪᒐᒪ ᑕᐃᒃᑯᐊ ᐅᕕᒃᑲᐅᓗᐊᖅᑐᓄᑦ ᑎᒍᔭᐅᒪᔪᓄᑦ ᐊᖏᕐᕋᕆᔭᐅᕙᑦᑐᑦ ᖃᓄᖅ ᐊᓯᐊᒍᑦ 

ᐋᖅᑭᑦᓯᓯᒪᓕᕐᒪᖔᑕ ᕿᒥᕐᕈᓯᒪᖕᒪᖔᑕ ᐊᑦᑕᓇᐃᖅᓯᒪᑦᑎᐊᖅᑐᒥᒃ ᑕᕝᕙᓂ ᐱᑕᖃᕈᓐᓇᖁᓪᓗᑕ ᓄᓇᕗᒻᒥ 

ᑕᒪᒃᑯᓄᖓ ᐃᓅᓴᓗᐊᖅᑐᓄᑦ ᑖᓐᓇᖃᐃ ᓯᕗᓕᖅᑎ ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ, ᖃᓄᐃᓕᖓᓕᕐᒪᖔᑕ 

ᒫᓐᓇᒧᑦ? ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᐅᕆᓂᕐᒧᑦ, ᒥᓂᔅᑕ ᐅᑲᓕᖅ. 

  

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖅᑲᓚᐅᖅᓯᒪᒐᒪ ᑕᐃᓐᓇ ᒪᑐᐃᖓᓂᐊᕐᖓ 

ᐊᒻᒪᓗ ᒪᑐᐃᖓᓗᓂ ᓄᓇᕗᒻᒥ.  

 

ᑭᓯᐊᓂᑦᑕᐅᖅ ᑕᒪᒃᑯᐊᖏᓛᒃ 75-ᖑᕙᓪᓚᐃᓕᕐᖓᑕ ᓄᓇᕗᑦ ᓯᓚᑖᓃᑦᑐᑦ ᑎᒍᔭᐅᒪᔪᑦ. ᐊᒃᓱᕈᕐᓇᖅᑐᒻᒪᕆᐅᖕᒪᑦ 

ᑕᒪᓐᓇ ᑕᒪᐅᖓ ᓄᓇᕗᒻᒧᑦ ᑭᓯᐊᓂ ᐱᓕᐊᕇᓐᓇᓂᐊᖅᑕᕗᑦ. ᐄ, ᑕᐃᓐᓇᓗ ᐊᕐᓇᓄᑦ ᐃᑲᔪᖅᑕᐅᕕᐅᒐᔭᖅᑐᖅ 

ᐱᒋᐊᕐᓗᓂ ᑕᐃᓐᓇᓗ ᑲᖏᕐᖠᓂᕐᒥ. ᐃᒫᒃ ᐱᔪᒥᓇᖅᓯᑎᒍᒪᔭᕋᓗᐊᕗᑦ ᒐᕙᒪᐅᖃᑦᑕᕐᓂᐊᖅᑐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᕕᐊᓇᓐᖏᑦᑑᒐᓗᐊᖅ. ᑭᓯᐊᓂ ᑕᐃᒃᑯᐊ ᐱᓯᒪᔭᕆᐊᖃᕋᑦᑎᒍᑦ.  

 

ᑭᐅᓚᐅᖅᓯᒪᖕᒪᑦ ᐃᓚᖓᓂᑦ ᕿᒥᕐᕈᓂᕋᖅᑐᓂ ᑖᓐᓇ ᐅᕕᒃᑲᐅᓗᐊᖅᑐᓄᑦ ᓇᔪᖅᑕᐅᕙᒃᑐᖅ ᐃᓐᓇᕐᓄᑦ 

ᓇᔪᖅᑕᐅᖃᑦᑕᕈᓐᓇᓕᖁᓪᓗᒍ ᑕᑉᐱᑲᓐᖓᑦ ᐃᑲᔪᖅᑕᐅᕕᖕᒥᑦ. ᑕᐃᒪᓕ ᑕᐃᒪᐃᓕᐅᖅᑑᔮᕈᓐᓃᕆᓪᓗᓂ ᑖᓐᓇ, 

ᑕᐃᒪᐃᓕᖓᑐᐃᓐᓇᕐᓂᐊᓕᕆᕚ ᑕᐃᓐᓇ ᐅᕕᒃᑲᐅᓗᐊᖅᑐᓄᑦ ᓇᔪᖅᑕᐅᕙᒃᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ ᐃᓛᒃ ᖃᓄᐃᓕᖓᓛᕐᒪᖔᑕ 

ᒐᕙᒪᐅᓂᐊᖅᑐᑦ ᓯᕗᓂᑦᑎᓐᓂᑦ ᑭᓯᐊᓂ ᐊᖏᖅᓯᒪᔪᓐᓇᕋᓗᐊᖅᑐᖓ ᑕᒫᓂ ᓄᓇᕗᒻᒥ 

ᑕᐃᒪᐃᑦᑐᖅᑕᖃᕈᓐᓇᖁᓪᓗᒍ ᑕᕝᕙᓂ ᓂᕈᐊᖅᑕᐅᓯᒪᑎᓪᓗᑕ ᑭᓯᐊᓂ ᑕᐃᒃᑯᐊ ᒐᕙᒪᐅᓛᖅᑐᑦ 

ᐃᓱᓕᐅᑎᔪᓐᓇᖏᓐᓇᒃᑭᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᕐᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 654 - 2(4): ᐊᓯᔾᔨᖅᑕᐅᓂᖏᑦ ᑭᓪᓕᓯᓂᐊᕐᓂᕐᒧᑦ ᐃᓕᖅᑯᓯᐅᔪᑦ ᓄᓇᕘᑉ ᐃᓗᐊᓂᑦ (ᑰᓕ) 

 

ᑰᓕ: ᑖᓐᓇ ᐊᐱᖅᑯᑎᒋᔪᒪᔭᕋ ᓱᓇ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑕᐃᒪ ᓇᓗᓇᕈᓐᓃᕐᒪᑦ ᐃᓄᐃᑦ ᐅᖃᖃᑦᑕᕐᒪᑕ ᐅᖃᐅᓯᕆᖅᑲᐅᔭᒃᑲ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓄᐃᓪᓕ 

ᐃᓕᖅᑯᓯᖏᑦ ᐊᒻᒪᓗ ᐃᓕᓯᒪᔪᑦ ᐃᓕᖅᑯᓯᖏᑦ ᓲᕐᓗ ᐅᓗᕆᐊᓇᖅᑐᒦᒻᒪᕆᓕᖅᐸᓪᓕᐊᖕᒪᑎᒃ ᐱᖃᑎᖏᑦ ᐃᓄᐃᑦ 

ᐃᓕᖅᑯᓯᕐᒥᖕᓂᒃ ᓱᓕᓂᕋᐃᓪᓗᑎᒃ ᓂᕐᔪᑏᑦ ᒥᒃᓵᓄᑦ ᐊᒻᒪ ᑕᒪᒃᑯᐊ ᖃᐅᔨᒪᔪᕐᔪᐊᖑᓂᕋᖅᑕᐅᔪᑦ ᐃᓕᖅᑯᓯᖏᑦ 

ᐱᓪᓗᒋᑦ. ᐊᑭᕋᖅᑐᓕᓪᓚᕆᒃᑐᓂᒃ ᑐᓴᖃᑦᑕᓕᕋᑦᑕ. ᑕᒪᓐᓇ ᐱᔾᔪᑎᒋᓪᓗᒍ, ᒥᓂᔅᑕᖃᐃ ᐅᖃᕈᓐᓇᖅᐳᖅ 

ᐱᔾᔪᑕᐅᖃᑕᐅᖅᑰᕐᒪᑦ Department Wildlife-ᑯᑦ ᑖᒃᑯᐊ ᐱᓗᐊᖅᑐᒥᒃ? ᑕᐃᒪᐃᑎᑦᑎᖃᑕᐅᓂᕐᒥᓂᒃ  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐱᔾᔪᑎᒋᓪᓗᒍ, ᑕᒪᓐᓇᖃᐃ ᐃᓱᒪᒋᒋᐊᒃᑲᓐᓂᕈᓐᓇᖅᐸᐅᒃ ᐱᐅᓂᖅᓴᒥᒃ ᐊᖅᑮᒐᔭᕆᐊᒃᓴᖅ ᓂᖅᔪᑎᑦ 

ᓈᓴᖅᑕᐅᖃᑦᑕᕐᓂᖏᑦᑕ ᒥᒃᓵᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐅᓛᔪᒃ ᐊᑭᓱᒃ. 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐃᒃᐱᒋᑦᓯᐊᕆᐊᕋᔭᖅᑲᒍᑦ 

ᑕᐃᓐᓇᐃᓛᒃ ᐅᖃᐅᓯᖅᑲᐅᔭᕋ ᓇᓗᓇᖏᑦᑐᖅ ᐊᑑᑎᖃᓪᓚᕆᖕᓂᐊᖅᑐᖅ ᐅᕙᑦᑎᓐᓄᑦ ᑖᒃᑯᐊᓗ ᐊᖏᕈᑎᓂᒃ  

ᑎᒍᒥᐊᖅᑏᑦ ᐃᖅᑲᓇᐃᔭᖃᑎᒋᒍᒪᑦᓯᐊᕐᓂᐊᕐᓗᑎᒍᑦ ᑕᐃᒃᑯᐊ ᐊᑐᐊᒐᐃᑦ ᐊᖏᕈᑎᒦᑦᑐᑦ ᕿᒥᕐᕈᔭᐅᖃᓯᑦᓯᐊᕐᓗᑎ 

ᐱᖁᓇᕐᓂᐊᕐᒪᑕ ᑖᒃᑯᐊ ᖃᓄᖅ ᐱᓕᕆᐊᕆᑦᓯᐊᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ ᐊᒻᒪᓗ ᑖᒃᑯᐊ ᓄᓇᕘᒻᒥ 

ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᒋᓗᑎᒍᑦ ᐱᒍᒪᓂᐊᖅᑕᕗᑦ. 

 

ᑕᐃᑦᓱᒪ ᐅᖃᐅᓯᕆᑲᐃᓐᓇᖅᑕᖓ ᖃᓄᖅ ᑖᒃᑯᐊ ᐊᕙᑎᓕᕆᔨᒃᑯᑦ ᐃᓛᒃ 

ᑐᑭᐅᒪᑎᑦᓯᒋᐊᒃᑲᓐᓂᕈᓇᓂᖅᓴᐅᒐᔭᕐᒪᖔᑕ ᑕᒪᒃᑯᐊ ᐆᒪᔪᐃᑦ ᖃᓄᖅ ᐱᓕᕆᓗᑎᒍᑦ 

ᐱᓕᕆᐊᕆᔪᓐᓇᕐᓂᐊᕐᒪᖔᑎᒍᑦ ᓯᕗᓂᑦᓴᑎᓐᓂᑦ. ᑕᐃᓐᓇ ᑲᑎᒪᒍᑕᐅᓂᐊᖅᑐᖅ 2008-ᖑᑎᓪᓗᒍ 

ᐊᑑᑎᖃᓪᓚᕆᖁᓇᕐᓂᐊᖅᑐᖅ ᑖᒃᑯᓄᖓ ᓄᓇᕗᑦ ᒐᕙᒪᒃᑯᓐᓄᑦ ᑕᐃᒃᑯᐊ ᐃᒪᐃᓕᐅᕈᑦᓯ ᐱᐅᔪᐃᑦ ᑕᐃᒪᐃᓕᖓᔪᑦ 

ᑎᑎᕋᖅᑕᐅᓯᒪᔪᑦ ᐊᔪᑦᑕᖅᐸᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑐᑭᓯᑦᑎᐊᖅᑕᕋ ᑕᐃᒃᑯᐊ ᑲᑎᒪᔪᒫᕐᒪᑕ. ᑭᓯᐊᓂ ᐃᒫᒃ ᐅᖃᕋᓱᒃᑐᑦ. 

ᒐᕙᒪᒃᑯᑦ ᑮᓇᐅᔭᓂᒃᓕ ᐃᓕᐅᖅᑲᐃᓕᐊᓂᒌᓕᕋᑦᓯ ᐸᕐᓇᒃᑲᑦᓯ ᐊᕐᕌᒍ ᐊᑐᖅᑕᐅᓛᖅᑐᓂᒃ ᓇᓄᐃᑦ 

ᓇᐃᓴᐃᔾᔪᑎᒃᓴᖏᓐᓄᑦ ᑖᒃᑯᐊ ᐊᖏᖅᑕᐅᒋᐊᖃᕐᓂᐊᖅᖢᑎᒃ ᔮᓐᓄᐊᕆᒥ. 

 

ᒥᓂᔅᑕᐃᑦ ᐃᒪᐃᓕᒐᓱᒃᑐᖓ ᓄᓇᕗᒻᒥᐅᑦ ᓯᕗᓕᖅᑎᖃᕆᐊᖃᕐᒪᑕ ᓂᕐᔪᑎᑦ ᒥᒃᓵᓄᑦ. 

ᑲᑎᒪᔾᔪᑕᐅᑐᐃᓐᓇᕆᐊᖃᕈᓐᓃᕐᒪᑕ ᓇᓗᓇᕈᓐᓃᕐᒪᑦ ᐊᑭᕋᖅᑑᑎᔪᖅᑕᖃᖅᑎᓪᓗᒍ ᐃᓄᐃᑦ ᐃᓕᖅᑯᓯᖓ ᐊᒻᒪ 

ᖃᐅᔨᒪᔨᕐᔪᐊᑦ ᐃᓕᖅᑯᓯᖓ.  

 

ᓇᓄᐃᑦ ᓈᓴᖅᑕᐅᓕᖅᐸᑕ ᖁᓕᒥᒎᓄᑦ, ᒪᓕᑲᑕᑦᑕᐅᓗᑎᑦ, ᖁᑭᖅᑕᐅᓗᑎᑦ, ᓄᑭᖃᕈᓐᓃᖅᑎᑕᐅᓗᑎᑦ, 

ᐊᐅᓚᔪᒦᒃᑲᓗᐊᖅᐸᑕ. ᐊᐅᓚᔪᒥᑦ ᖃᐅᔨᒪᖏᒻᒪᑕ ᐃᓕᓯᒪᔪᑦ. ᑕᒪᓐᓇ ᐱᔾᔪᑎᒋᓪᓗᒍ ᓲᖅ ᓄᖅᑲᖅᑎᑦᑐᒪᖏᓚᐃᑦ 

ᑕᒪᓐᓇ, ᓄᖅᑲᖅᑎᒍᓐᓇᕋᕕᐅᒃ ᓯᕗᓕᖅᑎᐅᓂᑦ ᐊᑐᕐᓗᒍ ᐅᕙᓐᖓ ᓄᖅᑲᖅᑎᑕᐅᓗᓂ.  

 

ᑕᒪᒃᑯᐊ ᑮᓇᐅᔭᐃᑦ ᑕᒪᒃᑯᐊ ᑐᓂᖃᑦᑕᕈᓐᓃᓚᐅᖅᓯᐅᒃ ᖁᓕᒥᒎᓄᑦ ᓇᓄᓕᕆᔾᔪᑕᐅᖃᑦᑕᖅᑐᖅ. ᑖᓐᓇᖃᐃ 

ᐃᓚᒋᔭᐅᓇᔭᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᓐᓇ ᖃᓄᖅ, ᐅᖃᐅᓯᕆᖅᑲᐅᒐᑦᑎᒍᐃᓛᒃ ᑕᐃᑲᓐᖓᑦ 

ᑲᑎᒪᒍᑕᐅᓯᒪᔪᕕᓂᕐᓂᑦ ᑐᑭᓯᐅᒪᑦᓯᐊᓕᕐᓗᑕ ᖃᓄᖅ ᑕᒪᓐᓇ ᐱᓕᕆᐊᕆᑦᓯᐊᑲᓐᓂᕈᓐᓇᕐᒪᖔᑎᒍᑦ.  

 



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᒻᒪᓗ ᑖᒃᑯᐊ NWMB-ᑯᑦ ᐃᖅᑲᓇᐃᔭᖃᑎᖃᑎᒋᑦᓯᐊᐸᒐᑦᑎᒍᑦ ᑕᒪᓐᓇ ᖃᓄᐃᓕᖓᑎᓪᓗᒍ 

ᐱᐅᓂᖅᐸᐅᒐᔭᕐᒪᖔᑦ ᖃᐅᔨᓴᕐᓂᕆᕙᑦᑕᕗᑦ ᐆᒪᔪᓂᑦ. ᑖᒃᑯᐊ ᑕᐃᑲᓐᖔᖅᑐᓂᑦ ᑎᑎᖅᑲᓂ ᐱᕙᒻᒥᒐᑦᑕ 

ᐃᒪᐃᓕᖓᔪᓂᑦ ᑕᑯᒍᒪᕗᒍᑦ ᐅᕙᖓᓗ ᒥᓂᔅᑑᓗᖓ ᑖᒃᑯᐊ ᕿᒥᕐᕈᖃᓯᐅᑎᖃᑦᑕᖅᓱᒋᑦ. ᐃᖅᑲᓇᐃᔭᖅᑏᑦ ᑖᒃᑯᐊ 

ᐃᒪᐃᓕᖓᔪᓂ ᐱᐅᓂᖅᓴᐅᔫᒐᓗᐃᑦ ᑕᐃᒃᑯᐊ ᑕᐃᑲᓐᖔᖅᑐᐃᑦ ᐃᓕᑕᕆᓯᒪᑦᓯᐊᖃᑦᑕᕋᒃᑭᑦ ᑕᐃᒪᐃᓕᖓᑎᓪᓗᒍ 

ᐱᐅᓂᖅᐹᖑᒐᔭᕆᐊᖓ ᑕᐅᑐᓐᓂᕋᕐᒪᑕ. 

 

ᑕᐃᒃᑯᐊ ᖃᓄᐃᓘᕈᑕᐅᒍᓐᓇᕐᓂᕆᒐᔭᖅᑕᖏᑦ ᐆᒪᔪᐃᑦ ᓈᓴᖅᑕᐅᓂᕆᖃᑦᑕᖅᑕᖏᑕ ᐃᒻᒪᖃ 

ᑲᑎᒪᔨᖃᖅᓯᒪᒌᓕᖅᑎᓪᓗᒍ ᐱᐅᓂᖅᓴᐅᒐᔭᖅᑰᕐᒪᑦ ᐊᒻᒪ ᑐᑭᓯᓇᕐᓂᖅᓴᐅᓗᓂ ᐃᒪᐃᓕᖓᔪᓂᑦ ᑕᑯᒍᒪᕘᓚᔪᑦ 

ᐊᒥᓲᓂᖅᓴᐅᑎᓪᓗᒋᑦ ᑲᑎᒪᓂᖅ ᑕᒪᓐᓇ ᐱᔭᕇᖅᓯᒪᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖅᑕᕋ ᑕᒪᓐᓇ ᑲᑎᒪᔾᔪᑕᐅᓚᐅᕐᓗᓂ. ᑭᒥᐊᓂ ᑖᓐᓇ ᒥᓂᔅᑕ ᐱᔪᓐᓇᕐᓂᖓ 

ᒪᓕᒃᖢᒍ ᑕᐃᒃᑯᓂᖓᐃᓐᓇᑯᓗ ᑲᑎᒪᔨᐅᔪᓃᑦᑐᓂᑦ NWMB-ᑯᓐᓂᓪᓗ, ᐆᒪᔪᓕᕆᔩᓪᓗ ᑲᑎᒪᔨᕋᓛᖏᓐᓂ, 

ᐊᕕᒃᑐᖅᓯᓂᑦ. ᑖᒃᑯᓂᖓᐃᓐᓇᑦᑎᐊᖅ ᑐᓴᕆᐊᖃᓐᖏᑦᑐᑦ.  

 

ᑐᓴᖃᑦᑖᓂᒃᓯᒪᓕᖅᖢᑎᑦ ᓄᓇᕗᑦᒥᐅᓂᑦ, ᐃᓕᓯᒪᔪᓂᒎᖅ ᑕᑎᖃᓗᐊᕈᓐᓃᓚᐅᕇᔭᔪᒥᑦ ᓈᓚᐅᑎᒃᑯᑦ 

ᓈᓚᐅᑎᒃᑯᓪᓕ ᑐᓵᓚᐅᕐᒥᔪᖓ. ᓈᓚᒃᑕᐅᓚᐅᖅᑕᓖᓚᔪᓂᖅ ᐃᓕᖕᓂᑦ. ᓈᓚᒃᑯᕕᒋᑦ ᐃᒪᓐᓇ ᐅᖃᕋᔭᖅᑐᑎᑦ. 

 

ᓂᕐᔪᑎᑦ ᐊᒃᓱᕈᖅᑎᑕᐅᖃᑦᑕᕆᐊᖃᕈᓐᓃᖅᑐᑦ ᑐᖁᕋᖃᑦᑕᖅᑐᑦ ᖁᓕᒥᒎᓄᑦ ᐱᓕᕆᐊᖑᓪᓗᑎᑦ ᐊᒻᒪᓗ ᓇᓄᐃᑦ 

ᐊᒥᓱᑦ ᑕᑯᔭᐅᖃᑦᑕᖅᑐᑦ ᐃᓄᖕᓄᑦ ᐊᖑᓇᓱᑦᑎᓄᑦ ᐃᓛᓐᓂᒃ ᓯᓂᓐᖏᑕᐃᓐᓇᖃᑦᑕᓕᖅᑐᑦ ᐅᓐᓄᐊᒃᑯᑦ 

ᐱᓇᓱᐊᕈᓯᓕᒫᖅ ᑕᐃᒪᓐᓇᐃᑦᑐᖃᓚᐅᖅᑐᖅ ᐊᐅᔭᖅ ᐅᒥᐊᖅᑐᖅᑐᓂᑦ. 

 

ᑭᓯᐊᓂ ᒐᕙᒪᕗᑦ ᑕᐃᒃᑯᐊ ᓇᓄᐃᑦ ᑕᑯᔭᐅᔪᑦ ᐊᑐᓐᖏᑕᖏᑦ, ᑕᑯᔭᐅᔫᒐᓗᐊᑦ ᓈᓴᖅᑕᐅᒋᐊᓖᓂᒃᑯᐊ, 

tranquilize-ᔪᑦ ᑭᓯᐊᓂ ᓇᓗᓇᐃᒃᑯᑦᑎᖅᑕᐅᔪᖅ ᓈᓴᖅᑕᐅᓂᕋᖅᑕᐅᓲᑦ ᒐᕙᒪᒃᑯᑎᓐᓂ. (ᑐᓵᔨᑎᒍᑦ) ᑖᒃᑯᓇᖓᑦ 

ᒐᕙᒪᒃᑯᓐᓂᑦ ᓈᒻᒪᖏᒻᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᓕᒥᒎᓂᒃ ᐊᑐᖅᑐᓂᑦ, ᑮᓇᐅᔭᓂᑦ ᐃᓕᓯᖃᑦᑕᕈᓃᕈᓐᓇᖅᐲᑦ? 

(ᑐᓵᔨᑎᒍᑦ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᑭᓱᒃ. 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᐅᑐᑦᑕᐅᒋᐊᖃᑦᑕᕋᑦᑕᐃᓛᒃ ᓯᓚᕐᔪᐊᕐᒥᑦ 

ᓇᑭᑐᐃᓐᓇᖅ ᓇᓄᐃᑦ ᖃᓄᖅ ᐱᓕᕆᑦᓯᐊᕐᒪᖔᑦᑎᒍᑦ.  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐅᖃᕆᐊᖅᑐᖅᓯᒪᓚᐅᖅᓯᒪᑦᓱᖓᓗ ᑕᐃᑯᖓ ᒐᕙᒪᑐᖃᒃᑯᓐᓄᑦ ᑕᒪᒃᑯᐊ ᓇᓄᖁᑎᒋᔭᕗᑦ ᐃᑉᐱᒋᑦᓯᐊᕋᑦᑎᒍᑦ ᑕᒫᓐ 

ᓄᓇᕗᒻᒥ ᑐᑭᓯᐅᒪᑎᑦᑎᑦᓯᑲᓐᓂᕆᐊᕋᓱᑦᑐᖓ ᑕᐃᔅᓱᒪᓐᖓᑦ ᒥᓂᔅᑕᐅᖃᑎᒋᔭᕐᓃᕙᖓ 

ᑐᑭᓯᓪᓚᕆᓐᓂᖅᓴᐅᒐᓛᓚᐅᕐᒪᑦ.  

 

ᑕᒪᒃᑯᐊ ᓈᓴᐃᖃᑦᑕᕈᓐᓇᕐᓂᕗᑦ ᑕᒪᒃᑯᓇᖓᑦ ᓇᓄᕐᓂᑦ ᖃᓄᐃᓕᖓᒃᑲᓐᓂᕆᐊᕈᓐᓇᕐᒪᖔᑦ ᓇᓗᓇᖏᑦᑐᖅ 

ᐋᖅᑭᒋᐊᕐᕕᓕᒃ. ᐅᖃᐅᓯᕆᑲᐃᓐᓇᕐᒪᐅᒃ ᑕᐃᔅᓱᒪ ᒪᓕᒐᓕᐅᖅᑎᐅᖃᑎᒋᔭᒪ. ᑕᒪᓐᓇ ᖃᓄᖅ ᐃᓄᑑᓗᖓ  

ᐱᓕᕆᓗᐊᕈᒪᖏᒻᒥᒐᒪ ᑖᒃᑯᐊᓗ ᐃᖅᑲᓇᐃᔭᖅᑎᒃᑲ ᓇᓗᓇᖏᑦᑐᖅ ᐱᔪᓐᓇᕐᓂᓕᒫᒥᓂᒃ ᐅᕙᓐᓄᑦ 

ᐅᖃᐅᓯᖃᖃᑦᑕᕐᒪᑕ, ᐃᒪᐃᓕᖓᑉᐸᑦ ᐱᐅᓂᖅᓴᖅ.  

 

ᑕᐃᒃᑯᐊ ᐃᓄᐃᑦ ᑐᑭᓯᐅᒪᔭᕋᓗᐊᕗᑦ ᑭᓯᐊᓂ ᑕᒪᓐᓇ ᓇᓄᕐᓂᑦ ᖃᐅᔨᓴᕐᓂᕆᖃᑦᑕᕐᓂᐊᖅᑕᕗᑦ 

ᑐᑭᓯᐅᒥᓇᑦᓯᐊᕈᒥᓇᕐᒪᑕ ᑕᒪᐅᖓ ᓯᒪᕐᔪᐊᒧᑦ ᐊᑦᓱᕈᖅᑎᑕᐅᓯᒪᒐᑦᑕ ᐃᓛᓐᓂᒃᑯᑦ ᑕᖅᑳᓐᖓᑦ ᐅᕙᒍᑦ 

ᐱᓕᕆᑦᓯᐊᕋᓗᐊᖅᑎᓪᓗᑕ ᑕᒫᓂ ᓄᓇᕗᒻᒥ. ᑕᒪᓐᓇ ᖃᓄᐃᓕᖓᒋᐊᒃᑲᓐᓂᕈᓐᓇᓂᐊᕐᒪᖔᑦ ᓯᕗᓂᑦᓴᑎᓐᓂ 

ᐋᖅᑭᒋᐊᖅᑕᐅᒍᓐᓇᓂᐊᖅᑐ ᓇᓗᓇᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᑦᑎᐊᖅᑕᕋ ᒥᓂᔅᑕ. ᑭᓯᐊᓂ ᐅᓪᓗᒥᒧᑦ ᑎᑭᖅᖢᒍ ᐃᓄᐃᑦ ᐃᓕᖅᑯᓯᖓ 

ᖃᐅᔨᒪᓂᑐᖃᖓᓕᐅᓇ ᑕᐃᒪᓐᓇᕈᓗᑐᐃᓐᓈᓗᒃ ᑭᓴᕆᐊᖑᓐᖑᐊᖅᑐᖅ ᒐᕙᒪᒃᑯᓐᓂ.  

 

ᐃᓄᐃᑦ ᐃᓕᖅᑯᓯᖓ ᒪᓕᒃᖢᒍ, ᓇᓄᐃᑦ ᐊᒥᓱᓐᖑᖅᐹᓪᓕᖅᓯᒪᔪᑦ ᐅᖃᖃᑦᑕᖅᑐᑦ ᐃᓄᐃᑦ ᐊᒻᒪᓗ ᐅᒃᐱᕆᔭᒃᑲ 

ᓱᓕᒻᒪᑕ. ᑕᒪᓐᓇ ᐱᔾᔪᑎᒋᓪᓗᒍ ᓯᓚᕐᔪᐊᖅ ᑐᓴᐅᒪᔪᑦ ᑕᒪᑐᒥᖓ ᑭᓯᐊᓂ ᓯᓚᕐᔪᐊᖅ ᐅᒃᐱᕈᓱᓐᖏᑦᑐᑦ ᐃᓄᓐᓂᑦ.  

 

ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᓯᓚᕐᔪᐊᕐᒥ ᑕᐃᒃᑯᐊ ᑲᑎᒪᔾᔪᑕᐅᖃᑦᑕᖅᑐᑦ ᐃᓄᓐᓄᑦ ᐊᑐᓐᖏᒻᒪᑕ. ᑕᒪᓐᓇ 

ᐊᑐᓐᖏᓐᓂᖓ ᐱᔾᔪᑎᒋᓪᓗᒍ, ᐃᓅᑉ ᐆᒪᔪᓕᕆᔾᔪᑎᖏᓐᓂ ᐊᑐᖔᕐᓂᖅᓴᐅᒍᕕᑦ ᐅᒃᐱᕈᓱᓕᕐᓂᐊᖅᑐᑦ.  

 

ᑕᒪᐃᓐᓂᑦ ᓯᓚᕐᔪᐊᖅ ᓈᓴᐃᔾᔪᑎᖏᓐᓂ ᐊᑐᕋᓲᔭᖅᑎᓪᓗᑎᑦ ᖁᓛᒎᓕᒃᑯᑦ ᓯᓂᓕᖅᑎᑕᐅᖃᑦᑕᖅᖢᒋᑦ 

ᓈᓴᐃᖃᑦᑕᖅᑐᑦ. ᐃᓄᓐᓄᑦ ᐊᑐᓐᖏᑎᐊᖅᑐᑦ. ᑖᓐᓇ ᐱᔾᔪᑎᒋᓪᓗᒍ ᐃᓄᓐᓄᑦ ᓂᑯᕕᒋᐊᒃᑲᓐᓂᕈᕕᑦ 

ᐱᐅᓂᖅᓴᐅᒐᓗᐊᖅ. ᑕᐃᒪᐃᒍᓐᓇᓂᐊᖅᐱᖅᑲᐃ ᑲᑎᒪᔨᑐᐃᓐᓇᐅᓐᖏᑦᑐᓂᑦ, ᐃᓐᓇᕐᓂᓪᓗ? (ᑐᓵᔨᑎᒍᑦ) 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ.  

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᒐᕙᒪᒋᔭᕗᑦ ᑕᒪᔅᓱᒪᓐᖓᑦ 

ᐊᔅᓱᕉᑎᖃᓪᓚᕆᓐᓂᐊᖅᑐᑦ ᐊᒻᒪᓗ, ᑕᐃᑲᓂ ᑕᖅᑭᓂᑦ ᖃᐃᔪᓂᑦ ᒫᓐᓇᐅᓚᐅᖅᑐᖅ ᑕᐃᒃᑯᐊ ᐃᓄᑐᖃᕐᓂᑦ 

ᑲᑎᒪᔨᖏᓐᓂ. ᑖᒃᑯᐊ ᐊᕙᑎᓕᕆᔨᒃᑯᓐᓅᖓᔪᓂᑦ ᑖᔅᓱᒪ ᒥᓂᔅᑕᒧᑦ, ᒥᓂᔅᑕᐅᓂᐊᖅᑐᒧᓪᓗ ᖃᐃᔪᒧᑦ,  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐅᖃᐅᔾᔨᒋᐊᖅᑎᔅᓴᓂᑦ ᐱᑕᖃᕐᓂᐊᕐᒪᑦ. ᓇᓗᓇᓐᖏᑦᑐᖅ ᑕᐃᒃᑯᐊ ᐊᑑᑎᖃᓪᓚᕆᓐᓂᐊᖅᑐᑦ ᐅᕙᑦᑎᓐᓄᑦ ᖃᓄᖅ 

ᑕᒪᒃᑯᐊ ᐆᒪᔪᐃᑦ ᐱᓕᕆᐊᕆᓂᐊᕐᒪᖔᑦᑎᒍ.  

 

ᑖᒃᑯᐊᓗ ᑲᑎᒪᔩᑦ, ᑲᑎᒪᔨᐅᔪᐃᑦ, ᑲᑎᒪᔨᕋᓛᖑᒍᒪᓐᖏᑦᑕᒃᑲᓕ ᑕᐃᒃᑯᐊ ᑲᑎᒪᔨᓪᓚᑦᑖᖑᓂᐊᕐᒪᑕ 

ᐃᓄᑐᖃᐃᓐᓇᐅᓗᑎᑦ ᐊᑑᑎᖃᓪᓚᕆᓐᓂᐊᖅᑐᐃᑦ ᓇᓗᓇᓐᖏᑦᑐᖅ ᑖᒃᑯᓄᖓ ᒐᕙᒪᒋᔭᑦᑎᓐᓄᑦ ᑖᒃᑯᐊ ᐃᓄᐃᑦ  

ᖃᐅᔨᒪᔭᖏᑦ ᐊᑐᕆᐊᒃᑲᓐᓂᕈᒪᓂᐊᕋᑦᑎᒍ ᓯᕗᓂᔅᓴᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᔾᔨᕆᓚᐅᕐᒥᓯᐅᒃ ᐊᐱᖅᓱᕐᓇᐅᑉ ᓯᕿᓐᖑᔭᖓ ᐃᓱᓕᓯᒪᓕᕇᕐᒥᖕᒪᑦ. (ᑐᓵᔨᑎᒍᑦ) 

ᑲᑎᒪᔾᔪᑎᒃᓴᕗᑦ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 

11. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᕿᒥᕐᕈᓂᕐᒧᑦ ᐱᖁᔭᒃᓴᓂᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐃᔨᒃᑲᐃᔾᔪᑏᑦ 

ᐱᖁᔨᕗᖔᕈᒻᒧᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ 

ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. 

ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ. ᐱᖁᔭᒃᓴᖅ 42, ᓴᖅᑭᑕᐅᓯᒪᔪᖅ ᑎᑎᖅᑲᖅ 216 

- 2(4) ᒥᔅᑕ ᑲᑦᑐᒃ ᐃᒃᓯᕙᐅᑕᕆᔭᐅᓗᓂ.  

 

ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ, ᓄᖅᑲᖓᑲᐃᓐᓇᓂᐊᖅᑐᒍᑦ ᓂᕆᓂᐊᕋᑦᑕ ᐊᒻᒪ 12:45-ᒨᓕᖅᑲᑦ ᐅᑎᕐᓂᐊᖅᑯᓯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:39ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 12:59ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 

ᐃᒃᓯᕙᐅᑕᖅ (ᑲᑦᑐᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑕᐃᒪ ᑲᑎᒪᒋᐊᕐᓂᐊᓕᕐᒥᒐᑦᑕ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᔭᒃᓴᖃᖅᑐᒍᑦ: ᓴᖅᑭᑕᐅᓯᒪᔪᖅ ᑎᑎᖅᑲᖅ 216 - 2(4) ᐊᒻᒪᓗ ᐱᖁᔭᒃᓴᖅ 42. 

ᖃᓄᐃᑦᑐᒪᕙᑦ ᑲᑎᒪᔨᕋᓛᑦ? ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑲᔪᓯᔪᒪᔪᒍᑦ ᓴᖅᑭᑕᐅᓯᒪᔪᒧᑦ 216 - 2(4), ᐱᔪᓐᓇᕈᑦᑕ 

ᐱᖁᔭᒃᓴᖅ 42 ᑲᒪᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐊᖏᖅᐱᑖ ᑲᒪᒋᖅᑳᕐᓂᐊᕋᑦᑎᒍ ᓴᖅᑭᑕᐅᓯᒪᔪᖅ ᑎᑎᖅᑲᖅ 

216 - 2(4)? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ, ᐃᖅᑲᓇᐃᔭᖅᑎᓐᓃᒃ ᑕᑲᓄᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᕕᑦ? 

ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ ᑖᓐᓇ ᖃᐃᖁᔨᔪᓐᓇᕐᖓᑦ ᐊᐱᖅᓱᖅᑕᐅᕕᒻᒧᑦ? ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᐅᑯᐊ ᐃᓯᖅᑎᓚᐅᕐᒥᒃᑭᑦ.  

 

ᖁᔭᓐᓇᒦᒃ. ᒥᓂᔅᑕ, ᐊᐱᖅᓱᖅᑕᐅᕕᒻᒦᖃᑏᒃᑭᒃ ᑭᒃᑰᒻᒪᖔᑎᒃ ᐅᖃᐅᓯᕆᓚᐅᒃᑭᒃ.  

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᑐᖏᓕᕆᔭᕋ, ᑕᐃᕕᑦ 

ᐊᕿᐊᕈᖅ, ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᓐᓄᑦ. ᑕᓕᖅᐱᓐᓄᑦ ᑐᖏᓕᕆᔭᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ, ᐋᓕᒃᔅ ᑳᒻᐳᓪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᔅᓴᖅᑕᖃᖅᑳ ᑕᕝᕗᖓ? ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᖁᔭᓐᓇᒦᕈᒪᔭᕋ ᑖᒃᑯᐊᓗ ᑕᕝᕙᓃᖃᑎᖏᒃ, ᒥᔅᑕ 

ᐊᕿᐊᕈᖅ ᐊᒻᒪᓗ ᒥᔅᑕ ᑳᒻᐳᓪ.  

 

ᐃᒃᐸᔅᓴᖅ ᐊᐱᖅᓱᖃᑦᑕᑎᓪᓗᖓ ᓇᓗᓇᐃᖅᓯᓚᐅᕋᒪ ᑖᒃᑯᐊ ᑲᑎᒪᔨᕋᓛᖑᔪᓂᓛᑦ. ᐅᑭᐅᖅ ᐅᖃᐅᔾᔨᓚᐅᕋᑦᑕ 

ᒥᓂᔅᑕᐅᔪᒥᑦ ᖃᓄᖅ ᐃᒫᒃ ᐊᑲᐅᓂᖅᐹᖑᔪᒥᑦ ᐊᒃᑐᐃᓂᖃᕈᓐᓇᖏᓐᓂᑎᓐᓂᒃ ᐊᑐᐊᒐᕆᔭᐅᔪᓂᑦ. 

ᐃᓱᒪᒋᓚᐅᕋᑦᑎᒍ ᐋᓐᓂᐊᕕᓕᐊᖅᑐᓄᑦ ᑳᓐᑐᕌᖑᔪᖅ ᖃᖓᑕᖃᑦᑕᕐᓂᕐᒧᑦ ᐊᑐᐊᒐᐅᔪᑦ. 

 

ᐊᒻᒪᓗ ᐅᖃᐅᑎᓚᐅᖅᑕᒃᑲ ᒐᕙᒪᒃᑯᑦ ᒥᓂᔅᑕ ᐊᒻᒪᓗ ᐊᖏᔪᖅᑲᐅᑎᖏᑦ, ᑲᒪᖃᑕᐅᕙᑦᑐᑦ ᑖᒃᑯᓂᖓ 

ᑳᓐᑐᕌᖑᔪᓂᑦ. ᐃᓱᒪᒋᔭᒃᑯᑦ ᐱᒻᒪᕆᐅᓂᖅᐸᐅᑎᒋᒐᒃᑯ ᐊᑐᐊᒐᐅᔪᖅ ᐱᒋᐊᖅᑕᐅᓯᒪᔪᖅ ᐊᑲᐅᓐᖏᑦᑐᒃᑯᑦ 

ᐱᐅᔪᒃᑯᓘᓐᓃᑦ ᐃᒃᐱᓇᕐᓂᖃᕈᓐᓇᖅᑐᖅ ᒥᓂᔅᑕᐅᔪᒧᑦ ᐊᒃᑐᐃᓂᖃᕈᓐᓇᕐᖓᑦ ᑕᒪᐅᖓ ᑮᓇᐅᔭᓕᐅᓂᐅᒐᓱᑦᑐᒧᑦ.  

 

ᑭᓯᐊᓂᓕ, ᒥᔅᑕ ᒪᑲᓚᒃ ᓇᓗᓇᐃᖅᓯᓚᐅᕐᒪᑦ ᐅᖃᐅᓯᖃᓗᐊᓐᖏᒻᒪᑕ ᑕᕝᕙᓂ ᑮᓇᐅᔭᓂᑦ ᐱᕙᓪᓕᐊᔪᓕᕆᓂᕐᒧᑦ 

ᑖᒃᑯᓂᖓ ᖃᐅᔨᓴᖅᑎᓪᓗᒋᑦ ᑕᐃᒃᑯᓄᖓ ᑳᓐᑐᕌᖑᔪᓂᑦ. ᑭᓯᐊᓂ ᓯᕗᓂᑐᖄᓗᐊᒍᑦ ᒪᓕᑦᑕᐅᒋᐊᓖᑦ 

ᓴᓇᔭᐅᓚᐅᖅᑎᓐᓇᒋᑦ ᐃᓱᒪᒋᐊᖁᓚᐅᕋᒃᑭᑦ ᑕᒪᐅᖓ ᑮᓇᐅᔭᓕᐅᕈᑕᐅᔪᒥᑦ. ᐃᓱᒪᒋᓪᓗᒍ 

ᐊᑐᐊᒐᖅᑕᖃᓪᓚᕆᓐᖏᑉᐸᑦ ᖃᖓᑕᓲᓕᕆᓂᕐᒧᑦ ᒐᕙᒪᒃᑯᓐᓂ ᐋᓐᓂᐊᕕᓕᐊᖅᑐᓄᑦ ᑳᓐᑐᕌᖑᔪᖅ 

ᑮᓇᐅᔭᓕᐅᕈᑕᐅᖃᑦᑕᕐᖓᑦ ᖃᖓᑕᓲᓕᕆᓂᕐᒧᑦ.  

 

ᒥᔅᑕ ᒪᑲᓚᒃ ᐅᖃᓚᐅᕐᖓᑦ ᑐᓂᔭᐅᓚᐅᖅᑎᓪᓗᒋᑦ ᑲᔪᓯᑦᑎᐊᖅᑐᒋᓪᓗᒍ ᑕᒪᒃᑯᐊ ᐃᖅᑲᓇᐃᔭᖅᑎᑖᒃᑲᓐᓂᓚᐅᖅᑐᑦ 

ᖃᖓᑕᓲᓕᕆᔨᒃᑯᑦ ᑕᒪᒃᑯᓂᖓ ᐱᐅᔪᓂᑦ. ᒥᓂᔅᑕᐅᔪᖅ ᐅᖃᕈᓐᓇᖅᑲ ᓇᓕᐊ ᐊᕕᒃᑐᖅᓯᒪᔪᖅ 

ᐃᑲᔪᖅᑕᐅᓂᖅᐹᖑᕙ ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑎᓪᓗ ᐱᔨᑦᑎᖅᑎᓪᓗ, ᑕᑯᓯᒪᓐᖏᓇᒃᑯ ᐅᕙᖓ 

ᑭᕙᓪᓕᕐᒥᓖᓛᒃ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂᓕ ᒫᓐᓇᐅᔪᖅ 

ᖃᐅᔨᓇᓪᓚᕆᓐᖏᑦᑐᖅ ᖃᓄᑎᒋ ᐊᐅᓚᑦᑎᓂᐊᕐᓂᖃᕐᒪᖔᑕ ᑕᖅᑭᑦ ᑎᓴᒪᐃᓐᓇᐅᓯᒪᒻᒪᑕ. ᒥᔅᑕ ᒪᑲᓚ  

ᐅᖃᖅᓯᒪᓪᓗᓂ, ᐅᒃᐱᕆᓪᓗᒍᓗ, ᑕᐃᒃᑯᐊ ᐃᓚᖏᑦ ᖃᖓᑕᓲᓕᕆᔨᒃᑯᑦ ᐃᓚᓯᒋᐊᓚᐅᕐᖓᑕ 

ᐱᒋᐊᓕᕋᑖᕐᓂᑰᑎᓪᓗᒋᑦ ᑕᒪᓐᓇ ᖃᐅᔨᒪᔭᕗᑦ, ᐅᖃᐅᓯᐅᓚᐅᖅᑎᓪᓗᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᖅᑎᑕᐅᔪᒪᕋᑖᖅᑐᖓ ᒥᔅᑕ ᒪᑲᓚ ᐅᖃᓚᐅᕐᖓᑦ. ᑕᐃᒪᓐᖓᓕ 

ᑕᐃᒃᑯᐊ ᐊᑭᑦᑐᕋᐅᑎᓂᖅᓴᐅᓕᖅᑎᓪᓗᒋᑦ ᖃᖓᑕᓲᖁᑎᖃᖅᑐᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᖅᓴᐅᓕᖅᑲᑦ 

ᑮᓇᐅᔭᓂᑦ ᐊᑐᕐᓂᖅᓴᐅᓕᖅᑲᑦ ᑕᒫᓂ ᓄᓇᕗᒻᒥ?  ᐃᒃᓯᕙᐅᑖᖅ, ᐃᒪᐃᓕᒐᓱᑦᑐᖓ. ᑭᕙᓪᓕᕐᒥᓕ 

ᑕᐃᒪᐃᓯᒪᔫᑎᒋᓐᖏᓇᒃᑯ. ᖃᐅᔨᒍᒪᔪᖓ ᓇᓕᐊᓐᓂ ᐊᕕᑦᑐᖅᓯᒪᔪᓂᑦ ᑕᐃᒪᐃᓪᓚᑖᕐᒪᖔᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕆᔭᕋ ᒥᔅᑕ ᐊᕿᐊᕈᖅ 

ᑭᐅᓂᐊᕐᖓᒍ ᑖᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕿᐊᕈᖅ. 

 

ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᑦᑐᕆᐊᖅᓯᒪᔪᑦ ᖃᖓᑕᓲᓕᕆᔨᒃᑯᓐᓄᑦ ᑕᒫᓂ 

ᓄᓇᕗᒻᒥ. 

 

ᑕᐃᒃᑯᐊ ᓄᓇᓕᐅᔪᑦ ᐃᑲᔪᖅᑕᐅᓯᒪᔪᑦ ᐃᖃᓗᒃᑑᑦᑎᐊᖅ, ᐃᒡᓗᓕᒃ ᐊᒻᒪᓗ ᐃᖃᓗᐃᑦ. ᑕᑯᕙᓪᓕᐊᓂᐊᕐᒥ ᑕᐃᒃᑯᐊ 

ᐅᐸᑦᑕᐅᖃᑦᑕᓂᐊᕐᒥᔪᑦᑕᐅᓕᕐᒥᔪᑦ ᐱᖓᓱᐊᖅᑎᕐᓗᑎᑦ ᑕᕝᕙᓐᖓᑦ ᐃᖃᓗᓐᓂ ᑲᖏᖅᖠᓂᕐᒧᑦ ᐱᖓᓱᐊᕈᓯᒻᒥ 

ᑕᓪᓕᒪᐃᕋᖅᑎᓕᖅᑐᑦ ᐅᓪᓗᑦ. ᐊᒻᒪᓗ, ᐃᒡᓗᓕᒻᒨᖃᑦᑕᖅᑐᑦ, ᓇᓂᓯᕕᒻᒧᑦ, ᐸᓐᓂᖅᑑᒧᓪᓗ, ᒥᑦᑎᒪᑕᓕᒻᒧᓪᓗ 

ᐊᒥᓱᐊᖅᑎᓂᖅᓴᐅᓕᖅᑐᑦ ᐊᒻᒪᓗ ᓄᑖᖑᔪᑦ ᐱᓇᓱᐊᕈᓯᕐᒥ ᐱᖓᓱᐊᖅᑎᖅᑐᖅ ᐅᐃᓂᐸᐃᒡ-ᒥ ᓴᓂᑭᓗᐊᕐᒥ 

ᐅᐃᓂᐸᐃᒡ-ᒧᑦ ᐊᒻᒪᓗ ᓄᑖᖑᔪᖅ ᖃᒪᓂᑦᑐᐊᕐᒥ ᐊᕐᕕᐊᒥᓪᓗ ᐱᒋᐊᖅᓯᒪᓕᕐᒥᔪᖅ. ᑖᒃᑯᓄᖓ 

ᐃᓚᓕᐅᑎᓯᒪᓗᐊᖅᑐᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᔅᓴᖅ ᐅᖃᖃᑎᒌᑦᑎᓪᓗᑕ ᑖᒃᑯᓄᖓ ᑳᓐᑐᕌᖑᔪᒧᑦ. 

ᓇᓗᓇᐃᑦᑎᐊᕈᒪᒐᒃᑯ ᐅᖃᐅᓯᖃᖅᑎᓪᓗᖓ ᐃᒫᒃ ᒐᕙᒪᒃᑯᓐᓂ ᑲᒪᒋᔭᐅᓐᖏᓪᓗᑎᑦ ᖃᓄᖅ 

ᓂᐅᕐᕈᑎᖃᖅᐸᓪᓕᐊᒐᓱᐊᕐᓂᖅ ᖃᖓᑕᓲᓕᕆᔨᐅᔪᑦ ᓄᓇᕗᒻᒥ ᒐᕙᒪᒃᑯᓐᓂ ᐊᑭᑦᑐᕋᐅᑎᖃᕈᓐᓇᓐᖏᒻᒪᑕ.  

ᐃᒪᐃᓕᓚᐅᖅᑐᖓ ᒐᕙᒪᒃᑯᑦ ᑐᓂᓯᑉᐸᑕ ᑳᓐᑐᕌᒥ ᖃᖓᑕᓲᓕᕆᔨᒻᒧᑦ ᑕᐃᒃᑯᐊ ᐊᓯᖏᑦ ᐲᕐᖓᑕᓕ ᑕᐃᒪ 

ᐊᑭᑦᑐᕋᐅᑎᖃᕈᓐᓇᖏᑦᑐᑦ ᒐᕙᒪᒃᑯᓐᓂ.  

ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ ᒐᕙᒪᒃᑯᑦ ᑐᓴᕈᒥᓇᖅᑐᐊᓗᒻᒥᑦ ᑐᓴᖅᑎᑦᑎᒐᓗᐊᖅᑎᓪᓗᒋᑦ ᑖᔅᓱᒧᖓ 

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᐅᕙᑦᑐᓄᑦ ᐊᑐᖅᑕᐅᖃᑦᑕᕐᓂᖏᓐᓄᑦ. ᑭᓯᐊᓂᓕ ᒥᓂᔅᑕᐅᔪᖅ ᑕᑯᓯᒪᕚ 

ᐃᓪᓗᖔᖓᓂᑦ ᐊᑲᐅᓐᖏᑦᑐᒃᑯᑦ ᓴᖅᑭᑐᐃᓐᓇᕆᐊᖃᕐᓂᐊᖅᑐᓂᑦ ᑕᒪᒃᑯᓇᓐᖓᑦ ᖃᖓᑕᓲᓕᕆᔨᐅᔪᓂᑦ? 

ᑕᒪᒃᑯᓂᖓ ᐃᓚᒋᓪᓗᓂᔾᔪᒃ ᐱᔨᑦᑎᕈᑕᐅᕙᑦᑐᓂᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᒋᔭᐅᕙᑦᑐᓂᑦ ᑕᒫᓂ 

ᓄᓇᕗᒻᒥ ᐅᓄᖓ ᖃᓪᓗᓈᑦ ᓄᓇᖓᓐᓄᑦ ᐊᕕᒃᑐᖅᓯᒪᔪᓕᒫᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐊᒻᒪ ᓱᓕ ᑖᓐᓇ 

ᑐᒡᓕᕐᒪ ᒥᔅᑕ ᐊᕿᐊᕈᖅ ᑭᐅᓚᐅᕐᓂᐊᒥᒻᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕿᐊᕈᖅ.  

 

ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ ᑖᓐᓇ ᑳᓐᑐᕌᒃ ᐱᓯᒪᓕᖅᑎᓪᓗᒍ, ᑳᓐᑐᕌᒃ-

ᖑᖃᑦᑕᓚᐅᖅᑐᓂᒃ ᑕᑯᓯᓯᒪᓕᖅᑐᒍᑦ ᖃᖓᑕᓂᕆᕙᑦᑕᖏᑦ ᐊᒥᓱᐊᖅᑎᕐᓂᖅᓴᐅᕙᓕᖅᑐᑦ. 

 

ᐊᑕᐅᓯᖅ ᖃᖓᑕᓲᓕᕆᔨᐅᔪᖅ ᐱᓕᕆᓂᖏᓐᓄᓪᓕ ᐅᖃᖅᓯᒪᓕᕐᒥᔪᑦ ᐃᑯᙵᖃᑦᑕᔾᔮᙱᓐᓇᒥᒡᒎᖅ 

ᑕᕝᕙᙵᐅᕙᓪᓚᐃᙱᑦᑐᖅ ᐱᔾᔪᑎᖃᓗᐊᖅᐸᓚᐃᙱᑦᑐᖅ ᖃᖓᑕᓲᒃᑯᑦ ᐋᓐᓂᐊᕕᓕᐊᖅᑐᓄᑦ. ᑕᐃᒃᑯᐊ 

ᐊᖁᑎᖃᙱᑦᑕᐅᑎᒋᖃᑦᑕᓚᐅᖅ ᑕᐃᑯᙵᙱᖃᑦᑕᑦᑕᐅᑎᒋᓚᐅᖅᑐᑦ ᑖᒃᑯᓇᙵᑦ ᐅᖃᖅᑐᖓ ᑕᑯᓐᓈᖅᑐᒋᑦ 

ᑳᓐᑐᕌᒃᑦ-ᑖᕈᑎᒥᓂᐅᔪᑦ ᑭᓱᑦ ᓴᖅᑭᓯᒪᒻᒪᖔᑕ. 

 

ᑕᑯᓯᒪᔪᒍᓪᓕ ᖃᖓᑕᓂᕆᔭᖏᑦ ᐊᒥᓱᕈᕆᐊᖅᓯᒪᔪᑦ ᑕᐃᒃᑯᓄᖓ ᑳᓐᑐᕌᒃᑦ-ᑕᐅᓯᒪᔪᓄᑦ ᓄᑖᖑᔪᓄᓪᓗ ᑳᓐᑐᕌᒃᑦ-

ᓄᑦ. ᐃᓚᒋᐊᕈᑎᒋᕋᑖᖅᑕᖏᓐᓄᑦ ᑎᓴᒪᐅᓚᐅᕐᖓᑕ ᑲᑐᔾᔨᖃᑎᒌᓂᒃ ᑳᓐᑐᕌᒃᑦ-ᑖᕋᓱᒃᓯᒪᔪᑦ. ᑖᒃᑯᐊ ᐃᓚᖏᓐᓂᒃ 

ᐱᓯᒪᔪᐃᓐᓇᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ.  ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕈᒥᓇᖅᑐᖅ ᐃᓱᒪᒋᓪᓗᒍ ᑖᒃᑯᐊ ᑭᒡᒍᓯᕆᔭᖏᓂᓛᒃ 

ᖃᐅᔨᓴᕈᓐᓇᖅᓯᓚᐅᙱᓐᓇᒃᑭᑦ.  

 

ᐅᖃᐅᓯᕆᔪᒪᔭᕋ ᐅᖃᐅᓯᕆᓚᐅᙱᓂᕐᓃᓛᒃ. ᒥᓂᔅᑕᐅᔪᖅ ᐊᐱᕆᔪᒪᔭᕋ. ᑖᒃᑯᐊ ᖃᖓᑕᓲᓕᕆᔨᐅᔪᑦ 

ᐅᖃᐅᓯᕆᕋᑖᖅᑕᖏᑦ ᑐᖏᓕᕆᔭᖓᑕ ᐃᑉᐱᒍᓱᑉᐹᑦ ᐃᓛᒃ ᐃᑉᐱᒐᓱᑦᑐᑦ ᑕᒪᔅᓱᒥᖓ? ᑕᐃᒃᑯᐊ ᖃᖓᑕᓲᓕᕆᔨᐅᔪᑦ 

ᐃᓚᐅᖃᑕᐅᓚᐅᖅᑲᑦᓯᒪᓐᓂᖅᑲᑦ ᐅᓯᑲᖅᑕᖃᑦᑕᓂᖅᑲᑦ ᐋᓐᓂᐊᕕᓕᐊᖅᑐᓂᒃ ᑕᐃᓐᓇ ᑐᓂᔭᐅᓚᐅᖅᑎᓐᓇᒍ 2008 

ᓯᕗᓂᐊᒍᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᑖᓐᓇᓕ ᑭᐅᓯᓂᐊᖅᑐᖅ ᒥᔅᑕ ᑳᒻᐳᓪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑭᐅᓗᒍ ᐄ. ᑕᐃᒃᑯᐊ ᖃᖓᑕᓲᓕᕆᔨᐅᔪᑦ 

ᖃᖓᑕᖃᑦᑕᓚᐅᖅᓯᒪᔪᑦ ᐋᓐᓂᐊᕕᓕᐊᖅᑐᓂᒃ ᐅᓯᓪᓗᑎᑦ ᕕᓂᐱᒡ-ᒥ ᑲᖏᖅᖠᓂᕐᒥ ᕕᓂᐱᒡ-ᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᒻᒪᖓ ᖁᔭᓐᓇᒦᒃ. ᑐᖏᓕᕆᔭᐅᔪᖅ ᐅᖃᕐᖓᑦ ᐄ 

ᐊᖏᕐᓂᕋᕋᑖᕐᖓᑦ ᐅᕙᖓ ᐊᐱᖅᑯᑎᖓᓄᑦ ᑕᐃᒃᑯᐊ ᐅᓯᑲᑦᑕᖅᑐᒥᓂᐅᒋᐊᖏᓐᓂᒃ ᐋᓐᓂᐊᕕᓕᐊᖅᑐᑦ. ᑕᐃᒪᓕ 

ᐃᒪᐃᙱᑦᑐᖅ ᑲᖏᕐᓯᓂᕐᒥᑐᐃᓐᓇᐅᓚᐅᙱᑦᑐᑦ ᑕᐅᕙᙶᖅᓯᒪᔪᒃᓴᐅᓚᐅᖅᑐᑦ ᓄᓇᓕᓐᓂ ᐊᓯᖏᓐᓂᒃ ᐊᓯᖏᓐᓂᒃ 

ᑎᑭᑦᑐᒥᓂᐅᓪᓗᑎᑦ ᑕᐅᕗᖓ ᕕᓂᐱᒡ-ᒨᖅᑐᑦ? ᑕᐃᒫᒃ ᓱᓕᕗᖓ?   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐊᐱᖅᑯᑎᒃᓴᖃᒃᑲᓐᓂᕐᒥᔪᖓ ᑭᐅᔪᓐᓇᖅᓯᓯᒪᙱᒻᒪᑕ ᐃᓛᒃ ᖃᐅᔨᓴᕈᓐᓇᖅᓯᓯᒪᙱᒻᒪᑕ ᑭᓯᐊᓂ 

ᓇᓗᓇᐃᖅᓯᕕᐅᖅᑲᐅᒻᒥᒐᑦᑕ ᑐᓴᕈᒥᓇᖅᑐᓂᒃ ᐃᓗᓕᖃᓚᐅᕐᖓᑕ ᑕᖅᑭᓂᒃ ᑎᓴᒪᐅᔪᓂᒃ ᐊᒥᓱᕈᕆᐊᖅᓯᒪᓕᕐᒪᑕ.  

 

ᓇᓗᓇᐃᖅᓯᒍᓐᓇᖅᑲ ᒥᓂᔅᑕᐅᔪᖅ ᖃᖓ ᖃᐅᔨᓴᕈᓐᓇᖅᓯᓛᕐᒪᖔᑕ ᑕᒪᒃᑯᐊ ᐊᑲᐅᔪᑦ ᐊᒻᒪᓗ ᐃᓱᒪᒋᔭᐅᓗᑎᑦ 

ᐊᒻᒪᓗ ᓇᓕᐊᑦ ᖃᖓᑕᓲᓕᕆᔨᐅᔪᑦ ᐊᑐᖅᑕᐅᖃᑦᑕᕈᓐᓃᓚᐅᕐᒪᖔᑕ ᑖᒃᑯᐊ ᐱᔭᐅᓚᐅᖅᑎᓪᓗᒋᑦ ᑳᓐᑐᕌᖑᔪᑦ 

ᐱᔭᕇᖅᑕᐅᑉᐸᓪᓗ ᑕᕝᕙᓂ ᒐᕙᒪᒃᑯᑦ ᐃᓗᐊᓂ ᑲᒪᒋᔭᐅᒍᓐᓇᕐᓗᑎᑦ ᓯᓚᑖᓂᓪᓘᓐᓃᑦ? ᐊᒻᒪᓗ ᑕᐃᒃᑯᐊ 

ᒪᓕᒐᓕᐅᕐᕕᒻᒥ ᑭᖑᓪᓕᕐᒥᖏᓛᒃ ᒪᓕᒐᓕᐅᕐᕕᒻᒥ ᓴᖅᑭᑕᐅᒐᔭᖅᐸᑦ ᑕᐃᓐᓇ ᐅᓂᒃᑳᖑᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ ᑖᔅᓱᒥᖓ. 

ᑭᐅᑎᓐᓂᐊᕋᒃᑯ ᒥᔅᑕ ᑳᒻᐳᓪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑳᒻᐳᓪ. 

 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ ᑳᓐᑐᕌᖑᔪᖅ ᐊᕐᕌᒍᓄᑦ ᐱᖓᓱᓄᑦ ᑳᓐᑐᕌᖑᒻᒪᑦ. 

ᐸᕐᓇᓯᒪᒐᑦᑕ ᐊᕐᕌᒍᑕᒫᑦ ᖃᐅᔨᓴᖃᑦᑕᕐᓗᒍ ᑳᓐᑐᕌᖑᔪᖅ ᐊᐅᓚᓂᖃᑦᑎᐊᕋᓗᐊᕐᒪᖔᑕ. ᑕᒫᓂ ᐊᐃᐳᕈᒥᖃᐃ  

ᒪᐃᒥᓘᓐᓃᑦ ᖃᐅᔨᓴᕆᐊᓕᕋᔭᖅᑐᒍᑦ. ᖃᐅᔨᓴᕇᑐᐊᕈᑦᑎᒍᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᓴᖅᑎᑦᑎᒐᔭᖅᑐᑦ ᒪᓕᒐᓕᐅᖅᑎᐅᔪᓂᑦ ᑕᐃᔅᓱᒪᓂ.  

ᐊᒻᒪᓗ ᓱᓕ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᖅᑭᑕᒫᑦ ᐅᔾᔨᖅᓱᖃᑦᑕᓂᐊᖅᑐᑦ ᑳᓐᑐᕌᖑᔪᓂᑦ 

ᒪᓕᑦᑕᐅᑦᑎᐊᕋᓗᐊᕐᒪᖔᑕ ᖃᖓᑕᓲᓕᕆᔨᓂᑦ ᑲᑎᒪᖃᑎᒋᖃᑦᑕᕐᓗᒋᓪᓗ ᖃᖓᑕᓲᓕᕆᔨᐅᔪᑦ ᐱᒋᐊᕐᓗᑕ 

ᐱᓇᓱᐊᕈᓯᐅᓛᖅᑐᒥᑦ ᑲᑎᒪᖃᑎᖃᓛᖅᑐᒍᑦ ᑭᖑᓂᐊᒍᓪᓗ ᐊᓯᖏᓐᓂ ᖃᖓᑕᓲᓕᕆᔨᓂᑦ 

ᑲᑎᒪᖃᑎᖃᖃᑦᑕᓛᕆᓪᓗᑕ.  

 

ᐅᖃᖅᑳᓚᐅᕋᒪ ᐃᒃᐸᔅᓴᖅ ᐊᑐᓕᖅᑎᑕᐃᓐᓇᕆᓯᒪᓐᖏᑕᕗᑦ ᑕᒪᒃᑯᐊ ᐅᔾᔨᓱᕐᓂᕐᒧᑦ ᐃᓚᖏᑦ 

ᐅᖃᐅᓯᕆᓯᒪᒐᓗᐊᖅᑐᒋᑦ ᖃᖓᑕᓲᓕᕆᔨᒃᑯᑦ ᑭᓯᐊᓂ ᐱᔭᕇᔭᓛᖅᑕᕗᑦ ᑕᒫᓂ ᑕᖅᑭᐅᑉ ᓄᓐᖑᐊᓂ. ᑳᓐᑐᕌᖑᔪᓪᓗ 

ᐅᔾᔨᓱᕐᔫᒥᔭᐃᓐᓇᓂᐊᖅᑕᕗᑦ ᑕᖅᑭᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑕᐃᓐᓇᓗ. ᑖᒃᑯᐊ ᑐᑭᓯᒋᐊᕈᑎᔅᓴᐅᔪᓂᓛᒃ ᑐᓴᕈᒥᓇᕐᒪᑕ. 

ᖃᖓᑕᓲᓕᕆᔨᖃᖅᑐᓕᒫᑦ ᑭᕙᓪᓕᕐᒥ ᐱᓗᐊᖅᑐᑦ ᐊᐃᐳᕈ 1, 2008-ᒥ ᐱᖃᑕᐅᓚᐅᓐᖏᑦᑐᑦ 

ᐅᓯᑲᑦᑕᖃᑦᑕᓚᐅᖅᑐᑦ ᑭᕙᓪᓕᕐᒥ ᒫᓂᑑᕙ-ᒧᑦ, ᑰᔾᔪᐊᕌᓗᒻᒧᑦ, ᐅᐃᓂᐸᐃᒡ-ᒧᑦ.  

 

ᒥᓂᔅᑕᐅᔪᖅ ᐅᖃᕈᓐᓇᖅᑲ ᐅᕗᖓ ᒪᓕᒐᓕᐅᕐᕕᒻᒧᑦ, ᖁᓚᕐᓇᖏᑦᑐᖅ ᐱᑕᖃᕐᖓᑦ, ᖃᓄᑎᒋ ᐳᓴᓐᑎᖏᑎᒍᑦ 

ᓴᖅᑮᓯᒪᒻᒪᖔᑕ ᐅᐊᑦᑎᐊᕈ ᖃᓄᐃᑕᐅᖃᑦᑕᖅᑐᒥᓃᑦ ᐊᑐᖅᑕᐅᕙᑦᑐᒥᓃᑦ ᐊᕐᕌᓂᐅᓚᐅᖅᑐᒥᓪᓘᓐᓃᑦ 2006-07 

ᑭᕙᓪᓕᖅ ᐃᐊᒃᑯᓐᓄᑦ, ᑳᒻ ᐃᐊ, ᕘᔅᑎᐊᒃᑯᓪᓗ ᑕᐅᕙᓂ ᑭᕙᓪᓕᕐᒥ. ᑖᒃᑯᐊᖃᐃ ᓈᓴᐅᑏᑦ ᑕᐃᒪᐃᑦᑐᑦ 

ᐊᑐᐃᓐᓇᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇᓴᐃᓐᓇᖅ ᑭᐅᓂᐊᖅᑐᖅ ᒥᔅᑕ ᑳᒻᐳᓪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑳᒻᐳᓪ. 

 

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᐊᑦᑎᐊᕈ ᖃᓄᐃᖃᑦᑕᖅᓯᒪᓂᖏᑦ ᐱᓯᒪᔭᒃᑲ 2001-ᒧᑦ 

ᑎᑭᓯᒪᔪᑦ 2002, ᖃᖓᑕᓲᖃᖃᑦᑕᓚᐅᖅᓯᒪᔪᑦ ᖃᖓᑦᑕᐅᑎᒥᓃᑦ 25,000-ᖑᓪᓗᑎᑦ ᐊᐅᓪᓚᖅᑐᒥᓃᑦ ᑕᒫᓐᖓᑦ 

ᓄᓇᕗᒻᒥ ᐊᕐᕌᒍᖓᓂ 2001-02. ᒫᓐᓇᐅᔪᕐᓕ ᐊᕐᕌᒍᒥ ᐃᓱᐊᓂ 2007-08, 31,000-33,000-ᒦᓚᐅᖅᑐᑦ 

ᑕᒫᓐᖓᑦ ᓄᓇᕗᒻᒥ ᖃᓪᓗᓈᓄᑦ ᐊᐅᓪᓚᖅᑐᒥᓃᑦ.  

 

ᐃᑉᐸᔅᓴᖅ ᐊᖏᓚᐅᕋᒪ, ᑖᒃᑯᐊ ᑕᒪᒃᑯᐊ ᑐᓴᒃᑲᓐᓂᕈᒪᓚᐅᕐᖓᒋᑦ ᑖᔅᓱᒪ ᒪᓕᒐᓕᐅᖅᑎᐅᑉ ᐊᒻᒪᓗ 

ᑐᓴᖅᑎᑲᓐᓂᓛᕐᒥᔭᕋ ᐊᒡᒍᑐᖅᓯᒪᓗᒋᑦ ᑕᒪᒃᑯᐊ ᐃᓗᓕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖃᐅᔨᒪᓂᐊᖅᐸᓪᓚᐃᔪᖅ ᐋᓐᓂᐊᕕᓕᐊᖅᑐᓄᑦ ᑳᓐᑐᕌᖑᔪᓂᓛᒃ ᐱᒻᒪᕆᐅᒻᒪᑕ ᐱᔨᑦᑎᕈᑎᐅᒻᒪᑕ 

ᒫᓐᓇᐅᓕᖅᑐᖅ ᓇᒧᓐᖓᐅᑎᐅᕙᓕᖅᑐᓂᑦ.  



ᐅᓪᓗᑐᐃᓐᓇᖅ, ᓯᑎᐱᕆ 12, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

 

 

4820 

ᖃᐅᔨᒪᔪᐃᓐᓇᐅᓕᖅᑐᑕᓗ ᑕᐃᒃᑯᐊ ᖃᖓᑕᓲᓕᕆᔨᐅᔪᑦ ᐊᐃᐳᕈ 1-ᕈᓚᐅᖅᑎᓐᓇᒍ ᑐᔅᓯᕋᖅᓯᒪᓕᕐᒥᒻᒪᑕ 

ᐅᐃᓂᐸᐃᒡᒥᒡᒎᖅ ᑲᖏᕐᖠᓂᕐᒨᖃᑦᑕᔾᔮᒍᓐᓃᕐᖓᑕ ᐅᑎᒧᓪᓗ. ᒥᓂᔅᑕᐅᔪᖅ ᐊᖏᖃᑎᒋᕚᖔ ᑕᐃᒪᐃᓚᕿᕗᖃᐃ 

ᑕᐃᒃᑯᐊ ᐋᓐᓂᐊᕕᓕᐊᖅᑐᓄᑦ ᖃᖓᑕᓲᑦ ᐊᑐᖅᑕᐅᖃᑦᑕᖅᑐᑦ ᓴᖅᑭᑕᐅᓚᐅᖅᑎᓪᓗᒍ ᑕᐃᒃᑯᐊᖃᐃ 

ᑕᐃᒪᐃᓚᕿᕙᑦ?  ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓱᓕ 14 ᓴᑲᓐᓯᖃᕋᕕᑦ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓂᐊᕐᒥᔪᖅ ᒥᔅᑕ ᑳᒻᐳᓪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 

 

ᑳᒻᐳᓪ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᖃᖓᑕᓲᓕᕆᔨᐅᔪᑦ ᑕᐃᒃᑯᐊ ᐃᖏᕐᕋᖃᑦᑕᔾᔮᒍᓐᓃᖅᑐᖅ 

ᑲᖏᖅᓯᓂᕐᒧ ᕕᓂᐱᒡ-ᒧᑦ ᐱᓕᕆᕕᐅᔪᓄᑦ ᐊᑐᖅᑕᐅᓪᓗᐊᖃᑦᑕᕐᖓᑦ ᑖᓐᓇ ᐅᖃᐅᓯᖃᕐᕕᒋᓗᐊᔾᔮᙱᑕᕋ ᑭᓯᐊᓂ 

ᑳᓐᑐᕌᒃ-ᖑᔪᖅ ᑕᐃᒃᑯᐊ ᑳᓐᑐᕌᒃ-ᖃᓚᐅᖅᓯᒪᙱᒻᒪᑕ ᑕᕝᕗᖓ ᐊᑦᑐᐃᓂᖃᙱᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓱᒪᓕᐅᕈᑎᓕᒫᖑᔪᑦ ᐃᒻᒥᓂᒃ ᐱᓕᕆᕕᖃᖅᑲᑕ ᐅᕝᕙᓗ 

ᑳᓐᑐᕌᒃᒧᑦ ᐃᒫᒃ ᐊᖏᖃᑎᒌᓐᓂᐅᒻᒪᑕ ᐱᐅᒐᓗᐊᖅᑲᑦ ᐱᐅᙱᒃᑲᓗᐊᖅᑲᑦ.  

 

ᑕᒪᓐᓇ ᐃᓱᒪᒋᓪᓗᒍ ᑕᐃᒃᑯᐊ ᑕᐅᓄᖓ ᖃᖓᑕᖃᑦᑕᔾᔭᒍᓐᓃᕐᖓᑕ, ᒥᓂᔅᑕᐅᔪᖅ ᐊᖏᖃᖅᑲᖅᐹ ᑕᐃᓐᓇ 

ᑐᓂᓐᓂᖅᑲᒍ ᑳᓐᑐᕌᖑᔪᖅ ᕗᔅᑎᐊᒃᑯᓐᓄᑦ ᑭᕙᓪᓕᕐᒥ ᐊᐅᓪᓚᖅᑐᓂᒃ ᐅᓯᖃᑦᑕᕐᓗᑎᑦ ᐅᐃᓂᐸᐃᒡᒥ ᒫᓂᑑᐸᒥ 

ᑕᐃᒃᑯᐊᖃᐃ ᐃᖏᕐᕋᖃᑦᑕᕋᔭᖅᑲᑦ ᓱᓕ ᐱᑎᑕᐅᓐᓂᖅᑲᑕ, ᐄ ᐅᕝᕙᓗ ᐋᒡᒐ?   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᒥᔅᑕ ᑳᒻᐳᓪ ᑭᐅᓯᓂᐊᕐᒥᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 

 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᕝᕙᓂ ᐊᐱᖅᑯᑎᖓᓂᒃ ᑖᒃᑯᐊ ᖃᐅᔨᓴᖅᑕᐅᓚᐅᖅᑐᑦ 

ᖃᖓᑕᓲᓕᕆᔨᐅᖃᑦᑕᖅᑐᑦ ᑐᓂᓯᓚᐅᖅᑐᑦ ᑕᐃᒃᑯᓄᖓ ᐋᓐᓂᐊᕕᓕᐊᖅᑐᓄᑦ ᐅᓯᖃᑦᑕᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᑎᑎᕋᖅᓯᒪᔪᓂᒃ ᐊᑎᖁᑎᒋᔭᓐᓂ ᐃᑉᐸᔅᓴᓂᒃ, ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒃᑎᑉᐸᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᑭᖑᓪᓕᖅᐹᒥ 

ᐅᖃᖃᑎᒌᒃᖢᑎᑦ ᑲᑎᒪᑎᓪᓗᑕ ᓈᓚᑐᐃᓐᓇᑲᑕᑲᐃᓐᓇᖅᖢᖓ ᑕᐃᒃᑯᐊ ᐱᓕᕆᕝᕕᖕᒥ ᐃᖅᑲᓇᐃᔭᖅᑏᑦ 

ᓇᓗᓇᐃᖅᓯᓚᐅᕐᒪᑕ ᑳᓐᑐᕌᒃᑕᖃᓚᐅᙱᒃᑲᓗᐊᖅᑎᓪᓗᒍ ᖃᖓᑕᓲᓕᕆᔩᑦ ᑕᐃᒃᑯᐊ  

ᓄᖅᑲᖅᑎᑕᐅᓚᐅᕐᒪᑦ ᑲᖏᕐᖠᓂᕐᒦᙶᖅᐸᓪᓕᐊᖃᑦᑕᖅᑐᖅ ᐃᓅᓕᓴᖅᑕᐅᔭᖅᑐᖅᑐᓄᑦ ᐅᓯᔭᐅᖃᑦᑕᓚᐅᖅᑑᒐᓗᐊᑦ 

ᑕᐃᒃᑯᐊ ᐃᓚᒋᔭᐅᕈᓗᐊᕐᒪᒋᑦ ᑮᓇᐅᔾᔭᒃᓵᕆᖃᑦᑕᖅᑕᖏᑦᑕ.  

 

ᒐᕙᒪᒃᑯᖅᑲᐃ ᐅᕙᑦᑎᓐᓄᑦ ᓈᓴᐅᑎᒥᒃ ᑐᓂᓯᔪᓐᓇᖅᐸᑦ ᖃᔅᓯᑦ ᐃᓅᓕᓴᖅᑕᐅᔭᖅᑐᑦᑐᑦ ᐅᓯᔭᐅᓐᓂᕐᒪᖔᑕ, 

ᖃᔅᓯᑖᓚᐅᕐᒪᖔᑕᓕ ᑮᓇᐅᔭᐃᑦ ᐊᑐᖅᑕᐅᔪᑦ ᑕᐃᑯᖓ ᖃᖓᑕᓲᒧᑦ ᑭᖑᓂᑦᑎᓐᓂ ᑳᓐᑐᕌᒃ-ᑕᐅᓯᒪᙱᑦᑎᓪᓗᒋᑦ? 

ᐊᒡᒍᖅᑐᖅᓯᒪᓗᒋᑦ ᐊᔾᔨᒌᙱᑦᑐᑎᒍᑦ ᖃᖓᑕᓲᑎᒍᑦ ᑲᖏᖅᖠᓂᕐᒥ ᑰᔾᔪᐊᕌᓗᖕᒧᑦ ᕕᓂᐱᒡ-ᒧᓪᓗ ᓯᕗᕐᖓᒍᑦ 

ᐊᑐᖅᑕᐅᓚᐅᖅᑐᑦ ᑳᓐᑐᕌᒃ-ᑖᖅᑳᓚᐅᕋᑎᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᕈᓱᒃᐳᖓ ᐱᓕᕆᕝᕕᖓᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᑭᐅᔪᓐᓇᕐᒪᒍ ᑕᐃᒃᑯᐊ ᐊᐅᓚᑦᑎᔾᔪᑎᓄᑦ ᑐᕌᖓᖕᒪᑦ ᑕᐃᒃᑯᓂᖓ 

ᐱᔪᒪᓇᓱᒍᑎᓂᒃ ᓴᖅᑭᑦᑎᖃᑦᑕᕐᓂᕐᓄᑦ ᐊᑦᑐᐊᓂᖃᕐᒪᑦ, ᒥᔅᑕ ᑳᒻᐳᓪ ᑭᐅᖁᓂᐊᖅᐸᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 

 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓱᓖᓚᒃ ᐅᑎᒃᑲᓐᓂᕐᓗᖓ ᐃᑉᐸᔅᓴᖅ ᐊᐱᖅᑯᑎᐅᓚᐅᖅᑐᓄᑦ 

ᑲᖏᖅᖠᓂᕐᒦᓐᖓᖅᓯᒪᔪᓄᑦ. ᑖᓐᓇ ᐊᐱᖅᑯᑎᒋᓚᐅᕐᒪᒍ ᐃᑉᐸᒃᓴᖅ ᑕᐃᒪᓐᓇ ᑭᐅᖁᓇᐅᔪᖅ ᐃᓛᒃ 

ᑭᒡᒍᓯᕆᔾᔪᑎᒋᓂᐊᖅᑕᕐᓄᑦ.  

 

ᑖᒃᑯᐊ ᐊᒡᒍᖅᑐᖅᓯᒪᓂᖏᑦ ᑐᓂᔪᓐᓇᖅᑕᒃᑲ ᖃᔅᓯ ᑖᓚᓂᒃ ᐊᑐᕐᓂᕐᒪᖔᑦᑕ ᐅᓯᑲᖅᑕᖅᑎᓪᓗᒋᑦ 

ᐃᓅᓕᓴᖅᑕᐅᔭᖅᑐᖅᑐᓂᑦ 2003-04-ᒥ ᑎᑭᓪᓗᒍ. ᐊᒡᒍᖅᑐᖅᓯᒪᓗᒋᑦ ᓄᓇᕘᑉ ᐊᒡᒍᖅᑐᖅᓯᒪᓂᖏᒍᑦ,  

 

ᕿᑎᕐᒥᐅᑦ 2003-04-ᒥ $3.9 ᒥᓕᐊᓐ, ᑭᕙᓪᓕᕐᒥᑦ $7.6 ᒥᓕᐊᓐ, ᐊᒻᒪᓗ ᕿᑭᖅᑖᓗᖕᒥᑦ $6.3 ᒥᓕᐊᓐ,  

ᑲᑎᖦᖢᒋᑦ $18 ᒥᓕᐊᓐ 2003-04 ᐊᑐᖅᑕᐅᓪᓗᑎᒃ.  

 

2004-05-ᒥ, ᕿᑎᕐᒥᐅᑦ $4.3 ᒥᓕᐊᓐ, ᑭᕙᓪᓕᕐᒥᑦ $6.8 ᒥᓕᐊᓐ, ᐊᒻᒪᓗ ᕿᑭᖅᑖᓗᖕᒥᑦ $7 ᒥᓕᐊᓐ, ᑲᑎᖦᖢᒋᑦ 

$18.2 ᒥᓕᐊᓐ 2004-05-ᒥᑦ.  

 

2005-06, ᕿᑎᕐᒥᐅᓂᑦ $5 ᒥᓕᐊᓐ, ᑭᕙᓪᓕᕐᒥᑦ $7.8 ᒥᓕᐊᓐ ᐊᒻᒪᓗ ᕿᑭᖅᑖᓗᖕᒥᑦ $8.1 ᒥᓕᐊᓐ ᑲᑎᖦᖢᒋᑦ 

$21 ᒥᓕᐊᓐ. ᐃᓅᓕᓴᖅᑕᐅᔭᖅᑐᖅᑐᓂᑦ 2005-06 ᐊᑐᖅᑕᕕᓃᑦ.  

 

2006-07-ᒥᑦ, ᕿᑎᕐᒥᐅᓂᑦ ᐊᑐᓚᐅᖅᑐᒍᑦ $4.8 ᒥᓕᐊᓐ ᑭᕙᓪᓕᕐᒥᐅᓂᑦ $10.5 ᒥᓕᐊᓐ ᕿᑭᖅᑖᓗᖕᒥᑦ $10.4 

ᒥᓕᐊᓐ, ᑲᑎᖦᖢᒋᑦ $25.8 ᒥᓕᐊᓐ ᐊᑐᓚᐅᖅᑐᑦ 2006-07-ᒥᑦ. 

 

2007-08-ᒧᑦ ᓈᓴᐅᑏᑦ, ᕿᑎᕐᒥᐅᓂᑦ $4.6 ᒥᓕᐊᓐ, ᑭᕙᓪᓕᕐᒥᐅᓂᑦ $9.8 ᒥᓕᐊᓐ, ᕿᑭᖅᑖᓗᖕᒥᑦ $10.3 

ᒥᓕᐊᓐ, ᑲᑎᖦᖢᒋᑦ $24.7 ᒥᓕᐊᓐ ᐊᑐᓚᐅᖅᑐᑦ 2007-08-ᒥᑦ. 

ᒫᓐᓇᐅᔪᖅ ᑮᓇᐅᔭᐅᑉ ᐊᕐᕌᒍᐊᓂᑦ ᒥᒃᓴᐅᓴᒃᓯᒪᔪᒍᑦ 2008-09-ᒧᑦ ᕿᑎᕐᒥᐅᓂᑦ ᐊᑐᕇᖅᓯᒪᓕᖅᑐᒍᑦ $2.5 

ᒥᓕᐊᓐ, ᑭᕙᓪᓕᕐᒥᐅᓂᑦ $5.2 ᒥᓕᐊᓐ, ᕿᑭᖅᑖᓗᖕᒥᑦ $3.2 ᒥᓕᐊᓐ, ᑲᑎᖦᖢᒋᑦ $11 ᒥᓕᐊᓐ ᐊᑐᖅᓯᒪᓕᖅᑐᒍᑦ. 

ᑖᒃᑯᐊᑕᕝᕙ ᒥᒃᓴᐅᓴᒃᓯᒪᔭᕗᑦ ᐊᑐᖅᑕᐅᓂᐊᕋᓱᒋᔭᐅᓪᓗᑎᒃ 2008-09-ᒥᑦ ᐃᓅᓕᓴᖅᑕᐅᔭᖅᑐᖅᑐᓄᑦ 

ᐊᑭᓕᐅᑎᐅᓂᐊᖅᑐᑦ $24 ᒥᓕᐊᖑᓂᐊᕋᓱᒋᔭᕗᑦ. ᐱᖃᓯᐅᑎᓐᖏᖦᖢᑎᒍᑦ ᑕᐃᒃᑯᐊ ᐅᖅᓱᐊᓗᖕᒧᑦ 

ᐊᑭᑦᑐᕆᐊᕈᑎᐅᔪᑦ, ᐊᑭᑦᑐᕆᐊᕈᑕᐅᓂᐊᖅᑐᓪᓗ ᑕᖅᑭᓄᑦ 6-ᓄᑦ ᐊᒡᒋᖅᑐᓂᒃ.  

 

ᒫᓐᓇ ᑐᓂᓯᔪᓐᓇᓐᖏᓐᓇᒪ ᐊᒡᒍᖅᑐᖅᓯᒪᓂᖅ ᓇᓕᐊᖕᓂᒃ ᖃᖓᑕᓲᓕᕆᔨᓄᑦ ᐊᑐᖅᑕᐅᓂᕕᓂᖏᓄᑦ ᒫᓐᓇᐅᔪᖅ 

ᑐᓂᔪᓐᓇᕐᓂᐊᖅᑰᓐᖏᑕᕋ ᑲᑎᒪᕐᔪᐊᕐᓂᑦᑎᓐᓂ.  

 

ᐊᖏᓚᐅᕋᒪᐃᓛᒃ ᐱᓕᕆᕕᕗᑦ ᕿᒥᕐᕈᓇᖕᓂᐊᖅᑐᖅ ᐅᓂᒃᑳᓕᐅᕐᓗᑎᒡᓗ ᐃᓅᓕᓴᖅᑕᐅᔭᖅᑐᖅᑐᑦ 

ᐅᓯᔭᐅᖃᑦᑕᕐᓂᖏᓐᓄᑦ ᐊᕐᕌᒍᓚᐅᓐᖏᓐᓂᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᑳᒻᐳᓪ, ᑭᐅᒐᕕᑦ. ᑖᒃᑯᐊ ᑐᓴᕈᒥᓇᖅᑐᑦ. 

ᐊᕐᕌᓂᑦ ᐆᒃᑑᑎᒋᓪᓗᒍ 2007-08-ᒥᑦ, $9.8 ᒥᓕᐊᓐᒥᑦ ᐊᑐᖅᑐᕕᓂᐅᔪᒍᑦ ᑭᕙᓪᓕᕐᒥᑦ ᑳᓐᕌᖃᕋᑎᒃ. ᑖᒃᑯᐊᖃᐃ 

ᐊᒡᒍᖅᑐᖅᑕᐅᔪᕕᓃᑦ ᖃᖓᑕᓲᓕᕆᔨᓄᑦ ᒪᕐᕉᖕᓄᑦ ᐊᔾᔨᒌᖏᑦᑑᓐᓄᑦ. ᐊᕝᕙᖏᑦ ᐃᒃᓱᒧᖓ ᐱᔭᐅᒐᓗᐊᕈᑎᒃ 

ᐊᕝᕙᖓᓗ ᐊᐃᑉᐸᖓᓄᑦ ᐱᔭᐅᒐᓗᐊᕈᑎᒃ ᑮᓇᐅᔭᓂᒃ $5 ᒥᓕᐊᓐᑲᓴᖕᓂᒃ ᐊᕐᕌᒍᑕᒫᖅ ᐊᓯᐅᔨᒐᔭᕐᒪᑕ 

ᑮᓇᐅᔭᓕᐅᕋᔭᓚᐅᖅᑕᖏᓐᓄᑦ ᑖᓐᓇ ᐱᔾᔪᑎᕐᔪᐊᕌᓘᖕᒪᑦ ᐃᓱᒪᓕᐅᕈᑎᖃᖅᑎᓪᓗᒋᑦ ᖃᖓᑕᓲᑦ 

ᑕᐃᑯᓐᖓᐃᓐᓇᖃᑦᑕᕈᓐᓇᕐᒪᖔᕐᒥᒃ ᑮᓇᐅᔭᓂᒃ ᐊᑐᓗᐊᕐᓂᐊᓂᕋᓕᓚᐅᕐᒪᑕ.  

 

ᑖᓐᓇ ᐊᐃᕙᐅᑎᒋᔭᐅᔪᖅ ᐊᖏᕆᐊᒃᓴᖅ ᐊᔪᑲᓴᒃᑲᒃᑯ ᑐᓂᓯᓂᕆᔭᖓ ᐅᓯᑲᖅᑕᖅᑎᐅᓂᐊᖅᑎᓪᓗᒋᑦ 

ᐃᓅᓕᓴᖅᑕᐅᔭᖅᑐᖅᑐᓂᒃ ᐊᒃᑐᐃᓂᖃᓪᓚᕆᖕᒪᓕ ᐅᕙᓐᓄᑦ. ᑕᐅᑐᒃᑕᒃᑯᑦ ᐱᔅᓇᓯᐅᔪᖅ ᐊᓯᐅᔨᖃᑦᑕᕐᒪᑕ $5 

ᒥᓕᐊᓐᓂᒃ ᑮᓇᐅᔾᔭᒃᓴᕐᓂᐊᓚᐅᖅᑕᕋᓗᐊᖏᓐᓂᒃ ᒪᑐᐃᖓᑏᓐᓇᑐᐃᓐᓇᓚᐅᕈᓗᐊᕐᒪᒍ ᑕᐅᕗᖓ 

ᐊᐅᓪᓚᖃᑦᑕᕐᓂᕆᔭᖓᑦ ᖃᖓᑕᓲᓕᕆᔨᒃᑯᑦ. ᐊᑭᑐᒃᓴᓕᐊᓘᓕᕋᒥᒃ ᑕᐅᕗᙵᖃᑦᑕᕈᓐᓃᖅᐸᓪᓚᐃᓐᓂᕐᒪᑕ.  

 

ᐃᕐᖐᕐᓇᖅ ᑐᕋᐃᓐᓇᖅᑐᒃᑯᑦ ᑐᕋᐃᓐᓇᙱᑦᑑᒐᓗᐊᒃᑯᓪᓗ ᐊᒃᑐᖅᑕᐅᖃᑦᑕᕐᒪᑕ ᑐᓂᓯᔭᕌᖓᒥᒃ 

ᐅᓯᑲᖅᑕᕐᓂᐊᖅᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᑐᓂᒃ ᖃᖓᑕᓲᒃᑯᑦ ᑲᖏᖅᖠᓂᕐᒥᒃ ᖃᓪᓗᓈᑦ ᓄᓇᖓᓄᑦ. ᑕᒪᓐᓇ 

ᓄᖅᑲᖅᑎᑦᑎᓕᓚᐅᕐᒪᑕ. ᑖᓐᓇ ᐃᓗᐊᓗᐊᙱᑦᑐᑦ $5 ᒥᓕᐊᓐ ᐊᓯᐅᒐᒥᒃ ᐊᓯᐅᔨᒐᒥᒃ ᑮᓇᐅᔾᔭᒃᓵᒥ ᑕᐃᒪ 

ᑮᓇᐅᔾᔭᒃᓵᒥ ᑕᐃᒪᓕ ᐃᑯᖓᖔᖅ ᑎᑭᖃᑦᑕᔾᔮᒍᓐᓃᖅᖢᑎᑦ ᐊᐅᓪᓚᖃᑦᑕᔾᔮᕈᓐᓃᖅᖢᑎᒡᓗ.  

 

ᑖᓐᓇ ᐅᑎᕐᕕᒋᒃᑲᓐᓂᐊᕐᔪᒍᒪᒐᒃᑯᑦ ᑳᓐᑐᕌᒃ-ᑕᖃᓚᐅᖅᓯᒪᓐᓂᙱᒻᒪᑦ ᓯᕗᕐᖓᒍᑦ ᑖᔅᓱᒪᑉ ᑳᓐᑐᕌᒃ. ᓯᕗᕐᖓᒍᑦ 

ᑳᓐᑐᕌᒃ-ᖅᑖᓚᐅᖅᑳᖅᑎᓐᓇᒋᑦ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ ᐃᓱᒪᖅᓱᓚᐅᖅᐸᑦ ᓇᓕᐊᖕᓄᑦ ᖃᖓᑕᓲᕐᒧᑦ 

ᐅᓯᔭᐅᔪᒪᖕᒪᖔᕐᒥᒃ? ᖃᓄᕐᓕ ᐱᓕᕆᕝᕕᐅᔪᖅ ᐊᒥᖅᑳᖃᑦᑕᖅᐸᑦ? ᓈᓴᐅᑏᑦ ᑕᐃᒃᑯᐊ ᓈᓴᐅᑎᓖᑦ ᐃᒪᓐᓇᐃᑦᑐᒥᒃ 

ᐃᑰᓈᕐᓗᑎᑦ ᐊᐃᑉᐸᖔᖓᒍᑦ ᓈᓴᐅᑎᓖᑦ ᐃᒪᐃᑦᑐᒥᒃ ᐃᑰᓈᖔᕐᓗᑎᑦ ᖃᖓᑕᓲᒃᑯᑦ. ᖃᓄᕐᓕ ᑕᒪᓐᓇ 

ᐱᓕᕆᔭᐅᖃᑦᑕᓚᐅᖅᐹ ᑳᓐᑐᕌᒃᑎᒍᑦ ᑳᓐᑐᕌᒃ-ᖃᙱᑦᑐᓪᓗ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᒥᔅᑕ ᑳᒻᐳᓪ ᑭᐅᓂᐊᖅᑐᖅ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐱᖓᓱᐃᑦ ᐅᖃᐅᓯᕆᕋᑖᕐᒪᒋᑦ ᑭᐅᓇᓱᖕᓂᐊᖅᐸᒃᑲ.  

 

ᑕᐃᒃᑯᐊ ᐱᓇᓱᐊᒍᑎᐅᔪᐃᑦ ᓴᖅᑭᓚᐅᖅᑕᕗᑦ ᓴᖅᑭᓚᐅᖅᖢᑎᒍᑦ ᑐᓂᔭᐅᖃᑦᑕᓚᐅᖅᑐᒍᑦ ᑐᓂᔭᐅᖃᑦᑕᖅᑐᓂᒃ 

ᖃᐅᔨᓴᖅᑕᐅᔪᐃᓐᓇᖅᑎᐊᖑᓚᐅᖅᑐᑦ ᖃᖓᑕᓲᓕᕆᔨᒃᑯᑦ ᑕᐃᑯᙵᐅᔪᒧᑦ ᐃᑲᓐᖓᑦ, ᐅᕙᙵᑦ ᐱᓇᓱᓚᐅᙱᒻᒪᑕ  

ᑖᓐᓇ ᕿᒥᕐᕈᓇᒃᑕᐅᙱᔾᔪᑎᒋᓚᐅᖅᑕᖓᑦ. ᐱᓕᕆᕝᕕᐅᓗᑕ ᒐᕙᒪᐅᓪᓗᑕᓗ ᐃᖏᕐᕋᓂᖓᓂᒃ ᑲᒪᔪᓐᓇᙱᓐᓇᑦᑕ 

ᑳᓐᑐᕌᒃᑎᒍᑦ ᐱᔪᒪᓇᓲᑎᐅᖃᑦᑕᓚᐅᖅᑐᑦ ᐃᓚᖓᑦ ᓄᖅᑲᕐᒪᑦ ᐱᓇᓱᖃᑕᐅᓚᐅᖅᑐᑦ ᐱᖓᓲᖅᑰᕐᒪᑕ ᖃᖓᑕᓲᑦ.   

 

ᐅᒃᐱᕈᓱᒃᑐᖓᐃᓛᑦ ᐱᖓᓱᐃᑦ ᐃᓚᐅᓚᐅᕐᒪᑕ ᑳᓐᑐᕌᒃ-ᖃᙱᑦᑎᓪᓗᒋᑦ ᑭᕙᓪᓕᕐᒥ. ᐅᓯᑲᖅᑕᕐᓂᖅ ᐱᔾᔪᑎᒋᓪᓗᒍ 

ᑐᙵᕕᖃᖃᑦᑕᓚᐅᖅᑐᖅ ᓱᓖᓛᒃ ᑖᓐᓇ ᑐᓴᒐᒃᓴᓂᒃ ᐅᕙᓃᙶᖅᓯᒪᔪᑦ ᒪᓕᒐᖅᑎᒎᖅᑐᒃᓴᐅᔪᖅ ᑖᒃᑯᐊ 

ᑐᙵᕕᖃᓗᐊᖅᑐᑦ ᖃᖓᑕᓲᓕᕆᔩᑦ ᓇᓕᐊᑦ ᐊᑐᐃᓐᓇᐅᖕᒪᖔᑦ ᐱᓕᕆᕝᕕᖕᒧ ᑕᐃᒃᑯᐊ ᐊᑐᐃᓐᓇᐅᔪᑦ 

ᐱᓕᕆᕝᕕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑐ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ, ᒥᔅᑕ ᑳᒻᐳᓪ, ᑭᐅᒐᕕᑦ. ᑕᕝᕙᓂ ᑐᒃᓯᕋᐅᑎᓕᐊᖑᔪᒥ, 

ᑐᒃᓯᕋᐅᑎᓕᐊᖑᔪᒥ ᐱᓇᓱᒍᑎᓂᒃ ᑳᓐᑐᕌᒃᒧᑦ ᖃᓄᐃᒻᒪᑦ ᐱᕕᒃᓴᖅ ᓲᕐᓗ ᑖᓐᓇ ᐃᓅᓕᓴᖅᑕᐅᔭᖅᑐᖅᑐᖅ 

ᑲᖏᖅᖠᓂᕐᒦᖦᖥᖅᐸᑦ ᕕᓂᐱᒡ-ᒨᙵᐅᓗᓂ ᐋᑐᕚᒧᓪᓘᓐᓃᑦ ᐃᖃᓗᖕᓂᓪᓘᓐᓃᑦ, ᐋᑐᕚᒥ ᓄᓇᓕᖕᓃᙶᖅᑐᖅ 

ᓇᓕᐊᖕᓂᑐᐃᓐᓇᐅᒍᓗᐊᖅ ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᖅᑎᑕᐅᒃᐸᑕ ᐋᓐᓂᐊᕕᖕᒧᑦ, ᑕᒪᓐᓇ 

ᐃᓱᒪᒃᓴᖅᓯᐅᖃᓯᐅᔾᔭᐅᓚᐅᖅᐸ ᓲᕐᓗ ᐆᑦᑑᑎᒋᓗᒍ?  

 

ᐃᑉᐸᒃᓴᖅ ᑐᓴᓚᐅᕋᑦᑕ ᐃᑲᕐᕋᓄᒡᒎᖅ 6-ᓄᑦ ᓄᖅᑲᖅᑕᖃᖅᑕᖅᖢᑎᑦ ᖃᖓᑕᓲᒃᑯᑦ ᐅᓯᔭᐅᓇᓱᓲᖑᖕᒪᑕ 

ᐃᑲᕐᕌᖕᓄᓪᓗ ᒪᕐᕉᖕᓄᒃ ᑲᖏᖅᖠᓂᕐᒥ ᕕᓂᐱᒡ-ᒨᙵᐅᖃᑦᑕᖅᖢᑎᑦ ᑖᓐᓇ ᐊᑯᓂᑲᓪᓚᒃ 

ᐃᑭᕝᕕᒋᓚᐅᖅᓯᒪᙱᓐᓇᒃᑯ ᐊᑯᓂᑲᓪᓚᐅᔪᖅ. ᑕᐃᒪᓐᓇᐃᑦᑐᑦ ᑕᒪᒃᑯᐊᕈᓘᔭᐃᑦ ᐃᓱᒪᒋᔭᐅᓚᐅᖅᐹᑦ 

ᕿᒥᕐᕈᓇᒃᑎᓪᓗᓯ ᐱᔪᒪᓇᓲᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᒥᔅᑕ ᐊᕿᐊᕉᑉ ᑭᐅᓂᐊᖅᑖ. ᖁᔭᓐᓇᒦᒃ.  

 

ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᒡᒍᓯᖅ ᓇᐃᓈᕐᓗᒍ. ᐄ, ᕿᒥᕐᕈᓇᖅᑎᓪᓗᒋᑦ ᕿᒥᕐᕈᓇᕐᓂᕐᒧᑦ 

ᒪᓕᒐᖅ ᑕᐃᒃᑯᐊ ᐱᔨᔅᓯᖅᑕᖏᑦ ᓈᓴᐅᓯᖅᑐᖅᑕᐅᖃᑦᑕᓚᐅᖅᑐᑦ 30-ᐳᓴᓐᑎᖑᓪᓗᑎᑦ, ᐅᑕᖅᑭᓂᖅ 30-ᐳᓴᓐᑎ 

ᑖᒃᑯᐊ ᐱᖃᓯᐅᔾᔭᐅᓚᐅᖅᑐᑦ ᓄᖅᑲᖅᑕᕐᓂᕆᔭᖏᑦ ᐊᒻᒪᓗ ᐊᑯᓂᐅᓂᕆᔭᖓ ᐅᓯᔭᐅᓂᕆᓇᔭᖅᑐᖓ ᖃᖓᓲᑉ 

ᐊᑯᓂᐅᓂᕆᔭᖓ ᐊᒻᒪᓗᑦᑕᐅᖅ ᖃᓄᖅ ᐊᑯᓂᐅᑎᒋᓇᔭᕐᒪᖔᖅ ᓄᓇᓕᖕᒨᓐᖓᐅᓇᓱᒃᖢᓂ ᓯᑎᒧᓪᓘᓐᓃᑦ 

ᐅᐸᒐᓱᐊᖅᑕᖓᓄᑦ ᑕᑯᔭᐅᕝᕕᒃᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑕᐃᒃᑯᐊ ᐱᖃᓯᐅᒧᔾᔭᐅᓂᕐᒪᑕ 30-ᐳᓴᓐᑎ. ᑭᓱᒥᑦ 

ᐅᑕᖅᑭᓂᖅ  

ᑕᒪᓐᓇ ᐃᑲᕐᕋᓕᒫᖅ, ᐃᑲᕐᕋᐅᓪᓘᓃᑦ ᒪᕐᕉᒃ, ᐅᑕᖅᑭᓂᖏᑦ ᐃᓱᒪᒋᔭᐅᖃᓯᐅᔾᔭᐅᓚᐅᖅᐹᑦ, ᐃᑲᕐᕋᓄᑦ 6-ᓄᑦ 

ᐅᑕᖅᑭᑎᑦᑎᖃᑦᑕᓂᐊᕐᒪᖔᑕ ᒪᕐᕉᖕᓄᓪᓘᓐᓃᑦ. ᑕᒪᒃᑯᐊ ᑎᑎᖅᑎᑕᐅᓚᐅᖅᐹᑦ? ᑕᒪᒃᑯᐊ ᑲᒪᒋᔭᐅᓚᐅᕐᒪᑕ 

ᕿᒥᕐᕈᓇᒃᑕᐅᓪᓗᑎᑦ ᓇᓗᓇᐃᖅᑕᐅᓚᐅᕐᓗᑎᒡᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇᑦᓴᐃᓐᓇᖅ ᒥᔅᑕ ᐊᕿᐊᕈᖅ ᑭᐅᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑖᓚᖅᑲᐅᒐᒃᑭᑦ ᒪᒥᐊᓇᖅ. ᒥᔅᑕ ᐊᕿᐊᕈᖅ. 

 

ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓄᖓ ᓂᐅᕕᖅᑎᖃᑦᑕᖅᑐᑦ ᐱᔨᑦᑎᕈᑎᓄᑦ 30-

ᐳᓴᓐᑎᖑᓪᓗᓂ. ᐋᒡᒐᐃ ᑕᐃᒃᑯᐊ ᐱᔨᔅᓯᖅᑕᐅᔪᑦ ᐱᔨᔅᓯᖅᑕᐅᔾᔪᑎᒋᔭᖏᑦ ᑕᐃᒃᑯᐊ ᓇᓚᐅᑦᑖᖅᓯᒪᔪᑦ 

ᓇᓗᓇᐃᖅᓯᓯᒪᔭᕆᐊᖃᓚᐅᖅᑑᒐᓗᐊᑦ ᐃᓂᒃᓴᖏᑦ ᖃᖓᑕᓲᒃᑯᓪᓗ ᑮᓇᐅᔭᓕᕆᓂᕐᒧᓪᓗ ᑖᒃᑯᐊ 3.32-ᒦᑦᑐᑦ. 

 

ᐊᒡᒍᖅᑐᕐᓗᒋᑦ ᐅᑕᖅᑭᓂᕆᖃᑦᑕᖅᑕᖏᑦ 30-ᐳᓴᓐᑎ. ᐅᒃᐱᕈᓱᒃᑐᖓ ᐃᖅᑲᓇᐅᔭᖅᑎᒃᑲ ᑕᒻᒪᕈᒪ 

ᐅᖃᐅᔾᔨᔪᓐᓇᖅᑐᑦ ᐅᕝᕙᓘᓐᓃᑦ ᑐᓴᒐᒃᓴᓂᑦ ᖃᐃᑦᑎᑲᓐᓂᕐᓗᑎᑦ. ᑭᐊᓯᓂᓕ ᐅᑕᖅᑭᓂᕐᒧᑦ 

ᐊᒡᒍᖅᑐᖅᑕᐅᖅᑰᓚᐅᓐᖏᒻᒪᑕ 30-ᐳᓴᓐᑎᑐᐃᓐᓇᖅ ᐊᑐᖅᑕᐅᓚᐅᕐᒪᑦ ᐃᓗᐊᓃᑦᑐᐃᓐᓇᐅᓚᐅᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓇᒃᖢᒋᑦ ᐱᔪᒪᓇᓱᒍᑎᐅᔪᑦ ᑳᓐᑐᕌᓄᑦ ᐅᑕᖅᑭᓂᕐᒧᑦ 

ᐊᒻᒪᓗ ᖃᔅᓯᐊᖅᑎ ᓄᖅᑲᑎᖃᑦᑕᓂᐊᕐᒪᖔᖅ ᖃᖓᑕᓲᖅ ᐱᖃᓯᐅᒧᔾᔭᐅᖅᑰᓂᓐᖏᒻᒪᑦ 

ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒍ. ᑖᓐᓇᖃᐃ, ᓇᓂ ᐅᑕᖅᑭᓐᓂᕐᒪᖔᑕ ᐱᖃᓯᐅᔾᔭᐅᓂᕐᒪᖔᑕ ᐅᑕᖅᑭᓂᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᑖᓐᓇᑦᓴᐃᓐᓇᖅ ᑭᐅᓂᐊᕐᒪᑦ ᒥᔅᑕ ᐊᕿᐊᕈᖅ. 

ᖁᔭᓐᓇᒦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕿᐊᕈᖅ. 

 

ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂ ᐋᖅᑭᒃᓯᒪᔪᒥ ᓈᓴᐅᑎᖓᓂ ᒪᒃᐱᖓ 

ᐅᖃᖅᓯᒪᓪᓚᕆᓐᖏᑦᑑᒐᓗᐊᖅ ᓇᓗᓇᐃᖅᓯᒪᓪᓚᕆᑦᑐᓂᒃ. ᐱᖃᑕᕆᐊᖃᖅᑐᖅ ᖃᓄᐃᑦᑑᕆᐊᖃᕐᒪᖔᑕ ᖃᖓᑕᓲᑦ 

ᓱᑲᓐᓂᖏᑦ, ᖃᑦᑎᓂᑦ ᐃᓄᖃᕈᓐᓇᕐᓂᖏᑦ, ᒥᑦᑕᕐᕕᐅᑉ ᑕᑭᓂᕆᒋᐊᓕᖓ, ᓇᐅᒃᑯᓪᓚᕆᒃ ᐊᖅᑯᑎᒋᔭᐅᓂᐊᖅᑐᑦ  

ᑖᒃᑯᓇᓐᖓᑦ ᐊᑐᓂ ᖃᖓᑕᓲᓂᑦ ᑕᒪᒃᑯᐊ ᐃᓱᒪᒋᔭᐅᖃᓯᐅᔾᔭᐅᔪᐃᓐᓇᐅᓚᐅᖅᑐᑦ. ᑭᐅᔭᔅᓴᕆᒐᓗᐊᖅᑲᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᖅᓯᒻᒪᑦ. ᕿᒥᕐᕈᓪᓗᒋᑦ ᑕᒪᒃᑯᐊ ᓱᑲᓐᓂᕆᔭᖏᑦ 

ᑕᑯᔭᐅᒍᓐᓇᕐᖓᑕ ᖃᓄᑎᒋ ᐃᒫᒃ ᑎᑭᓴᕋᐃᑎᒋᒐᔭᕐᒪᖔᑕ ᐅᐸᑦᑕᖏᓐᓄᑦ. ᖃᐅᔨᒍᒪᒐᓗᐊᖅᑯᖓ ᑕᒪᒃᑯᐊ 

ᐊᑲᐅᔪᒥᑦ ᐊᑲᕐᕆᔮᑦᑎᐊᕐᔫᒥᖁᓪᓗᒋᑦ ᐋᓐᓂᐊᕕᓕᐊᖅᑐᑦ.  

 

ᑕᕝᕙᓂ ᐱᖃᓯᐅᔾᔨᒐᔭᓐᖑᐊᕋᓗᐊᕐᖓᑕ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑲᐅᔪᒦᑦᑎᐊᕐᓂᐊᕋᓗᐊᕐᒪᖔᑕ 

ᐃᑲᕐᕌ 6-ᐸᑕ, ᐃᑲᕐᕌ ᒪᕐᕉᓪᓘᓐᓃᑦ ᐊᐅᓪᓚᖅᑎᒋᔭᖓᓂᑦ ᐅᐸᑦᑕᖓᓄᑦ. ᑕᒪᒃᑯᐊ 

ᐃᓱᒪᒋᔭᐅᖃᓯᐅᔾᔭᐅᒋᐊᕈᓐᓇᖅᑲᑕ ᐃᒫᒃ ᓱᑲᓐᓂᖓ ᐱᐅᔫᒐᓗᐊᖅ ᑖᓐᓇᑑᒋᐊᖃᖅᑐᒋᓐᖏᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᒥᔅᑕ ᑳᒻᐳᓪ ᑭᐅᓯᓂᐊᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑳᒻᐳᓪ. 

 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ, ᓯᕗᓪᓕᖅ ᑭᐅᓇᓱᓐᓂᐊᖅᑕᕋᓗᐊᕋ ᑖᒃᑯᓇᓐᖓᑦ 

ᐃᓚᔭᐅᒃᑲᓐᓂᑐᐃᓐᓇᕆᐊᖃᕐᓂᐊᐸᓪᓚᐃᔪᖅ.  

 

ᓇᓗᓇᐃᖅᓯᑲᓐᓂᕈᒪᔪᖓ ᑖᒃᑯᐊ ᐋᖅᑭᒃᓯᒪᓂᖏᑦ ᐃᓚᖏᑦ ᑕᑯᔭᐅᔭᕆᐊᖃᖅᑐᑦ ᖃᓪᓗᓈᑦ ᓄᓇᖓᓐᓂ, 

ᑲᖏᖅᓯᓂᕐᒥᓘᓐᓃᑦ, ᐅᐃᓂᐸᐃᒡ-ᒥ, ᑰᔾᔪᐊᕌᓗᒻᒥ. ᑕᒪᒃᑯᐊ ᑐᐊᕕᕐᓇᑐᒃᑰᕆᐊᖃᓐᖏᑉᐸᑕ ᑕᒪᒃᑯᐊᖑᔪᑦ ᑭᓯᐊᓂᓕ 

ᑐᐊᕕᕐᓇᑐᒃᑰᕆᐊᖃᕐᓂᖅᑲᑕ ᐊᐃᔭᐅᓲᖑᔪᑦ. ᑖᒃᑯᐊᓕ ᐃᓛᒃᑰᖔᕐᔪᒻᒥᔪᑦ ᑖᓐᓇ ᐃᖅᑲᐅᒪᔭᐅᒋᐊᖁᔭᕋ. ᑖᒃᑯᐊ 

ᑮᓇᐅᔭᑦ ᐅᖃᐅᓯᕆᔭᕗᑦ ᐊᑐᖅᓯᒪᔪᑦ ᓘᒃᑖᒥᑦ ᑕᑯᕕᔅᓴᖓ ᐋᖅᑭᑦᑕᐅᓯᒪᔪᖅ ᑐᐊᕕᕐᓇᑐᒃᑰᖏᑦᑐᕐᓕ.  

 

ᐅᕙᒍᓂᓛᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑲᐅᑎᑦᑎᒐᓱᑉᐸᑦᑐᒍᑦ ᑭᓯᐊᓂ ᑕᐃᒃᑯᐊ ᖃᖓᑕᓲᓕᕆᔩᑦ 

ᐱᔨᑦᑎᕐᖓᑕ ᑕᒪᒃᑯᓂᖓ ᐊᒻᒪᓗ ᐊᑲᕐᕆᑎᑦᑎᒋᐊᖃᖅᑐᑎᑦ ᐊᑲᐅᔪᒦᑎᑦᑎᒋᐊᖃᖅᑐᑎᑦ ᐋᓐᓂᐊᕕᓕᐊᖅᑐᓄᑦ 

ᐃᑭᒪᕕᐅᕙᑦᑐᑦ.  

 

ᒪᕐᕉᓐᓂᒃ ᐃᓱᒫᓘᑎᓂᑦ ᐱᑕᖃᕐᖓᑦ. ᓄᓇᕗᒻᒥᐅᑦ ᐅᑕᖅᑭᑎᑐᐃᓐᓇᔮᓐᖏᓇᑦᑎᒍ ᓘᒃᑖᒥᑦ ᐃᒫᒃ ᐃᕐᖐᓐᓇᖅ 

ᑕᑯᔭᐅᔭᕆᐊᖃᖅᑲᑕ ᑐᐊᕕᕐᓇᑐᒃᑰᖅᑎᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ.  

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᐅᔪᖅ ᐊᐃᐳᕈ 8-ᒥᑦ, ᐋᑐᕚᒥ ᐊᕕᒃᓯᒪᔪᖅ ᕘᔅᑎᐊᒃᑯᓐᓂ, 

ᓄᓇᓯᒃᑯᓐᓂ, ᑲᓇᐃᑎᐊᓐ ᓄᐊᑦ, ᐊᓯᖏᓐᓂᓪᓗ ᐊᕕᒃᓯᒪᓗᐊᓐᖏᑦᑑᒐᓗᐊᖅ. ᑕᐃᒪᓕ, 

ᓇᓗᓇᐃᖅᓯᒋᐊᕈᓐᓇᕿᖅᑲᐃ ᐅᕙᓐᖓ ᐊᕕᑦᑕᐅᔪᓐᓇᕐᖓᑦ ᑲᑐᔾᔭᐅᔪᓐᓇᕐᖓᑦ ᒪᕐᕉᒃ ᓱᐴᔫᖑᔫᒃ, ᑕᐃᑲᓐᖓᓪᓗ 

ᑲᖏᖅᓯᓂᕐᒥ ᑕᐃᒪᐃᓚᐅᓐᖏᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᑖᓐᓇᓴᐃᓐᓇᖅ ᒥᔅᑕ ᑳᒻᐳᓪ ᑭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᑳᒻᐳᓪ. 

 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᓗᓇᐃᒃᑲᓂᕐᓗᒍ ᑕᐃᒃᑯᐊ ᖃᖓᑕᓲᓕᕆᔨᐅᔪᑦ 

ᑳᓐᑐᕌᖃᐅᓚᐅᖅᑐᑦ ᒪᓕᑦᑕᐅᓚᐅᖅᑐᑦ ᖃᐅᔨᓴᖅᑕᐅᓚᐅᖅᑐᑦ ᑳᓐᑐᕌᑕᕋᓱᐊᓚᐅᖅᑐᑦ ᑭᓯᐊᓂ 

ᑳᓐᑐᕌᒃᑕᓚᐅᓐᖏᑐᓪᓕ ᐱᓚᐅᓐᖏᑦᑐᑦ ᑭᓯᐊᓂ ᑕᐃᒃᑯᓄᖓ ᑐᓂᓯᓚᐅᖅᑑᒐᓗᐊᑦ ᑳᓐᑐᕌᖅᑖᕋᓱᑦᑐᓂᓛᒃ. 

ᕿᒥᕐᕈᓚᐅᖅᑕᕗᑦ ᑕᐃᒃᑯᐊ ᑐᔅᓯᕌᕈᑎᒋᔭᖏᑦ. ᐊᒻᒪᓗ ᐃᓱᒪᒋᓪᓗᒋᑦ ᑕᒪᒃᑯᐊ ᐳᓴᓐᑎᖏᑎᖑᑦ ᖃᓄᖅ 

ᐃᓱᒪᒋᓚᐅᕐᒪᖔᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑳᓐᑐᕋᖑᔪᖅ ᓴᖅᑭᑕᐅᑉᐸᑦ ᐅᕙᙵᑦ ᐋᑐᕚᒧᑦ 

ᐊᕕᒃᑕᐅᓯᒪᔫᔮᖅᑐᖅ ᐳᓴᓐᑎᖏᑎᒍᑦ ᑭᓯᐊᓂ ᑖᒃᑯᐊᖃᐃ ᑕᐃᒫᓪᓗᐊᖅ ᐊᑭᖃᕈᒪᓚᐅᖅᑲᑦ ᑕᐃᒫᖑᑯᐊ ᑕᒪᕐᒥᒃ 

ᐊᑐᖅᑕᐅᓚᐅᖅᑲᑦ? ᓱᒻᒪᓪᓕ ᑕᒪᓐᓇ ᕿᒥᕐᕈᔭᐅᓐᓂᙱᓚᖅ ᐊᓯᖏᓐᓂᒃ ᐊᕕᒃᑐᖅᓯᒪᔪᓂᒃ ᖃᓪᓗᓈᓅᖅᐸᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑲᑎᒪᔩᑦ ᐊᖏᕈᓐᓇᖅᐸᑕ ᑕᐃᓐᓇ 

ᑳᓐᑐᕌᒃᓕᕆᔨ ᒥᔅᑕ ᒪᑲᓚᒃ ᒪᐅᖓ ᐃᖏᖁᒐᓗᐊᖅᐸᕗᑦ ᐊᖏᖅᑕᐅᓐᓂᕈᒪ ᑕᒪᑯᓂᖓ ᑭᐅᑦᑎᐊᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᓐᓇ ᐃᓯᖅᑎᑲᐃᓐᓇᕈᒃ.  

 

(ᑐᓵᔨᑎᒍᑦ) ᑐᙵᓱᒋᑦ ᐅᑎᕐᒥᒐᕕᑦ, ᒥᔅᑕ ᒪᑲᓚᒃ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᑖᓐᓇ ᐃᑲᔪᖅᑎᒋᐊᓪᓚᖕᓂᐊᕋᒃᑯ ᒥᔅᑕ ᒪᑲᓚᒃ. ᑖᓐᓇᓕ ᑕᐃᔭᐅᔪᖅ ᑲᒪᔨ 

ᑖᒃᑯᓇᓂ ᑳᓐᑐᕌᒃᑐᓕᕆᔨᓂᒃ ᐊᒻᒪᓗ Procurement. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᐅᓂᐊᖅᐱᐅᒃ ᐊᐱᖅᑯᑕᐅᕋᑖᖅᑐᒦᒃ? ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᑭᐅᓂᐊᖅᐱᐅᒃ ᐊᐱᖅᑯᑎᐅᕋᑖᖅᑐᖅ?  

 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᑐᑐ, ᐊᐱᖅᓱᕐᖓᑦ. ᑕᐃᒪ ᑖᒃᑯᐊ 

ᑳᓐᑐᕌᒃᑖᕋᓱᐊᕈᑎᐅᔪᑦ ᖃᐅᔨᓴᖅᑐᑎᒍᑦ ᐱᔪᒪᔾᔪᑎᖏᓐᓂᒃ ᑎᑎᖅᑲᐅᔪᓂᒃ ᐅᖃᖅᓯᒪᓚᐅᖅᓯᒪᒐᑦᑕ ᕿᒥᕐᕈᓂᕋᖅᑐᑕ  

ᑐᓂᓂᐊᕐᓂᑎᓐᓄᑦ ᑳᓐᑐᕌᒃ-ᖑᔪᖅ ᐊᒡᒍᑐᖅᓯᒪᓗᒋᑦ ᐱᔮᖅᑯᒥᐅᙱᑦᑐᖅ ᐃᓛᒃ 

ᑕᐃᒪᐃᑦᑕᐅᑎᒋᓇᓱᒍᒪᓚᐅᙱᑦᑐᒍᑦ ᐊᑐᙱᒍᒪᙱᓪᓗᑕᐅᓚᐅᙱᑦᑐᖑᑦ ᖃᖓᑕᓲᓂᒃ, ᑕᐃᒃᑯᐊ ᐱᓇᓱᒃᑐᑦ 

ᑭᐅᖁᔭᐅᓚᐅᕐᖓᑕ ᐊᑕᖐᓗᑎᑦ ᐱᔨᑦᑎᕐᓂᕆᓂᐊᖅᑕᒥᓂᒃ.  

 

ᐊᑕᐅᓯᕐᒥᒃ ᖃᖓᑕᓲᖅᑕᖃᓚᐅᕐᒥᔪᖅ ᐱᔪᒪᔭᒥᓂᒃ ᐋᖅᑭᔅᓯᔪᑦ ᐊᑭᓖᒍᓐᓇᖅᓯᒋᐊᕐᓗᑎᑦ ᓈᒻᒪᓕᖃᐃᑦ ᐃᒫᒃ 

ᑐᓂᔭᐅᙱᒃᑯᑎᑦ, ᑐᓂᔭᐅᙱᒃᑯᑎᑦ ᑳᓐᑐᕌᒃᑖᙱᒃᑯᑎᑦ ᖃᓄᖅ ᐊᑭᖃᕋᔭᕐᒪᖔᑦ ᓇᓗᓇᐃᖅᓯᓯᒪᓚᐅᙱᑦᑐᑦ 

ᑕᐃᒪᐃᑦᑎᓪᓗᒍ ᐊᑭᓕᒃᑕᖃᖅᑎᓐᓇᒍ ᑖᓐᓇ ᐱᔪᒪᔾᔪᑎᖓ ᐱᔭᕇᖅᓯᒪᙱᓚᑦ ᐊᒻᒪᓗ ᖃᐅᔨᓴᖅᑕᐅᔪᓐᓇᙱᓚᖅ.  

ᐃᒪᐃᑦᑐᖃᓚᐅᕐᖓᑦ ᖃᖓᑕᓲᓕᕆᔨᐅᔪᑦ ᐱᔭᕇᖅᓯᒪᙱᑦᑐᓂᒃ ᑐᓂᓯᓚᐅᖅᑐᖅ ᒫᙵᑦ ᑕᐅᓄᖓ 

ᖃᓄᐃᓕᐅᖃᑦᑕᓂᐊᕐᓂᖏᓐᓂᒃ ᑐᑭᓯᒃᑲᓐᓂᖅᑐᒃᓴᐅᕗᑎᑦ ᖃᓄᖅ ᓱᒻᒪᑦ ᐃᓚᖏᑦ ᐱᖃᓯᐅᔾᔭᐅᓚᐅᙱᒻᒪᖔᑕ 

ᖃᖓᑕᓲᓕᕆᔨᐅᔪᑦ. ᑖᒃᑯᐊᓕ ᐃᓚᖏᑦ ᓈᓴᐅᑎᓕᕆᓂᒃᑯᑎᒍᑦ ᓇᓗᓇᐃᖅᓯᓯᒪᓚᐅᖅᑐᑦ.  

 

ᑕᒪᒃᑯᐊ ᐱᑎᑦᑎᖃᑦᑕᖅᑕᕗᑦ ᑕᐃᒃᑯᐊ ᐊᑐᖃᑦᑕᖅᑐᑦ ᑲᑎᒪᖃᑎᒋᓚᐅᕋᑦᑎᒍ ᐊᐱᖅᓱᕈᓐᓇᑎᑦᑐᒋᑦ ᑭᐅᕙᑦᑐᒋᓪᓗ.  

ᐊᐱᖅᑯᑕᐅᓚᐅᕐᒥᔪᖅ ᐃᓚᖓᑦ ᖃᖓᑕᓲᓕᕆᔨᐅᔪᓂᒃ ᐃᓚᒋᔭᐅᑎᑦᑐᒍ ᑐᓂᓯᓚᐅᖅᑐᒍᑦ ᑖᒃᑯᐊᓗ ᑭᐅᔾᔪᑕᐅᔪᑦ 

ᐅᐃᒍᖏᓐᓃᑦᑐᒋᑦ.  

 

ᐊᐅᓪᓚᖅᑎᓚᐅᖅᑐᑦ ᖃᓄᖅ ᑐᕋᐃᓐᓇᖅᑎᒋᕙᒻᒪᖔᑦᑕ ᑭᐅᓚᐅᖅᑐᒍᓪᓕ ᐊᐱᖅᑯᑕᐅᖃᑦᑕᓚᐅᖅᑐᖅ 

ᑭᐅᖃᑦᑕᓚᐅᖅᑐᒋᓪᓗ ᑕᒪᓐᓇ ᐱᔨᑦᑎᕐᓂᖓᑕ ᐃᓚᒋᓂᐊᕐᖓᒍ. ᑕᐃᒪᓕ, ᐊᑲᐅᓂᐊᕐᓂᖏᓐᓄᑦ ᑕᒪᒃᑯᐊ 

ᐱᒻᒪᕆᒋᔭᐅᓚᐅᕐᖓᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᐃᓈᕐᔪᒥᓗᒍ ᑭᐅᖃᑦᑕᓂᐊᖅᑯᑎᑦ ᐊᒻᒪ ᐊᐱᖅᓱᓕᕋᒃᑭᑦ ᑕᐃᒫᔅᓴᐃᓐᓇᖅ. 

ᑐᓵᓐᖏᑕᓰ? ᐅᖃᓕᕈᔅᓯ ᓱᒃᑲᐃᓪᓕᒋᐊᕐᔪᒥᓗᓯᖃᐃ ᐅᖃᖃᑦᑕᓂᐊᖅᑯᑎᑦ, ᒥᔅᑕ ᒪᑲᓚᒃ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ. ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃ ᖁᔭᒋᓪᓗᒍ ᐊᒃᓱᐊᓗᒃ ᓇᓗᓇᐃᖅᓯᑎᐊᕐᖓᑦ.  

ᐊᒻᒪᑦᑕᐅᖅ ᐃᒫᒃ ᐱᑕᖃᖅᑎᓐᓇᒍᐃᓛᒃ ᖃᐅᔨᓴᕋᔅᓴᐅᖏᒻᒪᑕ ᐊᒻᒪᓗ ᑐᒃᓯᕋᖅᑐᖃᓚᐅᕆᕙ  

ᑎᑎᕋᖅᓯᒪᔪᖅᑕᖃᒃᑲᓐᓂᓚᐅᖅᑲ ᐊᐱᖅᑯᑕᐅᓐᖏᑦᑑᒐᓗᐊᕐᒥ ᑖᒃᑯᓇᓂ ᑐᒃᓯᕋᐅᑎᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓴᐃᓐᓇᖅ ᒥᔅᑕ ᒪᑲᓚᒃ ᑭᐅᑎᓐᓂᐊᖅᑕᕋ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᓚᒃ.  

 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐊᐱᕆᓐᖑᐊᑕᖅᓯᓇᕐᖓᑦ. ᑖᒃᑯᓇᓂ ᑎᑎᖅᑲᐅᔪᓂᑦ ᑕᐃᒃᑯ 

ᐱᓇᓱᑦᑐᓕᒫᑦ ᓇᓗᓇᐃᖅᓯᓯᒪᖁᓚᐅᖅᑕᕗᑦ ᖃᓄᖅ ᑐᑭᓯᐅᒪᓂᖓᓂ.ᑕᐃᒃᑯᐊᓕ ᐊᐱᖅᑯᓯᕆᓯᒪᓐᖏᑕᑦᑎᓐᓂ  

ᐱᑕᖃᓚᐅᓐᖏᑦᑐᖅ ᑕᐃᒃᑯᐊ ᐱᓇᓱᖁᓚᐅᕋᑦᑎᒍᑦ ᖃᓄᖅ ᐱᓕᕆᖃᑦᑕᖅᓯᒪᒻᒪᖔᑕ.  

 

ᐱᖃᓯᐅᔾᔨᓯᒪᓚᐅᖅᑐᑦ ᓲᕐᓗ ᐋᓐᓂᐊᓯᐅᖅᑎᓂᕐᒧᑦ ᐱᑖᖅᑎᑦᑎᖃᑦᑕᓂᕐᒧᑦ ᐊᔾᔨᒌᓐᖏᑦᑐᓂᑦ ᐃᓄᓐᓂᑦ 

ᐃᓕᓐᓂᐊᑎᑦᑎᖃᑦᑕᕐᓂᖏᓐᓂ, ᐃᖅᑲᓇᐅᔭᖅᑎᑦᑎᓂᖏᓐᓂ ᑕᒪᒃᑯᐊ ᐃᓗᐊᓃᓚᐅᖅᑐᑦ ᑖᓐᓇ ᐱᔨᑦᑎᖃᑦᑕᑎᓐᓄᑦ 

ᐃᓗᐊᓃᓚᐅᕐᖓᑕ. ᑭᓯᐊᓂᓕ ᖃᐅᔨᓴᖅᑕᐅᑎᓪᓗᒋᑦ ᐊᓯᔾᔨᕈᑎᖃᓪᓗᐊᓂᐊᓚᐅᓐᖏᑦᑐᑦ ᑐᓂᔭᐅᓂᖏᓐᓄᑦ. 

ᑭᐅᔭᔅᓴᕆᕙᕋ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑐᑐ. 

 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᔅᑕ ᒪᑲᓚᒃ, ᓇᓗᓇᐃᖅᓯᕋᑖᕋᕕᑦ. ᑕᐃᒃᑯᐊᑦᑕᐅᖅ 

ᑲᔪᖏᖅᓴᐃᔾᔪᑏᑦ ᑐᑭᓯᑕᐃᓐᓇᕐᒥᒐᑦᑎᒍ ᖃᓄᖅ ᐱᓇᓱᓕᕋᐃᒻᒪᑕ ᑲᔪᖏᖅᓴᐃᓲᖑᒻᒪᖔᑕ ᓂᕈᐊᖅᑕᐅᔪᒪᓪᓗᑎᑦ.  

 

ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ ᑲᔪᖏᖅᓴᐃᔾᔪᑎᒋᔭᖏᑦ ᐱᓇᓱᐊᕈᑎᒋᔭᖏᑦ ᑳᓐᑐᕌᒥᑦ ᐅᖃᐅᓯᓚᐅᕐᒪᖔᑕ 

ᐅᖃᐅᓯᐅᓕᖅᑎᓪᓗᒋᑦ ᐅᖃᐅᓯᕆᖅᑲᐅᒻᒪᒍ ᑖᒃᑯᐊ ᐱᓕᕆᕝᕕᒋᔭᖓᑕ ᒥᓂᔅᑕᐃᓪᓗ ᑲᑎᒪᔨᖏᑦᑕ 

ᑲᑎᒪᔾᔪᑎᒋᓐᓂᕐᒪᔾᔪᒃ ᑕᐃᒃᑯᐊ ᐱᖃᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᒥᔅᑕ ᒪᑲᓚᒃ ᑭᐅᓂᐊᕐᒪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᒪᑲᓚᒃ.  

 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᓴᖅᑕᐅᓚᐅᖅᑐᑦ ᐃᓗᓕᖏᑦ ᑕᐃᒫᒃ 

ᒥᑭᔫᑎᓐᓇᓱᓐᖏᑕᕋᓗᐊᒃᑲ  ᑭᓯᐊᓂ ᑕᑯᓐᓇᖅᑐᒋᑦ ᐊᓯᖏᑦ ᒥᑭᑦᑑᑕᐅᓚᐅᕐᒪᑕ. ᐃᓱᒪᓕᐅᕈᑕᐅᔪᑦ ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᒃᑐᐃᓂᖃᕋᔭᓚᐅᓐᖏᑦᑐᖅ ᑭᓇ ᑳᓐᑐᕌᖅᑖᓂᐊᕐᒪᖔᑦ. ᑖᒃᑯᐊ ᐅᖃᐅᓯᕆᓕᕋᑦᑎᒍ ᒥᓂᔅᑕᐃ  

ᑲᑎᒪᔨᖏᓐᓄᑦ ᐅᖃᐅᓯᕆᔭᐅᔪᑦᓴᐅᓚᐅᖅᑐᑦ ᐅᖃᐅᓯᑐᐃᓐᓇᒃᑯᑦ ᐃᓚᖏᑦ. ᑭᓯᐊᓂᓕ, ᒥᑭᑦᑑᑕᐅᓂᖅᓴᐃᑦ 

ᐅᖃᐅᓯᕆᔭᐅᒐᔭᓚᐅᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᐱᔭᕇᕋᑖᕋᕕᑦ ᐃᓱᒪᓕᕋᑖᕐᒪᓪᓗ ᐅᖃᓪᓚᕝᕖᑦ. ᒥᔅᑕ 

ᓯᒪᐃᓚᒃ.  

ᓯᒪᐃᓚᒃ: ᐱᐊᓂᖕᓇᖅᓯᓕᖅᖢᓂᓗ, ᐃᒃᓯᕙᐅᑖᖅ. ᖃᓄᖅᑐᖅ? ᐃᒻᒪᖃ ᑕᒑᖅ, ᒥᔅᑕ ᑰᓕ, ᐃᓱᒪᒃᓵᕌᓪᓚᓚᐅᖅᐸᑦ. 

ᒪ'ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᓗᒃ ᐅᖃᓕᒪᓂᐊᓕᖅᑲᐅᒻᒥᒻᒪᑦ. ᒥᔅᑕ ᐊᕐᕚᓪᓗᒃ.  

 

ᐊᕐᕚᕐᓗᒃ: ᐃᒃᓯᕙᐅᑖᖅ, ᖁᔭᓐᓇᒦᖑᒐᓗᐊᖅ, ᑭᓯᐊᓂ ᐅᓇ ᑕᐃᕕᑦ, ᒥᔅᑕ ᓯᒪᐃᓚᒃ, ᐅᖃᕋᑖᕐᒪᑦ 

ᐊᐱᖅᓱᕐᓂᐊᕐᒥᒐᒪᑦᑕᐅᖅ ᑭᓯᐊᓂ ᑖᓐᓇ ᓇᐃᓗᐊᓕᒑᕐᒪᑦ. ᐅᓇ ᒥᔅᑕ ᑕᒑᖅ ᑰᓕ ᐅᐃᒍᒋᐊᖅᓯᒐᓛᒍᒪᖅᑰᕐᒪᑦ 

ᑕᐃᑯᖓ ᐅᖃᓪᓚᖅᑲᐅᔭᒥᓂᒃ. ᓲᖅ, ᐊᓯᙳᓗᐊᓕᒑᔪᐊᓘᒐᓐᓄᒡᓕ ᑕᐃᕕᑦᓗ ᒫᓐᓇ ᐊᐱᖅᓱᕆᐊᕋᓗᐊᕋᓐᓄᒃ 

ᑕᐃᒪᐃᒻᒪᑦ ᐊᐱᕆᔪᒪᕙᒋᑦ ᐱᕕᖃᖅᑎᑦᑐᓐᓇᕐᒪᖔᓐᓂ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐄ, ᑕᐃᒪᐃᑲᐃᓐᓇᑕᐃ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᒃᑲᓐᓂᕈᒪᒐᒪ ᑖᓐᓇ ᑳᓐᑐᕌᒃ ᓇᓚᐅᑦᓵᕐᓂᒃᑯᑦ 

ᓴᖅᑭᑕᐅᓚᐅᕐᒪᑦ ᓇᓗᓇᕈᔪᖅᑰᔨᓚᐅᕐᒪᑕᖃᐃ ᐱᔭᕆᐊᑐᓗᐊᕐᓂᐊᕐᖓᑕ ᐅᖃᐅᓯᖅᑕᖏᑦ ᓴᖅᑭᑕᐅᒻᒪᑕ 5-6 

ᑐᐃᓐᓇᐅᑎᓪᓗᒋᑦ ᖃᖓᑕᓲᓕᕆᔩᑦ ᑭᕙᓪᓕᕐᒥ ᓇᓗᓇᕈᓐᓃᑲᐅᑎᒋᔪᖅ ᓇᓪᓕᐊᑐᐃᓐᓇᖅ ᑕᐃᒃᑯᐊ ᖃᖓᑕᓲᓕᕆᔩᑦ 

ᑭᒡᒐᖅᑐᐃᔨᖃᖅᑑᔮᕐᓂᙱᒻᒪᑕ.  

 

ᐱᖃᑕᐅᔪᐃᓐᓇᐅᓂᕐᒪᑕ ᐃᒻᒪᖃ ᑕᐃᒃᑯᐊ ᑲᒻᐸᓂᐅᔪᑦ ᑕᐃᒪ ᐅᓯᖃᑦᑕᓕᕇᖅᑐᑦ ᑖᒃᑯᓄᖓ 

ᒪᓂᒪᓴᕐᕕᐅᔪᑦᓴᐅᔪᕕᓂᐅᒐᓗᐊᑦ. ᑖᓐᓇ ᒥᓂᔅᑕ ᐊᖏᕋᔭᖅᐸ ᑕᐃᒪᐃᓚᐅᕆᐊᖏᑦ? ᑳᓐᑐᕌᒃ ᓴᖅᑭᑕᐅᓕᕐᒪᑕ ᐊᒻᒪ 

ᑕᐃᒫᒃ ᑲᔪᓯᓚᕿᓯᒪᓪᓗᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐃᓂᖅᑎᖅᓯᔪᖃᖅᐸᓪᓚᐃᒻᒪᑦ. ᒥᓂᔅᑕ ᐲᑯ.  

 

ᐃᓂᖅᑎᕈᑎᒃ 

 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑐᑭᓯᓪᓗᖓ ᐅᖃᐅᓯᒋᔭᓯ ᐋᔩᕈᑏᑦ ᑕᐃᒪ ᐅᖃᐅᓯᒋᔭᕗᑦ 

ᐊᑦᑕᕆᒋᐊᖃᕋᑦᑎᒍ ᐅᖃᐅᓯᕗᑦ ᒪᓕᒐᓕᐅᖅᑎ ᑰᓕ ᐅᖃᐅᓯᒋᖅᑲᐅᔭᖏᓐᓂᒃ ᐅᑎᖅᑎᑦᑎᖁᓪᓗᒍ ᑖᒃᑯᐊ 

ᐱᕋᔭᓐᓂᕋᐃᓪᓗᓂ ᐱᔮᖅᑯᒻᒥᒃ ᓴᓪᓗᓂᕋᐃᓪᓗᓂ, ᑕᒪᒃᑯᐊ ᐅᖃᐅᓰᑦ ᓈᒻᒪᙱᒻᒪᑕ ᐊᑐᖃᑦᑕᕐᓗᒋᑦ ᒪᓕᒐᓕᐅᕐᕕᒻᒥ 

ᑲᑎᒪᕕᔾᔪᐊᖅᑎᓪᓗᑕ ᑖᒃᑯᐊ ᐅᖃᐅᓰᑦ ᐊᑐᕐᓂᓪᓗᑦᑕᐅᖃᑦᑕᖁᓇᒋᑦ.  

 

ᑕᐃᓐᓇ ᐅᖃᐅᓯᒋᕋᑖᖅᑕᖓᑦ ᐅᑎᖅᑎᖁᓪᓗᒍ ᐲᖅᑕᐅᖁᓪᓗᒍ ᑲᑎᒪᔾᔪᑎᐅᖅᑲᐅᔪᓂᒃ ᑕᐃᒫᒃ ᓱᓕᙱᒻᒪᑦ 

ᓴᓪᓗᓪᓗᑎᑦ ᐅᖃᖅᑐᕕᓂᐅᓂᕋᐃᔪᖃᕐᓂᖅᐸᑦ ᑕᐃᒪᐃᓚᐅᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐃᓂᖅᑎᕈᑎᒃ. ᑰᓕ. 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ ᓴᓪᓗᓂᖅ ᐅᖃᖅᑐᒥᓂᐅᓂᕋᐃᔾᔭᙱᓚᖓ ᐊᓪᓛᑦ 

ᐸᓯᑦᓯᒐᔭᙱᑦᑐᖓᓘᓐᓃᑦ ᑕᐃᒫᒃ. ᑖᓐᓇ ᐅᕙᓐᓂᒃ ᐸᓯᑦᓯᔪᖅ ᑕᒻᒪᖔᕐᒪᑦ ᐅᑎᖅᑎᑕᐅᖁᖔᖅᑕᕋ. ᑖᓐᓇ 

ᓇᓚᐅᑦᓵᕈᑎ ᓲᕐᓗ ᐋᖅᑭᑦᓯᒪᑦᓯᐊᕐᓂᖏᒻᒪᑦ ᓴᓪᓗᔪᒥᓂᐅᖅᑰᔨᓪᓗᓂᐅᖅᑲᐅᔪᖓ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐲᑯ, ᑕᐃᒫ?  

 

(ᑐᓵᔨᑎᒍᑦ) ᐃᓂᖅᑎᕆᓂᖅᑕᖃᙱᑦᑐᖅ ᑖᑦᓱᒧᖓ ᓴᓪᓗᓂᕋᐃᔪᒧᑦ. (ᑐᓵᔨᑎᒎᕈᓐᓃᖅᑐᖅ) ᑭᓇ ᐅᖃᖅᑲᐅᔪᖅ? 

ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ ᒪᓕᒐᓕᐅᖅᑎᐅᑉ ᓯᕗᓕᖅᑎᖓᑦ ᐸᓯᑦᓯᓂᖓᑦ ᐲᖅᑕᐅᖁᔭᕋᓗᐊᕋ 

ᓴᓪᓗᓂᕋᐃᖅᑲᐅᙱᑦᑎᐊᒻᒪᕆᒃᑲᒪ ᐅᖃᐅᓯᖃᖅᑎᓪᓗᑕ ᑳᓐᑐᕌᒃᓖᑦ ᓇᓚᐅᑦᓵᖅᑕᐅᓂᖓᑦ ᑳᓐᑐᕌᒃᑖᕋᓱᐊᕈᒪᔪᓄᑦ 

ᐅᖃᐅᓯᒋᖅᑲᐅᒐᒃᑯ ᑖᓐᓇ ᐲᖅᑕᐅᖁᔭᕋᓗᐊᕋ ᐅᖃᐅᓯᖓᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐲᑯ, ᐅᖃᐅᓯᒋᖅᑲᐅᔭᓐᓄᑦ. ᒥᓂᔅᑕ ᐲᑯ. 

 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑕᐅᔪᖅ ᓴᓪᓗᓂᕐᒥᒃ 

ᐅᖃᐅᓯᖃᖅᑎᓪᓗᒍ Fraud-ᓚᔪᒥᒃ ᐊᑦᓱᐊᓗᒃ ᑐᓴᕐᓂᙱᒻᒪᑦ ᑕᐃᒃᑯᐊ ᑲᑎᒪᔾᔪᑎᒥᓃᑦ ᕿᒥᕐᕈᔭᐅᖁᔭᒃᑲ 

ᐅᖃᓕᒫᖅᑕᐅᓗᑎᑦ ᑕᐃᒪᐃᓕᖅᑲᐅᒻᒪᖔᑦ. 

 

ᑭᓯᐊᓂ ᑕᒻᒪᕐᓂᕈᒪ ᑖᓐᓇ ᓴᓪᓗᓂᖅ ᐅᕝᕙᓗ ᓯᓚᐃᕐᕆᑦᓯᓂᖅ ᐊᑐᕐᓂᖅᐸᒍ ᐅᖃᐅᓯᓂ ᐲᖅᑕᐅᖁᒐᔭᖅᑕᕋ 

ᑎᑎᕋᖅᓯᒪᔪᓂᒃ. ᐊᒻᒪᓗ ᑕᒻᒪᕈᒪ ᒪᒥᐊᓇᕐᔪᐊᕌᓘᙳᓱᒃᑐᖅ ᐅᖃᑲᒻᒪᓐᓂᕈᒪ ᑭᓯᐊᓂ ᐅᖃᐱᓗᒍᒥᓇᙱᒻᒪᑦ 

ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᒪᐃᑦᑐᐊᓗᓐᓂᒃ ᐅᖃᐅᓯᖃᖅᑎᓪᓗᑕ, Flawed-ᖑᓂᕋᖅᑲᐅᔭᖓᑦ.  

 

ᑕᐃᒃᑯᐊᓗ ᓂᐱᓕᐅᖅᓯᒪᔪᑦ ᕿᒥᕐᕈᔭᐅᑦᓯᐊᕐᓗᑎᑦ ᓇᕿᑦᑕᖅᓯᒪᓂᖏᑦ ᓂᐱᓕᐅᖅᓯᒪᔪᓪᓗ 

ᕿᒥᕐᕈᐊᑦᓯᐊᖅᑕᐅᖁᔭᒃᑲ ᓈᓚᒃᑕᐅᓗᑎᒡᓗ ᑕᕝᕙᓂ ᒥᑭᓪᓕᑎᖅᓱᖓ ᑕᒻᒪᕐᓂᕈᒪ ᐲᖅᑕᐅᖁᓂᐊᖅᑲᒃᑲ ᐅᖃᐅᓯᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᖃᐅᔨᒋᐊᕐᓂᐊᖅᑲᕗᑦ ᑲᑎᒪᔾᔪᑎᒥᓃᑦ ᓂᐱᓕᐅᖅᓯᒪᔪᓪᓗ 

ᖃᐅᑉᐸᑦ ᐅᕝᕙᓗ ᐅᐊᑦᓯᐊᕈ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒡᒍᓇᖅᑑᒐᓗᐊᖅ ᑕᐃᒪᐃᑎᑕᐅᒋᐊᑦᓴᖅ. 

 

ᐃᒃᓯᕙᐅᑖᖅ, ᐋᓐᓂᐊᕕᓕᐊᖅᐸᑦᑐᓄᑦ ᑳᓐᑐᕋᖑᖃᑦᑕᖅᑐᑦ ᖃᖓᑕᓲᖅᑎᑦᑎᒍᑦ. ᑕᐃᓐᓇ ᖃᖓᑕᓲᖅ ᐊᑕᐅᓯᖅ 

ᓱᐱᔭᐅᓐᖏᓛᒃ ᓄᖅᑲᖅᑎᑕᐅᓯᒪᓕᕐᒪᑦ ᐊᑦᓱᐊᓗᒃ ᐊᑐᖃᑦᑕᑎᓪᓗᒋᑦ ᑕᐃᒃᑯᓄᖓ ᐊᕕᒃᑐᖅᓯᒪᔪᓄᑦ ᕿᑭᖅᑖᓗᒻᒧᑦ 

ᑭᕙᓪᓕᕐᒧᑦ ᕿᑎᕐᒥᐅᓄᓪᓗ. ᓯᑏᕝᕙ 14-ᖑᑎᓪᓗᒍ ᑕᐃᒃᑯᐊ ᓄᖅᑲᖅᑎᑕᐅᓂᐊᓕᕐᒪᑕ ᐊᖅᑯᑎᒋᕙᑦᑕᖓᑦ 

ᖃᖓᑕᓲᓕᕆᔨᒃᑯᑦ ᑕᐃᑰᓇ ᐅᐱᓐᓇᕋᓂ ᑳᓐᑐᕌᒃᑖᑲᓐᓂᓚᐅᕐᓂᙱᒻᒪᑕ ᐅᓯᑲᖅᑕᓂᕐᒥᒃ 

ᐋᓐᓂᐊᕐᕕᓕᐊᖃᑦᑕᖅᑐᓂᒃ. ᑕᐃᒪ ᒐᕙᒪᒃᑯᑦ ᐸᓯᔭᑦᓴᐅᕙᑦ ᖃᖓᑕᓲᓕᕆᔩᑦ ᓄᖅᑲᕐᓂᖏᓐᓂᒃ ᑕᐃᑲᓂ ᑭᕙᓪᓕᕐᒥ 

ᐃᖏᕐᕋᖃᑦᑕᕐᓂᖏᑦ, ᐊᖅᑯᓵᖅᑕᕐᕕᖏᓐᓄᑦ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑲᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᒐᕙᒪᒃᑯᑦ ᐸᓯᔭᑦᓴᐅᙱᑦᑐᑦ 

ᑖᑦᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊ ᖃᖓᑕᓲᓕᕆᔨᒃᑯᑦ ᐅᖃᓚᐅᕐᒪᑕ ᓯᑏᕝᕙ 14-ᖑᑎᓪᓗᒍ 2008 ᑕᐃᒪ 

ᖃᖓᑕᓲᖃᑦᑕᔾᔮᒍᓐᓃᕐᒪᑕ ᑭᕙᓪᓕᕐᒥ ᔭᒐᐃᒐᒥᒡᒎᖅ ᐅᓯᑲᑦᑕᓂᕐᒥᒃ ᐋᓐᓂᐊᕕᓕᐊᖃᑦᑕᖅᑐᓂᒃ ᑳᓐᑐᕌᒃ-ᖓᓂᒃ 

ᑕᐃᒪᐃᓚᐅᖅᑎᓪᓗᒍ ᒐᕙᒪᐅᓪᓗᓯ ᐅᖃᖅᐱᓯ ᑕᐃᒪᒃ ᖃᖓᑕᓲᓕᕆᓂᕐᒧᑦ ᑳᓐᑐᕌᒃᑖᖅᑎᑕᐅᓯᒪᓂᖏᑦ 

ᓄᖅᑲᖅᑎᑕᐅᓚᐅᕐᓂᖏᑦᑕ ᐸᓯᔭᔅᓴᐅᔾᔪᑎᒋᙱᑕᓰ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ.  

 

ᐊᖓᔪᖅᑲᖅ ᓚᕖᓐᓂᐊ ᐸᕋᐅᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᑲᓚᒃ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᓚᒃ. 

 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᐱᖅᑯᑎᖓᓄᑦ. ᑕᐃᒪ ᓂᐅᕕᕋᓱᐊᑦᑎᓪᓗᑕ ᐅᕝᕙᓗ 

ᐱᔨᑦᓯᑦᑎᒋᓂᐊᖅᑕᑎᓐᓂ ᐋᖅᑮᖃᑎᖃᓕᖅᑎᓪᓗᑕ ᒪᑐᐃᓐᖔᑦᓯᐊᕐᓗᑕ ᓴᖅᑭᔮᑦᓯᐊᕋᓱᖃᑦᑕᕋᑦᑕ ᐃᓘᓐᓇᑦᓯᐊᑎᑦ 

ᐃᓚᐃᓐᓈᖅᑕᐃᓕᒪᓪᓗᑎᒍᑦ ᐱᓇᓱᐊᖃᑕᐅᔪᑦ. ᑖᓐᓇᓗ ᑐᑦᓯᕋᐅᑎᒋᔭᕗᑦ ᑳᓐᑐᕌᒃᑖᕈᒪᔪᓄᑦ 

ᓴᖅᑭᔮᖅᑎᑦᓯᐊᖅᑐᑎᒍᑦ. ᑕᐃᒃᑯᐊ ᕿᒥᕐᕈᖃᑦᑕᖅᑐᑦ ᑳᓐᑐᕌᒃᑖᕋᓱᐊᖅᑐᓂᒃ ᑲᑎᒪᔨᕋᓛᖏᑦ ᖃᐅᔨᓴᖃᑦᑕᖅᑐᑦ 

ᐃᓚᐃᓐᓈᖅᑕᐃᓕᑦᓯᐊᖅᑐᑎᑦ ᐱᐅᓯᖃᕐᖓᑕ.  

 

ᑕᐃᒃᑯᐊ ᖃᓄᓕᒫᑦᓯᐊᖅ ᑐᑦᓯᕋᖅᑐᓄᑦ ᑳᓐᑐᕌᒃᓂᒃ ᑭᐅᓇᓱᐊᑦᓯᐊᖃᑦᑕᖅᑐᒍᑦ ᒪᑐᐃᓐᖔᑦᓯᐊᖅᑐᑕ 

ᓴᖅᑭᔮᑦᓯᐊᖅᑐᑕ, ᑖᒃᑯᐊᓗ ᓂᐅᕕᕐᕕᒋᖃᑦᑕᖅᑕᕗᑦ ᐅᓯᑲᖅᑕᖅᑏᑦ ᒪᑐᐃᖓᑦᓯᐊᖅᑎᒐᓱᑦᓱᒋᑦ, ᑕᐃᒃᑯᐊᓕ 

ᑳᓐᑐᕌᒃᑎᑦᑎᔨᐅᖃᑦᑕᖅᑐᑦ ᐃᓱᒪᓕᐅᖃᑦᑕᙱᒻᒪᑕ ᑲᔪᓯᓂᐊᕐᒪᖔᑦ ᑲᔪᓯᓂᐊᙱᒻᒪᖔᑦ ᖃᖓᑕᓲᖁᑎᖏᑦ; 

ᐃᒻᒥᓂᒃ ᐃᓱᒪᓕᐅᖅᑎᐅᒻᒪᑕ. ᑕᐃᒫᓪᓕ ᐱᐅᓯᕆᓚᐅᖅᑕᕗᑦ ᑳᓐᑐᕌᒃᑖᕈᒪᔪᓄᑦ ᑐᑦᓯᕋᐅᑎᕗᑦ ᐱᔾᔪᑎᒋᓪᓗᒍ 

ᐱᑎᑕᐅᓚᐅᙱᑦᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᐃᒃᑯᐊ ᖃᖓᑕᓲᓕᕆᔩᑦ ᑕᐃᒫᒃ ᑭᓯᐊᓂ ᐃᒻᒥᓂᒃ ᑮᓇᐅᔭᒥᓂᒃ ᐊᑐᕐᓗᑎᑦ 

ᐊᐅᓚᐃᓐᓇᔾᔮᙱᒻᒪᑕ ᔭᒐᐃᒍᒪᙱᓐᓇᒥ ᑮᓇᐅᔭᖁᑎᒥᓂᕐᒥᓂᒃ. ᑕᐃᒪ ᐊᕐᕌᒍᑦ ᑎᓴᒪᑦ ᑕᓪᓕᒪᓪᓘᓐᓃᑦ 

ᑲᔪᓯᓂᐊᖅᐳᒍᑦ ᐊᖏᖅᑕᐅᙱᒃᑲᓗᐊᕈᑦᑕ. ᐃᒪᐃᓕᒍᓐᓇᖏᒻᒪᑕ ᑭᓯᐊᓂ ᐊᑎᓕᐅᖅᑕᐅᓗᑎᑦ 

ᑮᓇᐅᔭᓕᐅᕈᑎᒋᓂᐊᖅᑕᖏᑦ ᑳᓐᑐᕌᑖᕐᓂᕈᑎᑦ ᑲᔪᓯᒍᓐᓇᑦᓯᐊᕋᔭᕐᒪᑕ.  

 

ᑖᒃᑯᐊᓗ ᐊᑐᓕᖅᑎᑕᐅᓂᖏᑦ ᑳᓐᑐᕌ ᕿᒥᕐᕈᓇᒃᑯᕕᒋᑦ ᑳᓐᑐᕌᑕᕋᓱᐊᖅᑐᑦ ᐱᔪᒪᔾᔪᑎᖏᑦ, ᕿᒥᕐᕈᓇᑦᑐᒋᑦ, 

ᑳᒻᐃᐊᒃᑯᑦ, ᑐᑦᓯᕋᐅᑎᒥᑦ ᐱᖃᑕᐅᓇᓱᐊᓚᐅᖅᓯᒪᒐᑎᑦ ᑳᓐᑐᕌᑖᕋᓱᐊᓚᐅᖅᓯᒪᒐᑎᑦ 35%-ᖏᓐᓂ 

ᐅᓯᑲᑦᑕᖅᑰᔨᓕᕐᒪᑕ ᐋᓐᓂᐊᕕᓕᐊᖃᑦᑕᖅᑐᓄᑦ ᒫᓂᑑᕙᒧᑦ ᑭᕙᓪᓕᕐᒥ.  

ᐱᖃᑕᐅᓇᓱᐊᖅᑐᒥᓂᐅᔮᕐᓂᕋᑎᑦ ᑕᕝᕙ ᐋᖅᑭᑦᓯᐊᖅᓯᒪᓐᖏᓂᕋᐃᖅᑲᐅᕗᖓ ᓲᕐᓗ ᒪᐅᓇ ᓴᓂᕌᒍᑦ 

ᐊᖏᖃᑎᒌᑦᑐᑎᑦ ᑎᒎᑎᓪᓗᑎᑦ ᐱᔪᒥᓂᖅᑑᔮᕐᖓᑕ ᑳᓐᑐᕌᖅᑖᕋᓱᐊᖅᑐᓄᑦ ᐱᖃᑕᐅᓯᒪᒐᑎᑦ. ᑕᐃᒃᑯᐊ ᐊᐅᓚᑦᑎᔩᑦ 

ᖃᖓᑕᓲᓕᕆᔩᑦ ᐊᐅᓚᓂᕐᒥᓂᑦ ᐃᒻᒪᖃ ᓇᓗᓇᐃᖅᓯᕕᒋᑦᓯᐊᕐᓗᒋᑦ ᑐᒃᓯᕋᕐᕕᒋᔭᐅᖅᑲᐅᔪᒃ 

ᑳᓐᑐᕌᖅᑕᕋᓱᐊᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 

 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᑦ ᑳᒻᐃᐊᒃᑯᑦ 

ᓇᓚᐅᑦᑖᖃᑕᐅᓚᐅᖅᑐᑦ ᑳᓐᑐᕌᒃᑖᕋᓱᐊᖅᑐᑎᑦ. ᖁᓛᒍᒃᑲᓐᓂᖅ, ᒥᔅᑕ ᒪᑲᓚᒃ ᑭᐅᖁᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᒪᑲᓚᒃ.  

 

ᒪᑲᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᓯᕆᔭᓐᓄᑦ. ᐃᒃᓯᕙᐅᑖᖅ, ᑳᒻ ᐃᐊᒃᑯᑦ ᐱᖃᑕᐅᓇᓱᓚᐅᖅᑐᑦ 

ᑳᓐᑐᕌᑕᕋᓱᐊᕈᑎᓄᑦ ᑕᐃᒃᑯ ᑎᑎᖅᑲᐃᑦ ᐅᖃᖅᓯᒪᑦᓯᐊᕖᓐᖓᕐᖓᑕ ᒪᓂᒪᓴᐅᑏᑦ ᑳᓐᑐᕌᖅᑖᕋᓱᐊᕈᒪᔪᓄᑦ 

ᐃᓗᓕᖏᓐᓂ ᒪᓕᒋᐊᓕᓐᓂ. ᑭᓯᐊᓂ ᐅᕙᒍᑦ ᖃᐅᔨᓴᖅᑎᐅᖃᑦᑕᖅᑐᑦ ᑲᑎᒪᔨᕋᓛᖑᓪᓗᑕ ᐊᐅᓚᑦᑐᓇᓐᖏᓇᑦᑎᒍ 

ᐱᓇᓱᐊᕈᑎᒋᔭᖏᑦ ᓇᒻᒥᓂᖁᑎᓖᑦ.  

 

ᑳᓐᑐᕌᖅᑖᕋᓱᐊᓕᕋᐃᒻᒪᑕ ᐃᓗᓪᓕᖅᓱᐃᓲᖑᒻᒪᑕ ᐊᔾᔨᒌᓐᖏᑦᑐᓂᑦ ᒪᓂᒪᓴᐅᑎᕈᔪᓐᓂᑦ ᑲᔪᖏᖅᓱᐃᔾᔪᑎᓂᑦ. 

ᑭᐅᔾᔪᑎᖏᑦ ᐱᔭᕆᑐᔪᐊᓘᖏᒃᑲᓗᐊᖅᓱᑎᑦ ᐅᖃᐅᓯᖅᑕᖏᑦ, ᑭᓯᐊᓂ ᑖᒃᑯᐊ ᑭᖑᓪᓕᖅᐹᖓᒍᑦ ᓂᕈᐊᓚᐅᖅᑕᕗᑦ 

ᑕᐃᒫᑦᓯᐊᖅ ᓇᓚᐅᑦᑖᖃᑕᐅᓂᖅᐹᖑᔪᑦ ᑐᓂᓯᒪᓪᓗᑎᒍ ᑳᓐᑐᕌᒥᑦ. ᑭᓯᐊᓂ ᑕᐃᒃᑯᐊ ᑳᓐᑐᕌᑦᑎ ᐃᒻᒥᓂᒃ 

ᓇᓗᓇᐃᖅᑐᒐᓱᕆᐊᖃᕐᒪᑕ ᑲᔪᖏᖅᑐᐃᔾᔪᑎᔅᓴᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑲᓚᒃ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᒫᓐᓇ ᒫᓐᓇᐅᓕᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᖓ 

ᐅᖃᕈᒪᕗᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᓇᑎᕐᒥ ᓄᖅᑲᐸᓪᓕᐊᒍᒪᓕᖅᖢᑎᑦ ᐱᖁᔨᕗᖔᕈᑎᓪᓗ 

ᑲᑎᒪᐅᑕᐅᔪᓐᓇᕋᓂ. ᑕᐃᒃᑯᐊᓕᒫᑦ ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᖁᔭᓐᓇᒦᒃ, ᒥᓂᔅᑕ ᐸᕋᐅᓐ, ᒥᔅᑕ ᑳᒻᐳᓪ, ᐊᒻᒪ ᒥᔅᑕ ᒪᑲᓚᒃ.  

 

ᐅᖃᖅᑎ: ᑲᑎᒪᔾᔪᑎᔅᓴᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᖅ 20. ᑐᓴᖅᑎᑦᑎᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᐅᓂᒃᑳᖏᑦ. ᒥᔅᑕ ᑲᑦᑐᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑎᑦ ᑲᑎᒪᔾᔪᑎᖃᖅᑲᐅᖕᒪᑕ ᓴᖅᑭᑕᐅᓯᒪᔪᒥᑦ ᑎᑎᖅᑲᒥᑦ 216 

- 2(4), ᐊᒻᒪᓗᑦᑕᐅᖅ ᓄᖅᑲᐸᓪᓕᐊᔪᒪᓕᖅᖢᑎᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐱᖁᔨᕗᖔᕈᒻᒥᑦ ᓴᖅᑭᖅᑎᔅᓯᒪᔪᖃᕐᒪᑦ. ᐊᐃᑉᐲᔪᖃᖅᐹ? ᒥᔅᑕ ᒪᑉᓴᓛᒃ. ᑖᓐᓇ 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ ᐃᓵᒡᓕ. ᓈᒻᒪᓴᙱᑦᑐ. ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ 21. (ᑐᓵᔨᑎᒍᑦ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᑕᐹᖅᔪᒃ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 

ᒪᓕᒐᒃᓴᖅ 39 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 2, 2008-2009 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ, ᐊᒻᒪᓗ ᐊᐃᑉᐱᖅᑕᐅᓪᓗᓂ 

ᓂᕈᐊᖅᑕᐅᖃᑎᒋᓯᒪᔭᓐᓄᑦ ᐅᖅᑯᕐᒥᐅᒧᑦ, ᑖᓐᓇ ᒪᓕᒐᒃᓴᖅ 39, ᑕᒪᒃᑯᓄᖓ ᑮᓇᐅᔭᓄᑦ 

ᐊᑐᒃᑲᓐᓂᕆᐊᖃᕐᓂᐊᖅᑕᑦᑎᓐᓂ, ᓇᒻᒪ 2, 2008-2009 ᐊᐅᓚᔾᔪᑎᓄᑦ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᓂᕈᐊᕈᒪᓕᖅᑐᑎᒡᓗ. ᑖᔅᓱᒥᖓ ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ ᑖᓐᓇ ᐱᖁᔭᒃᓴᖅ ᓇᒻᒪ 39 ᐱᖓᔪᐊᓐᓂᒃ 

ᐅᖃᓕᒫᖅᑕᐅᓯᒪᓕᖅᑐᓂ ᐊᒻᒪᓗ ᑲᔪᓯᑎᑕᐅᔪᓐᓇᖅᓯᓪᓗᓂ ᐱᖁᔭᓐᖑᖅᑎᑕᐅᓗᓂ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑎᓐᓂ 22. ᑲᑎᒪᔾᔪᑎᒃᓴᐃᑦ. ᐊᒡᓚᒃᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᔪᖓ ᑲᑎᒪᓂᐊᕐᒪᑕ 2:30 ᐅᓐᓄᓴᒃᑯᑦ 

ᑲᑎᒪᕋᓛᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑐᒃᑐ ᑲᑎᒪᕕᐊᓂ; ᓇᒡᒐᔾᔭᐅᒥ ᑲᑎᒪᓂᐊᕐᒥᔪᑦ 9-

ᒨᖅᑲᑦ ᐅᓪᓛᒃᑯᑦ ᐱᖁᑎᕐᔪᐊᓕᕆᓂᕐᒧᑦ, ᐃᒡᓗᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᑦ ᓇᓄᖅ ᑲᑎᒪᕕᐊᓂ; 11-

ᒧᐊᖅᐸᑦ, ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖓᓄ ᓵᑕᒃᓴᐅᓂᖓᓄ ᑐᒃᑐ ᑲᑎᒪᕕᐊᓂ.  

 

ᓯᑎᐱᕆ 15-ᒥ ᑲᑎᒪᔾᔪᑕᐅᓂᐊᖅᑐᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 42 

 ᓴᖅᑭᖅᑕᐅᔪᖅ ᑎᑎᖅᑲᒃ 216 - 2(4) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᑲᑎᒪᓂᖅ ᐃᒡᓗᒥ ᑕᕝᕙᓂ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᓇᒡᒐᔾᔭᐅᓐᖑᕋᓱᐊᕐᓂᖓᓂ, ᓯᑎᐱᕆ 15, 

1:30-ᒥ ᐱᒋᐊᓛᕆᕗᒍᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 14:13ᒥ 

 

 



 

 

 


